
A Damira
A Damira

Kitabu Nin ye a Nan Fo Kuma Damira

Kitabu nen ye Tariku le ri men farini Nabi Musa la, ni a di fo a ma A Damira. Suran
biloolu le ye a kondo. Suran biloolu wo di se a la talanan sidijama naanin.

Ka damira suran folona, ka ta se sura tan ni kelen ma wo ye dunupa dan na le ri. Alla
ka dununa dan. Adama ni Hawa wo kera a la danni fen na ban de ri. A ka alu dan ka alu
jamari waati taminnin koro alu ka Alla la ton tinan. Ka damira wo waati ma, adamadenilu
ka toroya damira. Kebi wo waati adamaden na ko bee kera a juuman de. Adamadenilu la
kojuu danna taminda, alu ka hake soron Alla la. Allaka a latee ko a ri dununa tinan sanci
ba la. Miriya wo boni Alla seniman de ro. Juulumun boyani Alla ye ka a dan natamin.

Koni Alla la kininkinin koson a ma son adamaden bee halaki la. Wo ro, a ka Nabi Nuhan
a ni sobo suu bee ladon kulunba kondo ka alu kisi halaki ma.

Ka bo suran tan ni fila ma ka se suran muwan ni loolu ma, tariku le ri men farani Nabi
Iburahima la. Alla ka Nabi Iburahima suwandi ka a ke moo ri men di se adamaden bee
madonnala. A ka baraka don a la ko ro, a ri ke jama siyaman benba ri. A ka lahidi ta a

ye. A ka Kanaan jamana lahidi Isirayeli ni a bonson le ye. Koni lahidi wo ti se mafala fo
Iburahima wa dence soron waati men na. Iburahima muso Saran wa yen ko a ti se den
soronna tuma men na, a ka a la jonmuso Hajara di a la ce ma. Wo ka Isumayila soron
Iburahima ye. Koni Alla ma son Isumayila ye ke a cetala ri. A ka Isiyaka di Iburahima
ni Saran ma ala moobaya waati le ro. A ka lahidi kelen wo ta Isiyaka ye, a ka men ta
Iburahima ye.

Ka bo suran muwan ni woron ka se suran bisawa ni woron, wo tariku le ri farani Nabi
Isiyaka ni Nabi Yakuba la. Rebeka ka filani soron Isiyaka ye. Alla sonda Yakuba, men

soronda to la, wo ri a koroce Esawu ceta a bolo. Esawu ka wo lon men ke, a loo tere ye ala

ka a dooce Yakuba faa. Wo fanan ka a bori a koro ka wa a barince wara, a na koroce konon.
A tora ye, a ka Leya ni Rasayeli furu. Alu ka dence moo tan ni fila soron a ye. Dence moo

tan ni fila woilu kera kabila tan ni fila le benba ri men boni Isirayelika ro.

Ka bo suran bisawa a ni woroofila ma ka se suran biloolu ma, wo ye Nabi Yusufu la
tariku le ri. Yakuba dence Yusufu tere ma di a koroceilu ye. Ka ben Alla la kibaro men
la Yusufu na ma a tere ye kekoro alu la mansa ri. Wo bolo ma alu ka a majiira janya ro
Misirrankailu ma. Koni Alla sonda Yusufu la ko ma ko a ye ke Misiran pemooba ri. Alla
ka a yiraka a ye ko a ri dununa bee kisi konkoba ma, konko men donto. San woronwula
tamin koro, konkoba a ri dununa bee mira. Konko ti don na Misiran kelenpe le ro, ka aben
Yusufu la ko ma. Ni Yakuba ka a denceilu lawa Misiran balo ninin diya, woilu ri Yusufu
yen jamana wo kondo. Yusufu ka a la mooilu lana Misiran ka alu kisi konkoba ma.

An di hankili soron kitabu nin ma. Alla ya a jere yirakala tariku nin de ro. Alla la fanka
ka bon fen bee ri. A ye a fe adamadenilu ye latelenbaya ke. Juulumun boyani Alla ye
ka a dan natamin. Alla ye juulumun tiilu kiti la alu la juulumun de la. Koni a ti son ka
adamadenilu halaki. Adamaden duman a ye. A ye a fe ka alu demem ka alu tubi ka alu
kisi, ka a ben a la kaninteya ma. Sila nin yirakani Alla la kitabu folo le ro.

Alla ye an demen an ye wo bee lon. An di se kela a dunoon bere ri na men ma. Allama
wo kera. Amina.

Alla ka dununa dan na men ma
1 Folofolo, Alla ka sankolo dan ka duukolo dan, 2koni duu rajani tere te waati wo ro.
Fen fen tere sa a kan. Ji dunba le tere a yoro bee ro, a ni dibi. Alla la Ni tere ye taa ni seyi
kela ji kunna san ma. 3 Alla ka a fo ko: «Kene ye bo!» Kene bora. 4 Alla ka a yen ko kene ka
ni. A ka kene ni dibi fara i noon na. 5 A ka kene kili ko tele, ka dibi kili ko su. Nba, su kora
ka kene bo. Wo kera lon folo ri.

6 Alla kumara iko ko: «Dan ye ke jilu tema, ka alu fara i noon na.» 7 Wo kera. Ji men tere
san ma, a ni men tere duu ma, a ka woilu fara i noon na, ka kenegbe ladan alu tema. Alla
ka a fo na men ma, a kera ten. 8 A ka kenegbe kili ko san. Nba, su kora ka kene ba. Wo
kera lon filana ri.

9 Alla kumara iko ko: «Ji men ye san koro, wo bee ye laden yoro kelen do, kosa gbelemala
ri bo gbe ma.» A ka a fo na men ma, a kera ten. 10 A ka gbelemala wo kili ko duu, ka ji
ladenni kili ko kooji. Alla ka a yen ko wo ka ni.

11 Nba, a ka a fo ko: «Binilu ni sumanilu ye feren duu kan ka alu kiseilu labo ka ke si ri.
Jiri denta suu bee fanan ye bo, men ye kise ni kolo kela alu den do.» Alla ka a fo pa men
ma, a kera ten. 12Duu ka bin suu bee labo, men ye kise kela. Jiri denta suu bee fanan bora,
men ye kise ni kolo kela alu den do. Alla ka a yen ko wo ka ni. 13 Nba, su kora ka kene bo.
Wo kera lon sawana ri.

14 Alla kumara iko ko: «Kenebolan ye bo san do, ka tele ni su fara i poon na. Woilu ye
sali lonilu yiraka, a ni lon damira ni san damira. 1> Woilu ye ke san do, ka kene labo duu
kan.» Alla ka a fo na men ma, a kera ten. 16 Alla ka kenebolan belebele fila raben, tele ni

karo. Woilu ro bonba ba, tele konin, Alla ka wo lasii lon kun na. Men dooman, karo konin,
a ka wo lasii su kun na. A ka loloilu fanan dan. 17 A ka kenebolan woilu ke san do, kosa
alu ri kene labo duu kan. 18 A ka alu lasii tele ni su kun na, ka kene ni dibi fara i noon na.

Alla ka a yen ko wo ka ni. 19 Nba, su kora ka kene bo. Wo kera lon naaninna ri.

20 Alla kumara iko ko: «Nimafen ye ke ji ro ka siyaya kosebe. Konoilu ye alu gban san
ni duu te.» 21 A ka ji ro nimafen belebelebailu dan, a ni ji ro nimafen to bee. Fen woilu bee
kera ji ro ka siyaya, a bee ni a suu. A ka kono suu bee fanan dan. Alla ka a yen ko wo ka
ni. 22 A kumara ka baraka don alu ro. A ka a fo ko: «Ai ye jiri ka siyaya kooji fan bee ro.»
A ka a fo konoilu ye ko: «Ai ye jiri ka siyaya duukolo kan.» 23 Nba, su kora ka kene bo. Wo
kera lon looluna ri.

24 Alla kumara iko ko: «Nimafen suu bee ye ke duu kan, so kondo kolofenilu wo, waa ro
soboilu wo, ni nimafen misen men ye taamala duu ma, a bee ni a suu!l» A ka a fo na men
ma, a kera ten. 25 Waa ro sobo ni so kondo kolofen ni nimafen misen men ye taamala duu
ma, a ka woilu suu bee dan. Alla ka a yen ko wo ka ni.

26 Wo ko, Alla ka a fo ko: «An di adamaden dan ka a ke an mununa ri, ka a suu sudunya
an noon na. Alu ri alu sii duu bee kun na, ka alu sii jee kun na, a ni konoilu ni kolofenilu
ni nimafen misen men ye taamala duu ma.» 27 Nba, Alla ka adamaden dan ka a ke a jere
munupa le ri. Wo ro, a ka ce dan, ka muso fanan dan. A ka adamaden dan ten de. 28 Alla
kumara ka baraka don alu ro. A ka a fo ko: «Ai ye jiri ka jensen duu fan bee ro, ka ai la
fanka sii duu kan. Ai ye ai sii jee ni konoilu ni nimafen toilu bee kun na.»

29 A ka a fo alu ye ko: «Duu suman suu suu, n da wo bee di ai ma. Ka a la wo kan, jiri
denta fen fen ye duu kan, n da wo fanan bee di ai ma, men ye kise ni kolo kela alu denilu

ro. Wo bee ri ke ai balo ri. 30 So kondo kolofenilu ni waa ro soboilu ni konoilu ni nimafen
misen men ye taamala duu ma, nimafen bee konin, n da bin ni fira bee di woilu ma ka ke

alu balo ri.» Nba, a ka a fo na men ma, a kera ten. 31 Alla ka dalifen men dan, a ka a yen
ko wo ka ni bake. Nba, su kora ka kene bo. Wo kera lon woorona ri.

2

1 Nba, sankolo ni duukolo ni ie kondofen bee danda na men ma, wo le wo ri. 2 Tele

woronwulana sera ka a teren Alla ra ban baarala. A ka a la baara bee ban tele wooro wo
le kora. Tele woronwulana lon, a ka ponon wo lon. 3 Alla ka tele woronwulana bonya ka

a bo lon toilu ma, ka a masoron a ma baara si ke wo lon.

Alla ka ce dan na men ma
4 Nba, Alla ka sankolo ni duukolo dan na men ma, wo le ye nin di. Allabatala Alla ka
sankolo ni duukolo dan tuma men na, 5 bin ni jiri tun te duukolo kan folo, baa Allabatala
Alla tun ma sanci lana duu kan folo. Moo si tun te ye folo ka duu sene fanan. ¢Ji le tere
bola duu koro ka duu yora bee so.

7 Allabatala Alla ka duu buuri ta ka adamaden daben wo la. A ka penemaya fono fe
adamaden nunwo ro. Wo ro, adamaden wo kera nima ri.

Edeni jamana nako numa
8 Nba, Allabatala Alla ka nako labo Edeni jamana ro, men ye telebo fan fe. A tun ka
adamaden men dan, a ka wo bila nako wo kondo. 9 Allabatala Alla ka jiri suu bee laferen
yoro wo ro, jiri menilu ka ni kosebe. Alu den duman. A ka jiri suu fila gbere laferen
nako tema. Kelen tere nenemaya jiri ri. A to kelen tere moo lalonninala kopuma ni kojuu

faranfaasi la.
10 Ba do tere boni Edeni jamana ro ka latamin nako wo ro, men ye a yoro bee sola ji la.

A bo men keni nako wo ro, a farara ka ke ba bolo naanin di. 11 Ba folo too ko Pison. Wo
ye woyenna ka Habila jamana laminin. Sanin ye bola jamana wo ro. 12 Sanin wo ye sanin

jerewolo le ri. Jiri kasila latikolonnaman fanan ye ye. Kaba do fanan ye bola ye, men too
ko onikisi. 13 Ba filana too ko Kiyon. Wo le ye woyenna ka Kusi bonson na jamana bee
laminin. 14 Ba sawana too ko Tikire. Wo le ye woyenna ka wa Asiri so telebo fan fe. Ba

naaninna too ko Efirati.
15Nba, Allabatala Alla ka adamaden bila Edeni nako pumaro, ko a ye a sene ka a janto a

ro. 16 Allabatala Alla ka a fo a ye ko, «Jiriden damunta fen fen ye yan, i ye wo bee damun.
17 Koni, jiri men ye moo lalonninala konuma ni kojuu faranfaasi la, i kana wo den damun
de! Niika a damun lon men na, i ri faa.»

Allabatala Alla ka muso dan na men ma
18 Wo ko, Allabatala Alla ka a fo ko, «Ka ce to a kelen na, wo ma ni. N di a demenba

raben, men di ben a ma.»

19Wo ro, Allabatala Alla ka sobo suu bee ni kono suu bee dan duu buuri la, ka alu bee
lana ce ma, kosa a ri alu kelen kelenna bee too la. A ka too menilu fo, woilu kera alu tooilu
ri. 20 Ce ka toa la so kondo kolofen ni konoilu, ni waa ro soboilu bee la. Koni a demenba
ma soron woilu ro, men benni a ma konin.

21 Wo ro Allabatala Alla ka sunoo ba don ce na ro. A sunoora. Ka a to sunoo ro,

Allabatala Alla ka barasa kolo kelen ta ce fari ro, ka sobo bila wo na ro ka a da tuun wo la.
22 Allabatala Alla ka barasa kolo wo ta ka muso raben, ka na muso di ce ma. 23 Ce kan ko:
«A koloilu boni n koloilu le ra. A fari boni n fari le ro. N di a too la ko muso, ka a masoron
a boni ce le ro.»

24 Wo le koson, ce ri mataa a fa ni a na la, ka to a muso fe. A fila ri ke moo kelen di.

25 Nba, wo tuma ce ni a muso fila bee fari makolon de tere, koni fari makolontoya

maleya tun te alu la.

3

Ce ni muso ka Alla la ton tipan

1Nba, Allabatala Alla ka waa ro sobo menilu dan, duuma sa le kiwoyani tere wo to bee
ri. Lon do ro, sa ka a fo muso ye ko: «Tuna le, Alla ka a fo ko, <Ai kana nako puma jiriden
si damun?»>» 2Muso ka a jabi: «A sonni an ye nako puma jiriden damun. 3Koni jiri men ye
nako numa tema, Alla ka a fo an ye ko, <Ai kana wo le den damun. Ai kana ai maa a la. Ni
ai ka ai maa a la, ai ri faa.»» 4 Sa ka a fo muso ye ko: «Tuna te wo ro. Ai te faa fewu! 5 Alla
ka lon ko ai wa jiriden wo damun lon men na, ai ri ke hankilimailu ri. Ai ri ke iko Alla, ka
konuma ni kojuu faranfaasi lon.»

6 Muso ka a yen ko jiriden wo ka ni, a duman kosebe. A ka a yen fanan ko jiriden wo

ri moo ke hankilima ri. Wo ro, muso ka do kadi ka a damun, ka do di a ce ma, men loni
a torofe. Wo ka a ta ka a damun. 7 Alu banni a damunna, alu ka hankili soron ka alu jere

yen na gbere ma. Alu ka a yen ko alu fari makolon de. Alu ka toro firailu kara inoon na
ka alu ke feriyabo ri ka alu jere sutura.
8 Nba, wura fe, Allabatala Alla tere ye a mataamala nako puma ro, fono ri tee dooni

dooni waati men na. Ce ni a muso ka a natola kan men ka i bori a koro ka wa alu doon
Alla majirilu tema. ° Allabatala Alla ka a kan nabo ce ma ko: «I ye mi?» 10Ce ka a jabi: «N

ka i natola kan men nako puma ro tuma men na, n silanda, baa n fari makolon de. Wo le
koson, n ka n doon.» 11 Allabatala Alla kan ko: «Yon de ka a fo i ye ko i fari makolon de?

N ka ton sii jiri men na, i ra wo le den damun wa?» 12 Ce kan ko: «I ka muso men di n ma,
wo le ka jiriden wo di n ma. N ka a damun.» 13 Allabatala Alla ka a fo muso ye ko: «I ka
nfen ke nin di?» Muso kan ko: «Sa le ka n maneen ka n loo a damunna.»

Allabatala Alla ka bono la mooilu kan
14 Allabatala Alla ka a fo sa ye ko: «I ra wo ke. Wo le koson, n di toroya la i kan ka

tamin kolofen ni waa ro sobo bee kan. Sisen i ri i somon i kono kan, ka buuri damun i la
dunuparatee bee ro. 15N di juuya bila i ni muso te, ka a bila i bonson ni a bonson te. Arii

kun gbasi. I fanan di a sen tintiri gbasi.»

16 Allabatala Alla ka a fo muso ye ko: «N di do la i la tin toroya kan. I ri i la konomaya
bee ke dun ba ro. A loo ri ke ila, ka sii i ce kun na, koni i ri to a fanka koro.»

17 Allabatala Alla ka a fo Adama ye ko: «I ra i muso kan lamen ka jiriden damun, n ka
ton sii men na ko i kana a damun. Wo ro, n di duu tipan ile koson. Duu te son ka i balo di
i ma fo i wa baara siyaman ke. A ri ke wo na i la dunuparatee bee ro. 18 Tiriwonin ni bin
juu ri feren duukolo kan koni i balo ri ke senesumanilu ri. 11 te balo soron ni i ma wasi.
A ri ke wo na haan i wa i koseyi duu ro, i danni duu men do konin. I koseyito buuri wo le
rd, baa i boni buuri le ro.»

20 Nba, Adama ka a muso too la ko Hawa, baa ale le kera moo bee na ri. 2! Allabatala
Alla ka gf:)olo doilu ladan ka woilu ke durukibailu ri ka alu bila Adama ni a muso kan na.

22 Allabatala Alla kan ko: «Awa, ce ra ke iko an do le, ka kopuma ni kojuu lon. A kana a
bolo rasomon ma npenemaya jiri ma ka a den kadi ka a damun. Ni a ka a damun a ri to
nenema ro habadan.» 23 Wo ro, Allabatala Alla ka alu labo Edeni nako puma ro, ko alu ye
wa duu seng, Alla ka alu dan duu men do. 24 Nba, Allabatala Alla ka Adama ni Hawa gben
na wo le ma. A ka melekailu lalo nako puma donda la telebo fan fe. A ka fanmuru fanan
bila ye, ta ye menenna men na. Fanmuru tama wo ye mininmininna tuma bee. A ka woilu
bila le ye, kosa moo si kana tamin ka wa nenemaya jiri ma.

4

Kabila ni Abila

1 Nba, nbenba Adama ni a muso nma Hawa denda. Nma Hawa ka kono ta ka Kabila
soron. A kan ko: «Allabatala da n demen ka dence soron.» 2 Wo ko, a ka kono ta iko tuun
ka Kabila dooce Abila soron. Abila kera kolofengbengbenna ri. Kabila kera senekela ri.

3 Lon do ro, Kabila ka a la senesuman doilu ta ka na a la so ka na woilu di Allabatala
ma. 4 Abila fanan ka a la saa doilu di Allabatala ma. Saa woilu tere alu na den folo le ri.
Abila ka alu kannatee ka Allabatala so alu ken do. Abila ni a la saraka diyara Allabatala

ye. 5 Koni Kabila ni a la saraka ma diya Allabatala ye. Kabila monera wo ro kojuuya, ka a
na wulen kosebe!

¢ Allabatala ka a fo Kabila ye ko: «Nfenna i ye monela foo ka i pa wulen ten? 7Ni i ka
konuma ke, n di n ban i ro wa? Ni i ma konuma ke, kojuu a ri ke ikomin wara, men ye i
makonola i la bon da la. A loo ri ke a la, ka sii i kun na, koni i kana son aro le, foiye se a
lale.»

8 Nba, Kabila ka a fo a dooce Abila ye ko: «An ye wa waa ro.» Alu sera ye tuma men na
Kabila bera a dooce kan ka a faa.

9 Allabatala ka a fo Kabila ye ko: «I dooce Abila ye mi?» Kabila kan ko: «N ma a diya lon.
Nde le a konogbenba ri wa?» 10 Allabatala kan ko: «I ka nfen ke nin? I dooce jeli botola
kule kan bora duu ma ka se n ma yan, ko ka a ta sara i la. 11 Sisen, n di toroya la i kan. I
wa fen fen sene, a te son butun, baa i ra i dooce jeli le bo ka ke duu wo kan. 121 wa duu
seng, i te suman foyi soron a ro. I ri ke moo ri, sii yoro kelen te men bolo.» 13 Kabila ka
a fo Allabatala ye ko: «I ra n jahadi men la n kan, wo ka bon ka tamin. N ti se wo koro.
14 A ragbe! I ran gben ka bo duu kan bi. Fo n ye wa n doon ka n bo i pakoro, ka ke moo
ri, sii yoro kelen te men bolo. Men wa n soron wo ri n faa.» 15 Allabatala ka a fo Kabila
ye ko: «Ni moo moo ka Kabila faa, n di i jeli sara wo la sina woronwula.» Allabatala ka a
toomasere la Kabila kan, sa moo men wa a yen, wo kana a faa.

16 Wo ro, Kabila bora Allabatala nakoro ka wa i sii Nodi jamana ro, men ye Edeni jamana
telebo fan fe.

Kabila bonson

17 Nba, Kabila ni a muso denda. A muso ka kono ta ka dence soron. A ka wo to0 la ko
Enoki. Wo soron ko, Kabila ka so do sii ka wo too la a dence Enoki la. 18 Enoki ka Iradi
soron. Iradi ka Metujayeli soron. Metujayeli ka Metusayeli soron. Metusayeli ka Lemeki
soron.

19 Lemeki ka muso fila ta. Kelen too ko Ada. A to kelen too ko Tisila. 20 Ada ka dence
soron ka wo too la ko Jabali. Moo menilu ye alu siila faaninbonilu la ka alu la kolofenilu
konogben, Jabali kera wo bee benba ri. 21 Jabali dooce le Jubali ri. Wo le kera korafola ni
fulefola bee benba ri. 22 Tisila fanan ka dence soron ka wo too la ko Tubali Kabila. Wo kera
numun di. A tere ye sula ni neefin nadanna. Tubali Kabila doomuso too ko Nama.

23 Lon do ro, Lemeki ka a fo a musoilu ye ko:

«Ada ni Tisila, ai ye n kan namen.
Ai, Lemeki musoilu, ai ye ai tolo malo n na kuma la.

Ce men ka n madimin, n da wo faa.
Kanberen men sera n ma, n da wo faa.
24 A fora ko ni moo men ka Kabila faa, a julu ri sara wo tii la sina woronwula.

Koni Lemeki la julu ri sara foo sina biworonwula ni sina woronwula.»

Seti ni Enosi
25Nba, Adama ni a muso denda. A muso ka kono ta ka dence soron iko tuun. A ka wo
too la ko Seti, baa a kan ko: «Alla ra dence gbere di n ma Abila no ro, Kabila ka men faa
konin.»
26 Nba, Seti fanan ka dence soron. A ka wo too la ko Enosi. Mooilu ka Allabatala tara
damira Enosi tele le ro, ko a ye alu demen,

5

Adama bonson

1 Adama bonson too le sebeni nin di.

Alla ka moo dan lon men na, a ka a dan ka a ke a jere mununa le ri. 2 A ka alu dan ka alu
ke ce ni muso ri. A banni alu danna, a kumara ka baraka don alu ro ka alu too la ko moo.

3 Adama soron ka san keme ni san bisawa bo tuma men na, a ka dence soron, men kera
a la munupa ri. Adama ni a dence tere suu kelen de ri. A ka a too la ko Seti. 4 Seti soron
koro, Adama ka san keme seyin de ke, ka dence ni denmusoilu soron. 5 A si san bee ladenni
kera san keme konondo ni san bisawa le ri. Wo dafani, a sara.

6 Seti si ka san keme ni san loolu bo tuma men na, a ka dence soron. A ka wo too la
ko Enosi. 7 Enosi soron koro, Seti ka san keme seyin ni san woronwula le ke, ka dence ni
denmusoilu soron. 8 Seti si san bee ladenni kera san keme konondo ni san tan ni fila le ri.
Wo dafani, a sara.

9 Enosi si ka san bikonondo bo tuma men na, a ka dence soron. A ka wo too la ko
Kenan. 10 Kenan soron koro, Enosi ka san keme seyin ni san tan ni loolu le ke, ka dence
ni denmusoilu soron. 11 Enosi si san bee ladenni kera san keme konondo ni san loolu le ri.
Wo dafani, a sara.

12 Kenan si ka san biworonwula bo tuma men na, a ka dence soron. A ka wo too la ko
Malaleli. 13 Malaleli soron koro, Kenan ka san keme seyin ni san binaanin de ke, ka dence
ni denmusoilu soron. 4 Kenan si san bee ladenni kera san keme konondo ni san tan de ri.
Wo dafani, a sara.

15 Malaleli si ka san biwooro ni san loolu bo tuma men na, a ka dence soron. A ka wo toa
la ko Yeredi. 16 Yeredi soron koro, Malaleli ka san keme seyin ni san bisawa le ke, ka dence
ni denmusoilu soron. 17 Malaleli si san bee ladenni kera san keme seyin ni san bikonondo
ni san loolu le ri. Wo dafani, a sara.

18 Yeredi si ka san keme ni san biwooro ni san fila bo tuma men na, a ka dence soron.
A ka wo too la ko Enoki. 19 Enoki soron koro, Yeredi ka san keme seyin de ke, ka dence ni
denmusoilu soron. 20 Yeredi si san bee ladenni kera san keme konondo ni san biwooro ni
san fila le ri. Wo dafani, a sara.

21 Enoki si ka san biwooro ni san loolu bo tuma men na, a ka dence soron. A ka wo too
la ko Metusalemu. 22 Metusalemu soron koro, Enoki ka san keme sawa le ke Alla la den
do, ka dence ni denmusoilu soron. 23 Enoki si san bee ladenni kera san keme sawa ni san
biwooro ni san loolu le ri. 24 Enoki menda Alla la den do. A tunura ka a masoron Allaka a
takawaari.

25 Metusalemu si ka san keme ni san biseyin ni san woronwula bo tuma men na, a ka

dence soron. A ka wo too la ko Lemeki. 26 Lemeki soron koro, Metusalemu ka san keme
woronwula ni san biseyin ni san fila le ke, ka dence ni denmusoilu soron. 27 Metusalemu

si bee ladenni kera san keme konondo ni san biwooroa ni san konondo le ri. Wo dafani, a
sara.
28 Lemeki si ka san keme ni san biseyin ni san fila bo tuma men na, a ka dence soron.

29 A ka wo too la ko Nuhan. A ka a fo ko: «Allabatala ka duu tinan ka an bila baara gbelen
do. Koni ce pin de keto an masabarila baara gbelen jusukasi koson.» 30 Nuhan soron koro,

Lemeki ka san keme loolu ni san bikonondo ni san loolu le ke, ka dence ni denmusoilu
soron. 31 Lemeki si bee ladenni kera san keme woronwula ni san biworonwula ni san
woronwula le ri. Wo dafani, a sara.

32 Nuhan ka san keme loolu soron tuma men na, a ka Semu ni Kamu ni Jafeti soron.

6

Alla ka adamadenilu halaki alu la kojuu koson
1 Nba, mooilu tere ye siyaya la duukolo kan tuma men na, alu ka denmusoilu soron.
2Wo keni, Alla denceilu ka alu na lo denmuso woilu ro ka a yen ko woilu keni kosebe.
Menilu diyara alu ye, alu ka woilu ta ka alu ke alu musoilu ri. 3 Wo le ro, Allabatala kan
ko: «N ka n na ni don moailu ro, koni n te son a ye men alu ro foo habadan, baa alu te foyi

ll;i fo fari banku, fen banta konin. Alu si san bee ladenni te tamin san keme ni san muwan
an.»

4 Alla denceilu sera mooilu denmusoilu ma tuma men na, woilu ka kono ta ka deni
soron. Den woilu kera mooilu jan belebele ri, menilu too ko Nefilimu. Kebi waati taminni,

woilu kera ce fadiyani ri. Alu toosilu bora kosebe.
5 Allabatala ka a yen ko adamadenilu konoroajuuya ra wara dununa ro. A ka a yen ko fen
si to adamadenilu jusu ro fo miriyajuu tuma bee. ¢ Allabatala nimisara adamadenilu dan

ko ro duukolo kan. A sewani tun te. 7 A kan ko: «N da moo menilu dan, n di woilu halaki
ka alu bo duukolo kan. Adamadenilu wo, kolofenilu wo, waa ro soboilu wo, konailu wo, ni
nimafen misen menilu ye taamala duu ma, n di wo bee halaki ka a masoron n da nimisa

alu dan ko ro.» 8 Koni Nuhan diyara Allabatala ye.

9 Nuhan bonson de nin di. Nuhan de tere moo telenni ri. A kelen de ma kojuu ke a la
waati ro. A menda Alla la den do. 19 A ka dence sawa soron, Semu ni Kamu ni Jafeti.

11 Wo tuma, juuya warani fan bee Alla pakoro duukolo kan. Mooilu karagbeleman tere
i noon na fan bee ro. 12 Alla ka a yen ko duukolo ra tinan juuya la. Moo bee kewali ra
juuya foo ka a dan natamin. 13 Wo ro, Alla ka a fo Nuhan ye ko: «N da a latee ko mooilu
bee ri halaki n bolo, baa karagbeleya ra jensen alu bolo foo ka duukolo fa. N keto alu bee
ni duukolo halakila i noon fe le. 14 Wa jiri numa ninin ka kulunba raben i jere ye. 1ye a

kondo ratala ka a ke bonkondoilu ri, ka ban ka a kondola ni a kokanna bee mamun tulubo
fasani la. 151 ye a rabenna pa men ma, wo le ye nin di. I ye a janyan ke nonkon na keme

sawa ri, ka a kondo ke nonkon na biloolu ri, ka a lo ke nonkon na bisawa ri. 161 ye fono
don yoro bo a san fe, ka wo 1o ke nonkon na kelen di. I ye donda bo kulunba fan kelen fe,
ka kulunba ke ikomin sankaso, ka a ke duuma bon ni tema bon ni san ma bon di. 17N jere
keto ji dunba lanala duu kan. Fen fen ye a nilakilila san koro, wo bee ri halaki. Fen bee ri
faa duu kan. 18 Koni n di teriya ta i ye ka i kisi. I ri don kulunba kondo, i ni i denceilu, a
ni i muso ni i denceilu musoilu. 1°1 ye nimafen suu bee fila fila ladon i fe kulunba kondo,
ceman ni musoman, sa woilu ri to nimaya ro. 20Konoilu wo, kolofenilu wo, waa ro soboilu
wo, ni nimafen misen menilu ye taamala duu ma, a suu bee fila fila ri na i ma sa aluri to
nimaya ro. 211 ye damunni fen suu bee do ta ka a lamara i fe kulunba kondo. Wo ri ke
balo ri ile ni woilu ye.» 22 Nba, Alla ka Nuhan jamari ko ko la, Nuhan ka wo bee ke iko a
fora a ye na men ma.

7

Nuhan donda kulunba kondo
1Nba, Allabatala ka a fo Nuhan ye ko: «I ye don kulunba kondo, i niila denbaya. Ndaa

yen ko i kelenpe le telenni n pakoro adamaden bee tema. 21 ye sobo seniman suu bee ta i
fe, a ceman woronwula ni a musoman woronwula. Sobo men seniman te, i ye wo suu bee
fanan ta, ceman kelen ni musoman kelen. 31 ye kono suu bee fanan ta, ceman woronwula
ni musoman woronwula, sa alu siya kana tunu duukolo kan. 4 A ra to tele woronwula

ma. Wo wa dafa, n di sanci lana duukolo kan. Sanci wo ri tele binaanin ni su binaanin
ke nali la. Wo ri ke sababu ri. Fen menilu danni n bolo, wo bee ri halaki ka bo duu kan.»
5> Allabatala ka Nuhan jamari ko ko la, a ka wo bee ke.

¢ Nba, ka a teren Nuhan soron da san keme wooro bo, ji dunba nara duukolo kan.

7 Nuhan ni a denceilu ni a muso ni a denceilu musoilu, alu bee donda kulunba kondo
kosa alu ri kisi ji dunba ma. 8 Wo lon, sobo menilu seniman a ni menilu seniman te, a ni

konoilu ni nimafen misen menilu ye taamala duu ma, ® wo bee fila fila nara Nuhan ma, a
ceman ni a musoman. Alu bee donda kulunba kondo, iko Alla ka Nuhan jamari na men

ma. 10 A tele woronwulana, sanci nara duukolo kan.
11 Nuhan soron san keme woorona, wo karo filana tele tan ni woronwulana, ji bondon

men ye duu koro, wo tera ka ji bon duu kan. Sankolo ji bondon fanan da lakara. 12Wo ro,

sanci ba nara duu kan. A ka tele binaanin ni su binaanin ke, a ma tee. 13 Sanci nara lon
men, wo lon kelen Nuhan ni a denceilu donda kulunba kondo. A denceilu le tere Semu
ni Kamu ni Jafeti ri. Nuhan muso donda alu fe, a ni a denceilu muso sawa. 14 Nimafen
suu bee donda kulunba kondo alu fe. Waa ro soboilu wo, kolofenilu wo, nimafen misen
menilu ye taamala duu ma, a ni konoilu wo, kawa ye fen fen na, woilu suu bee donda.

15 Nba, fen fen ye a nilakilila, wo bece fila fila donda kulunba kondo Nuhan fe. 16 Nimafen
suu bee donda, ceman ni musoman, ikomin Alla ka jamarili ke na men ma. Alubee donda

tuma men na, Allabatala ka kulunba da tuun Nuhan ma.
17Nba, sanci ka tele binaanin ke, a ye nala duukolo kan. Ji siyayara ka ke ji dunba ri, ka

kulunba korota ka bo duu ma. 18Ji yelera ka siyaya kosebe. Kulunba funda ji kan ka wa.
197i tora yelela kojuuya foo ka koyinke bee latunun fan bee san koro. 20Ji yelera koyinke
woilu kun na ka se fo nonkon na tan ni loolu, ka koyinke latunun fewu! 21 Nimafen bee

faara duukolo kan. Konoilu wo, kolofenilu wo, waa ro soboilu wo, nimafen misenilu wo,
menilu ye taamala duu ma, mooilu wo, alu bee faara. 22 Fen fen ye duukolo kan, niaye a

nilakilila, wo bee faara. 23 Allabatala ka duukolo nimafen bee halaki wo na le ma. Mooailu
wo, soboilu wo, konoilu wo, ni nimafen misen menilu ye taamala duu ma, alu bee halakira
ka bo duukolo kan. A tora Nuhan doron de ma, a ni menilu tere a kun kulunba kondo. 24Ji
ka tele keme ni biloolu ke duukolo kan, a ma majii.

8

Alla ka sanci ba lalo
1Koni Alla hankili tora Nuhan do, a ni waa ro soboilu ni so kondo kolofenilu, menilu tere
a kun kulunba kondo. Wo ro, Alla ka fono lawuli ka a tee duu kan ka ji majii. 2 Duukolo

ji bondon da tuunda, a ni sankolo ji bondon. Sanci teera. 3 Ji tora majiila dooni dooni
duukolo kan. Tele keme ni tele biloolu taminda tuma men na, ji madooyara. 4 A karo
woronwulana tele tan ni woronwulana, kulunba nara i sii Arara jamana koyinke do kan.
5Ji tora madooyala foo ka se karo tanna ma. Wo karo tele falo, koyinkeilu kunilu bora.

¢ Tele binaanin taminda tuma men na, Nuhan ka fono don da laka, a tun ka men bo
kulunba la. 7 A ka nanasila do bila. Wo bora ka taa ni seyi ke haan ji jara duukolo kan
tuma men na. 8 Wo ko, a ka kanba do bila ka a korosi ni ji ra dooya duukolo kan. ?Kanba
wo bo men keni, a ma sii yoro soron. A ka a koseyi ka na Nuhan ma kulunba kondo, baa
ji tere ye duukolo yoro bee kan folo. Nuhan ka a bolo labo ka kanba mira ka a ladon a fe
kulunba kondo. 19 Nuhan ka a to tele woronwula ye tamin iko tuun, ka ban ka kanba bila
iko. 11 Wura fe, kanba ka a koseyi Nuhan ma. Olibiye fira kende ye a da la. Nuhan ka a lon
wo le ro ko ji ra folo madooyala duukolo kan kosebe. 12 A ka a to tele woronwula ye tamin
iko, ka ban ka kanba bila. Kanba wa men keni, a ma a koseyi Nuhan ma wo ko. 13 Nuhan

soron san keme woora ni kelen, wo karo folo tele folo, ji tun te duukolo kan butun. Nuhan
ka kulunba kunnafen waranka ka a yen ko duu ra folo jala. 14 A karo filana tele muwan ni
woronwulana sera ka a teren duu ra ja fewu!

Nuhan bora kulunba kondo
15 Nba, Alla kumara Nuhan fe ko: 16 «I ye bo kulunba kondo sisen, i ni i muso ni i

denceilu ni alu musoilu. 171 ye nimafen bee laba. Konoilu wo, waa ro soboilu wo, so
kondo kolofenilu wo, ni nimafen misen menilu ye taamala duu ma, i ye alu bee labo, sa
alu ri jiri ka siyaya duukolo fan bee ro.»

18 Wo ro, Nuhan bora kulunba kondo, a ni a denceilu ni a muso ni a denceilu musoilu.
19 Nimafen bee bora. Waa ro soboilu wo, so kondo kolofenilu wo, konoilu wo, ni nimafen
misen menilu ye taamala duu ma, bee ni a la siya bora kulunba kondo.

20 Nuhan ka Alla saraka bo diya do 1o ka Allabatala bato kanma. A ka sobo seniman
ni kono seniman suu bee do ta ka Allabatala so alu ro. A ka alu janin Alla saraka bo diya
wo kan, ka alu ke buuri ri. 21 Saraka wo suma diyara Allabatala ye. Allabatala ka a latee
ko: «N te duu danka adamaden koson butun. N ka a lon ko ka bo alu denmisenya waati
ma foo ka na se alu la mooya laban ma, alu miriya benni kojuu le ma. Hali wo, n te son
ka nimafen bee halaki butun, iko n ka a ke pa men ma folo. 22Ka bo bi ma ka wa haan
dununa laban, si foyi tuma ni suman ka tuma, nene tuma ni tara tuma, sanma ni telema,
su ni tele, wo si te ban.»

9

Alla ni Nuhan na teriya

1 Alla kumara ka baraka don Nuhan ni a denceilu ro. A ka a fo alu ye ko: «Ai ye jiri ka
siyaya duukolo fan bee ro ka a fa. 2 Nimafen bee ri silan ai ye kosebe. Waa ro soboilu wo,
so kondo kolofenilu wo, konoilu wo, jegilu wo, ni nimafen misen menilu ye taamala duu
ma, wo bee ri silan ai ye. Alu bee ri ke ai la fanka koro. 3 Nimafen bee ri ke balo ri ai ye. N
ka suman di ai ma pa men ma, n ye nimafenilu fanan dila ai ma na kelen wo le ma. 4Koni
ai kana sobo ni a jeli damun muume! Baa a nimaya ye a jeli le ro. > Ni sobo do ka moo jeli
labo ka a faa, sobo wo ka kan ka faa. Ni moo do ka a moonoon faa, wo fanan di faa. ¢ Nde
Alla ka moo dan ka a ke n jere mununa le ri. Wo ro, moo moo wa a moonoon jeli laboka a
faa, moo ri wo fanan jeli labo ka a faa. 7 Nba, ai konin, ai ye jiri ka siyaya. Ai ye sereya ka
siyaya duukolo fan bee ro ka a fa.»

8 Alla ka a fo Nuhan ni a denceilu ye ko: 9 «Sisen teriya ri to nde ni aile tema, a ni ai
bonson men ye nala ai ko 1%a ni duukolo nimafen, men bee tere ai kun, fen fen bora ai fe
kulunba kondo, konoilu wo, so kondo kolofenilu wo, waa ro soboilu wo. ! Teriya nin ye
tola n ni duukolo nimafen bee tema. Ji dunba te nimafen bee halaki butun. Ji dunba te ke
butun ka duukolo bee tinan.»

12 Alla ka a fo iko ko: «N ye teriya men tala ai ye a ni ai bonson bee ni nimafen bee
fo habadan, wo toomasere le nin di. 13 N di nincinankan labo san fe bandafin koro.
Nincinankan wo le n na teriya toomasere le ri, n ye teriya men tala dununa bee ye.

14 Tuma tuma, ni n ka bandafin naden duukolo kun na, ni nincinankan fanan bora, > wo
ro, n di n hankili bila n na teriya ro, n ka men ta ai ni nimafen suu bee ye. N te ji siyaya

ka a ke ji dunba ri butun ka nimafen bee halaki. 16 Nincinankan wa bo bandafin koro, n

di wo yen ka n hankili bila n na teriya banbali ro, n ka men ta duukolo nimafen suu bee
yeE»

17 Alla ka a fo Nuhan ye ko: «N da teriya men ta duukolo nimafen bee ye, wo toomasere
le wo ri.»
Nuhan dence sawa la ko

18-19 Nba, Nuhan dence menilu bora a fe kulunba kondo, woilu le tere Semu ni Kamu ni
Jafeti ri. Nuhan dence sawa le woilu ri. Woilu le bonson jensenda ka se duukolo fan bee

rd. Wo ro, Kanaan fa le tere Kamu ri. 20 Nba, Nuhan ka sene damira. Ale le folo ka resen
fe sene. 21 Lon do ro, Nuhan ka resenji do min ka a na laminin. A fari makolon lani tere

a la faaninbon kondo. 22 Kanaan fa Kamu ka a fa Nuhan fari makolon yen, ka wa wo fo a

badenma fila ye lu ma. 23 Semu ni Jafeti ka durukiba ta ka a la alu kamannakun kan ka
don alu konkoma alu fa la faaninbon na ka alu fa sutura. Alu ma son alu na yen na alu fa
kan, kosa alu kana a fari makolon yen fewu.

24 Nba, resenji ka Nuhan bila tumana men na, a dence doomani Kamu ka ko men ke a
la, wo fora a ye. 2> Wo ro, Nuhan kan ko:
«Alla ma toroya lara Kamu dence Kanaan kan.
Ka a ke a koroceilu la jontajon di,

Alla ma wo kera.»
26 Nuhan kan ko:
«N di Allabatala tando,
Semu Maari Alla konin.
Alla ma Kanaan ke Semu la jon di,

Alla ma wo kera.,
27 Alla ma Jafeti bonyara,

Ka a bonson sii Semu bonson fe,
Alla ma wo kera.
Alla ma Kanaan ke alu la jon di,

Alla ma wo kera.»
28 Nba, ji dunba tamin ko, Nuhan ka san keme sawa ni san biloolu le ke. 29 A si bee

ladenni kera san keme konondod ni san biloolu le ri. Wo bee taminni, a sara.

10

Nuhan denceilu la bonson
17i dunba tamin ko, Nuhan denceilu Semu ni Kamu ni Jafeti ka denceilu soron. Alu
bonson le nin di.
2 Jafeti denceilu le ten: Komeri, Makoki, Madayi, Jaban, Tubali, Meseki a ni Tirasi.
3 Komeri denceilu le Asikenasi, ni Rifati ni Tokarima ri. 4]Jaban denceilu le ten: Elisiya,
Tarisisi, Kitimu a ni Dodanimu. > Jaban bonson jensenda ka wa i sii kooji da la, a bee ni a
la duu, a bee ni a la kuma kan, a bee ni a mooilu, a bee ni a la jamana.

6 Kamu denceilu le ten: Kusi, Misiran, Puti a ni Kanaan. 7 Kusi denceilu le ten: Saba,
Habila, Sabita, Rayema a ni Sabiteka. Rayema denceilu le Seba ni Dedan di. & Kusi dence

do le Namurudu ri. Wo le folo kera fankatii ri duukolo kan. 9 A kera donso fadimanba ri
Allabatala nana. Wo ro a ye fola doilu ma ko: «A keni donso fadimanba le ri, Allabatala

nakoro iko Namurudu tere pa men ma.» 1© Namurudu kera faama ri. A foloma le ka a sii
Babeli ni Ereki ni Akadi soilu kun na. So sawa wo bee tere Sineyari jamana le ro. 11 A bora
jamana wo ro ka wa Asiri jamana ro. A ka Ninibe ni Rehobotiri ni Kalasi 12 ni Reseni soilu
sii ka alu lo. Reseni ye Ninibe ni Kalasi so fila le te. So ba le wo ri.

13 Misiran kera menilu benba ri, woilu le ten: Ludi bonson, Anamu bonson, Lehabi
bonson, Nafitu bonson, 14 Paturusi bonson, Kafitori bonson a ni Kasiluhi bonson. Filisitilu
bora Kasiluhi bonson le ro.

15 Kanaan dence folo le tere Sidon di, ka Heti tuun wo la. 1618 Moo menilu fanan
bora Kanaan do, woilu le ten: Jebusikailu, Amorikailu, Kirikasikailu, Hifikailu, Arikiilu,

Sinikailu, Arifadikailu, Semarikailu a ni Hamarikailu.
Kanaan bonson jensenda. 12 Alu la jamana ye damirala Sidon de ka wa Kerari fan fe, ka

wa se foo Kasa. A ye wala Sodomu ni Komori ni Adima ni Seboyimu fan fe, ka wa se foo

Lesa. 20 Kamu bonson de woilu ri, a bee ni a la mooilu, a bee ni a kuma kan, a bee ni a la
duu, a bee ni a la jamana.

21 Jafeti koroce Semu fanan ka denceilu soron. Semu wo le kera Heberi bonson bee
benba ri. 22 Semu denceilu le ten: Elamu, Asuri, Aripasadi, Ludi a ni Aramu. 23 Aramu
denceilu le ten: Usi, Huli, Ketari a ni Masi. 24 Aripasadi wo ka Selasi soron. Selasi ka
Heberi soron. 25 Heberi ka dence fila soron. Kelen too ko Peleji ka a masoron duukolo
ratalara a tele le ro. A dooce too ko Jokitan. 26-29 Jokitan denceilu le ten: Alimodadi,
Selefu, Hasamaweti, Jeraki, Hadoramu, Usali, Dikila, Obali, Abimayeli, Seba, Ofiri, Habila
a ni Jobabu. Nba, woilu bee tere Jokitan denceilu le ri. 30 Duu men ye Mesa ni Sefari te,
alu ta le tere wo bee ri. Yoro wo ye koyinkeilu koro telebo fan fe. 3 Nba woilu bee kera

Semu deni le ri, a bee ni a la moailu, a bee ni a la kuma kan, abee nialaduu,abeeniala
jamana.

32 Nba, Nuhan denceilu bonson de woilu ri, a bee ni a bonson, a bee ni a jamana. Moo
woilu le jensenda ka ke jamana siyaman di duukolo kan ji dunba ko.

11

Babeli sankaso jan na ko

1Dunupna modilu bee tere ye kan kelen de menna. Alu bee tere ye i noon famunna. 2 Alu
bora telebo fan do, ka wa gbekannan ba do teren Sineyari jamana ro. Alu ka i sii dinkira
wo rd. 3Lon do ro, alu ka a fo i poon ye ko: «An ye birikilu gbasi ka alu janin kosebe.» Alu
ma kabakurun ta fo biriki. Aluma boro fanan ta, fo tulubo fasani. 4 Alu kan ko: «An ye so
lo an jere ye, ka sankaso jan lo a kondo. Wo 1o ye se haan sankolo ma, sa an di too soron.
Ni an ma wo ke, an di jensen duukolo fan bee fe.»

5 Allabatala jiira ka so ni sankaso jan dagbe, adamadenilu ka men lo. ¢ A kan ko: «A
ragbe. Alu bee ye siya kelen de ri, alu bee ye kan kelen de menna. Alu ye baara men kan
nin, alu la baara folo le wo ri. A te men bake, alu wa alu miri fen fen ma, alu ri se wo kela.
7 An ye jii ka alu kan basan, sa alu kana se i poon kan menna butun.»

8Wo ro, Allabatala ka alu farafara ka alu bo dinkira wo ro, ka alu jensen duukolo fan bee

ra. Alulaso lo ko ra dan wo ro. Wo le koson, dinkira wo too lara ko Babeli, baa Allabatala
ka dununa mooilu bee kuma kan basan ye le, ka ban ka alu jensen duukolo fan bee ro.

Semu bonson

10 Nba, Semu bonson de nin di.

Semu soron ka san keme bo tuma men na, a ka Aripasadi soron. Wo kera san fila ji
dunba ko. 11 Aripasadi soron koro, Semu ka san keme loolu le ke, ka dence ni denmusoilu
soron.

12 Aripasadi soron ka san bisawa ni san loolu bo tuma men na, a ka Selasi soron. 13 Selasi
soron koro, Aripasadi ka san keme naanin ni san sawa le ke, ka dence ni denmusoilu soron.

14 Selasi soron ka san bisawa bo tuma men na, a ka Heberi soron. 15> Heberi soron koro,
Selasi ka san keme naanin ni san sawa le ke, ka dence ni denmusoilu soron.

16 Heberi soron ka san bisawa ni san naanin bo tuma men na, a ka Pelgji soron. 17 Pelgji
soron koro, Heberi ka san keme naanin ni san bisawa le ke, ka dence ni denmusoilu soron.

18 Pelgji soron ka san bisawa bo tuma men na, a ka Eruhu soron. 12 Eruhu soron koro,
Pelgji ka san keme fila ni san konondo le ke, ka dence ni denmusoilu soron.

20 Eruhu soron ka san bisawa ni san fila bo tuma men na, a ka Seruki soron. 21 Seruki
soron koro, Eruhu ka san keme fila ni san woronwula le ke, ka dence ni denmusoilu soron.

22 Seruki soron ka san bisawa bo tuma men na, a ka Nakori soron. 23 Nakori soron koro,
Seruki ka san keme fila le ke, ka dence ni denmusoilu soron.

24 Nakori soron ka san muwan ni san konondo bo tuma men na, a ka Teraki soron.
25 Teraki soron koro, Nakori ka san keme ni san tan ni konondo le ke, ka dence ni
denmusoilu soron.

26 Teraki soron ka san biworonwula bo tuma men na, a ka Iburama ni Nakori ni Haran
soron.

27 Teraki bonson de nin di. A ka Iburama ni Nakori ni Haran soron. Haran ka Luti soron.
28 Haran sara ka a fa kende to. A la saya kera a soron jamana le ro, Kalide jamana konin. A
sara Uri so le kondo. 29 Iburama ni Nakori ka furu ke. Iburama muso too le tere ko Sarayi.
Nakori ka Haran denmuso do furu, men too ko Milika. Haran denmuso do fanan too ko
Sisika. 30 Sarayi tere densoronbali le ri. Den tun te a bolo.

31 Nba, Teraki ka a dence Iburama ni a mamarence Luti ta ka wa Kanaan bonson na
jamana ro. Luti ye Haran den de ri. Teraki ka a biranmusoni Sarayi fanan ta, men ye
Iburama muso ri. Alu bee bora Uri so la ka Kanaan bonson na jamana sila mira. Uri wo
ye Kalide jamana le ro. Koni alu se men keni Haran, alu ka i sii ye. 32 Teraki si bee ladenni
kera san keme fila ni san loolu le ri. A sara Haran ye.

12

Alla kumara Iburama ye
1 Nba, Allabatala kumara Iburama ye ko: «Iburama, i ye bo i la jamana ro, ka bo i
badenmailu tema, ka bo i fa la lu ma. I ye wa jamana do ro, n keto men yirakala i la.
2N di i bonson ke jamana ba ri ye. N di baraka don i ro, ka i too bonya. Mooilu ri baraka
soron i la sababu ra. 3 Moo men ba duwa i ye ka i miri kopnuma, n di pumaya ke wo tii ye.
Moo men ba i danka, n di toroya la wo kan. I ri ke sababu ri, siyailu bee ri baraka soron n

bolo.»
4 Jburama wulira ka wa ikomin Allabatala ka a fo a ye pa men ma. Luti taara a fe.

Iburama bora Haran ka wa, ka a teren a soron da san biworonwula ni san loolu bo.
5 Iburama ka a muso Sarayi ta a ni a koroce dence Luti a ni a jonilu a ni a bolofen bee.

A tun ka fen fen soron Haran, a ka wo bee ta. Alu bora wo na le ma ka wa Kanaan jamana
ro.
Iburama ni a la mooilu seni ye, ¢ alu ka jamana ratee ka wa Sikemu, More la jiriju ba

loni dinkira men do. Wo tuma, Kanaan bonson tere jamana wo ra ye folofalo.

7 Awa Allabatala ka a jere yiraka Iburama la, ka a fo a ye ko: «N di duu nin bee dii bonson
ma.» Wo le ro, Iburama ka saraka bo diya lo Allabatala bato kanma, Allabatala men ka a
jere yiraka a la.

8 [burama bora ye ka wa koyinkeilu fan fe, menilu ye Beteli so telebo fan fe. Akaala
faaninbon Io ye, ka Beteli to a telebe fan fe, ka Ayi to a telebo fan. A ka saraka bo diya
lo Allabatala bato kanma ye ka a tara. ° Iburama bora ye ka jamana wo rataama ka wa

Nekebi mara.
10 Nba, wo tuma konko ba ra don jamana kondo. Wo juuyara kosebe. Wo ro, Iburama

wara Misiran jamana ro ka men ye. 11 Alu dontola Misiran, Iburama ka a fo a muso Sarayi
ye ko: «N ka a lon ko i keni ba le. 12Ni Misirankailu ka i yen, alu ri a lon ko n muso le i ri.
Wo ro, alu ri n faa ka i kende to. 131jaandi, ni an sera ye, i ye a fo ko n doomuso le i ri, sa
alu ri n damira kopuma ka n to i la ko koson.»

14 Tburama ni a muso sera Misiran tuma men na, Misirankailu ka a yen ko Sarayi keni

kosebe. 15 Misiran mansa Ferawuna®la moobailu ka Sarayi yen tuma men na, alu wara a
mankutun fo Ferawuna ye. A ka wo men ka mooilu lo Sarayi tala ka na a ri a wara. 16 A ka
Iburama mira kopuma Sarayi la ko koson, ka kolofen suu bee di Iburama ma: saailu wo,
bailu wo, nisilu wo, poomeilu wo, falilu wo, a ni jonilu.

17Koni Allabatala ka yankaro juuilu bila Ferawuna ni a la bonkondomooilu la Iburama
muso Sarayi la ko koson. 18 Wo ro, Ferawuna ka Iburama kili ka a fo a ye ko: «I ra nfen ke
n na ten? Nfenna i ma a fo n ye ko i muso le? 1° Nfenna i ka a fo ko i doomuso le? Wo le
ka a ke, nde ka a ta ko n ye a kela n muso ri. Hen, i muso le nin de. A mira, i ye wa a ril»

20 Ferawuna ka a fo a la mooilu ye ko alu ye Iburama ni a muso labo Misiran, a ni alu
bolofenilu bee.

13

Luti ni Iburama farara

1 Tburama ni a muso bora Misiran ka wa Nekebi. A wara a bolofenilu bee ri. Luti wara
a fe. 2Iburama tun da ke fentii ba ri. Kolofen ni wodigbe ni sanin tere a bolo a na ma. 3 A

bora Nekebi ka wa Beteli. A tun ka a la faaninbon lo dinkira men do koroman, a sera ye.
Dinkira wo tere Beteli ni Ayi soilu te le, 4 Iburama tun ka Alla saraka bo diya lo dinkira
men do. A se men keni ye, a ka Allabatala matara.

5 Kolofenilu ni mooilu tun ka siya Luti fanan bolo, men tere ye taamala Iburama fe.
6Wo le koson, dinkira wo dooyara alu fila bolo, baa alu bolofenilu ka siya kosebe. Alu fila

tun ti se tola dinkira kelen do. 7 Lon do ro, kele wulira Iburama la kolofen konomadenilu
ni Luti la kolofen konomadenilu te. Wo tuma, Kanaan bonson ni Feresikailu fanan siini
jamana wo 1o ye.

*
12:15 Misirankailu alu a fola alu la mansa ma le ko Ferawuna.

8 Wo ro, Iburama ka a fo Luti ye ko: «An kana son kele ye wuli ile ni nde te ma, wala ile
la kolofen konomadenilu ni nde la kolofen konomadenilu te ma. An ye badenma le ri. °1
ye jamana mafele. Nin bee te dinkira le ri wa? An ye fara. Ni bolomaran yan fan fe la le
duman i ye, i ye wo ta. Nde ri to bolokinin yan fan fe. Ni bolokinin yan fan fe la le duman
iye, i ye wo ta. Nde ri to bolomaran yan fan fe.»

10 Luti ka a na lo ka Juriden ba lee bee ragbe. A ka a yen ko ji ko nooman dinkira wo ro,
ikomin a nooman Allabatala la nako juma ro pa men ma, wala ikomin Misiran ye na men
ma ji ko ro. A tere wo na haan Sowari so. Dinkira wo ka ni tere folo. Tuma wo, Allabatala
tun ma Sodomu ni Komori soilu halaki folo. 1 Nba, Luti ka wo yen ka Juriden ba lee bee
nanatonbon ka a ke a ta ri. Wo ro, a bora Iburama fe ka wa telebo fan fe. Badenma fila
wo farara wo na le ma. 12 Iburama ka i sii Kanaan bonson na jamana ro. Luti wara i sii
ba lee soilu fan fe, ka a la faaninbonilu lo Sodomu so donda la. 13 Sodomukailu tun ka juu
kosebe, ka kojuu siyaman ke, ka Allabatala hake ta.

14 Luti ni Iburama farani ko ro, Allabatala ka a fo Iburama ye ko: «Iburama, i na lo. Ka
bo i lo dinkira ye i na lawa tele kankan bolo maran fan f, a ni tele kankan bolo kinin fan
fe, telebo fan fe a ni telebe fan fe. 151 na ye jamana men bee la nin, n di wo bee di i ni i
bonson ma, ka a ke ai ta ri kadawu! 16N di i bonson siyaya ka alu ke ikomin dununpa kine.
Ni moo ri se dununna kine jatela, i bonson fanan di se jatela. 17 I wuli ka jamana rataama,
ka a janyan ni a bonya ragbe, baa n ye a bee dila ile le ma.»

18 Tburama ka a la faaninbonilu bo, ka wa i sii Mamere la jirijuilu kora. Dinkira wo ye
Heburon so da la. A ka saraka bo diya wose raben Allabatala ye.

14

Luti mirara
1 Wo tuma, Amurafeli ye Sineyari jamana mansaya la. Ariyoki ye Elasari jamana

mansaya la. Kedorilameri ye Elamu jamana mansaya la. Tidali ye Koyimu jamana
mansaya la. 2Mansa naanin woilu ka alu laden ka wa mansa Bera kele, a ni mansa Birisa
ni mansa Sineyabu ni mansa Semeberi ni mansa men siini Bela so kun na. Bela too fanan
ko Sowari. Bera siini tere Sodomu so kun na. Birisa siini tere Komori so kun na. Sineyabu
siini tere Adima so kun na. Semeberi siini tere Seboyimu so kun na. 3 Mansa loolu woilu
wara i laden Sidimu kenegbe ro, Dalaba Koojilama ye dinkira men do bi. 4 Alu tun da san
tan ni fila ke, alu ye mansa Kedorilameri la fanka koro. A san tan ni sawana, alu muruntira

a ma. > A san tan ni naaninna, Kedorilameri ni a fe mansailu wulira ka na, ka mansa
menilu kele; Refayikailu menilu siini Asiterati Karinayimu so la, Sisikailu menilu siini

Hamu so la, Emukailu menilu siini Sawe Kiriyatimu so la, ka ye mooilu kele ka alu se woilu
la. ¢ Alu wara Horilu kele woilu bara, koyinkema dinkira do ro, Seyiri la jamana ro, ka se
woilu la. Alu ka alu gben haan Heliparan, so men ye wula kondo. 7 Wo ko, Kedorilameri
ni a dafanooilu ka alu koseyi ka na €nimisipa, men too ko Kadesi. Moo menilu tere ye
Amaleki bonson na jamana ro, alu ka woilu kele ye, ka se woilu la ka ai la jamana bee ta.

Alu sera Amorikailu fanan na, menilu siini tere Asaron Tamari so la.
8 Wo ro, Sodomu mansa bora, a ni Komori mansa ni Adima mansa ni Seboyimu mansa

ni Bela mansa. Bela wo too fanan ko Sowari. Mansa woilu bora ka wa kele diya Sidimu
kenegbe ro. ° Alu wara ka Elamu mansa Kedorilameri kele, a ni Koyimu mansa Tidali ni
Sineyari mansa Amurafeli ni Elasari mansa Ariyoki. Mansa loolu woilu ka mansa naanin
kele. 10 Nba, Sodomu mansa ni Komori mansa ni alu la mooilu ka i bori alu juuilu ne. Alu
siyaman borimanto bera tulubo fasani denkailu ro, baa wo ka siya tere Sidimu kenegbe

rd. Menilu ma be denka ro, woilu ka i bori foo tindilu kan. 11 Wo ro, Kedorilameri ni a la
mooilu wara ka Sodomu ni Komori nanfulu bee ta, a ni alu la damunun fenilu bee. Alu ka
wo bee ta ka wa ari. 12 Alu ka Iburama badenma Luti fanan mira ka wa ari, a ni a bolofen
bee, baa ale fanan siini tere Sodomu so le kondo.

Iburama ka Luti kisi
13 Moo do borimanto nara ka wo bee nafo Iburama ye, a ye fola men ma ko Heburu ce.

Wo tuma, Iburama siini tere Mamere la jirijuilu torofe. Mamere wo tere Amorika moo do

le ri. A badenmailu le Esikoli ni Aneri ri. Wo bee tere Iburama denkuruilu le ri. 4 Iburama
badenma mira ko fora a ye tuma men na, a ka a la mooilu kili, menilu kusan kelela. Ce

farinman moo keme sawa ni moo tan ni seyin men bee soronni Iburama wara woilu bora,

ka mansailu kosaran foo Daan so la. 15 Su ro, Iburama ka a la mooilu ratala ka be mansailu
kan. Iburama ka alu kele ka se alu la, ka alu gben haan Hoba. So wo ye Damasi so tele

kankan bolo maran fan fela. 16 Mansailu tere ra nanfulu men bee ta, Iburama ka wo bee
mira alu la ka na a ri. A nara a badenma Luti fanan di, a ni Luti bolofenilu bee ni muso
menilu mirani tere wo ni moo toilu bee.

Melikisedeki ka Iburama kunben
17Nba, Iburama ka mansa Kedorilameri ni a mansa noonilu kele ka se alu la, ka ban ka i

koseyi. A koseyito, Sodomu mansa wara a kunben Sawe kenegbe ro, mooilu ye a fola men
ma ko mansa la kenegbe.

18 Salemu so mansa Melikisedeki nara Iburama kunben ka so buru ni resenji a ro. Alla
Korotaniba sarakalasela le wo ri. 19 A duwara Iburama ye ko: «Alla ye numaya ke Iburama
ye, Alla Korotaniba, men ka san dan ka duu dan. 20 An ye Alla Korotaniba tando, men ka

i juuilu di i ma.» Iburama ka menilu soron kele ro, a ka wo bee ja bo ka a di Melikisedeki
ma.
21 Sodomu mansa ka a fo Iburama ye ko: «N na mooilu laseyi n ma. Koni i ka nanfulu

men mira, i ye wo ta.» 22 Iburama ka a jabi: «N da n bolo korota ka n kali Allabatala la, Alla

Korotaniba, men ka san dan ka duu dan. 23N da n kali wo la ko n te i bolofen si tala, hali
jisikari, wala sambara julu. N te a foyi ta, sa i kana a fo ko ile le ka Iburama ke nanfulutii

ri. 24N te foyi tala fo n na mooilu ka men ke alu balo ri. Koni menilu wara n kofe, Aneri
wo, Esikoli wo, Mamere wo, fen menilu soronda kele ro woilu ri alu nin bo wo ro.»

15

Alla ni Iburama la teriya
1Wo waati taminni ko ro, Iburama ka Allabatala kuma kan men kibaro misaliya ro. A

kan ko: «Iburama i kana silan. N di i lantanka fen bee ma ka i sara kosebe.» 2 Iburama ka
a jabi: «N Tii Allabatala, den te n bolo. I ri nfen de di n ma wo ro? Damasika men too ko

Eliyeseri, wo le keto n na bon cetala ri.» 3 Iburama kan ko: «I ma den si di n ma. Wo ro, n
na jon, men ye n wara yan, wo le keto n cetala ri.»

4Jburama ka Allabatala kuma kan men jabili ro ko: «Wo kuma te. Ce wo te kela i cetala
ri, fo i jere den, i keto men soronna. Wo le keto i cetala.»

5 Allabatala ka Iburama labo kenema ka a fo a ye ko: «Iburama, i pa o san do, ka lolo bee
jate, niirise wo dan lonna.» Allabatala kan ko: «Loloilu siyaman na men ma, i bonson di
siyaya wo na.»

¢ Iburahima lara Allabatala la kuma la, wo ro Allabatala ka a jate moo telenni ri.

7 Allabatala ka a fo a ye ko: «Nde le Allabatala ri, men ka 1o i poro ka i labo Uri so kondo
Kalide jamana ro. N ka i lana yan de, ka jamana nin di i ma ka a ke i ta ri.» 8 Koni Iburama
ka a jabi: «N tii Allabatala, n di se a lonna di ko jamana nin di ke n ta ri?» ¢ Allabatala kan
ko: «Nisi muso kelen mira ka na a di n ma, a ni ba muso kelen ni saaji kelen. Wo bee ye
ke san sawa sawa ri. [ ye kanba kelen fanan mira, a ni sokondokanbanin kelen.»

10 [burama nara woilu bee di a ma, ka alu faa ka kolofenilu sensen a tema fila ri, koni a
ma konoilu sensen. A ka kunkurun woilu bilabila ka alu paben i noon na. 11 Duwailu jiira

soboilu ma tuma men na, Iburama ka alu gben.

12Nba, tele be tumana, sunoo ba donda Iburama na ro. Ka a teren a ye sunoo ro, silan
juu ni dibi ba sera a ma. 13 Allabatala ka a fo a ye ko: «Iburama, i ye a lon ko i bonson di
ke londanilu ri jamana gbere ro. Aluri ke jonilu ri, ka toro kojuuya haan san keme naanin
wa dafa. 14 Koni jamana men keto alu bilala jonya ro, n di kititee jamana wo kan. Kiti wa
ke, i bonson di bo jamana wo ro nanfulu siyaman di. 15 Ile konin di i la koroya diya bo, ka
sa here ro. Aluriisu don. 11 denilu bonson naaninna ri alu koseyi yan, baa yan mooilu,
ni woilu ye Amorikailu le ri, alu la kojuu ma dan natamin folo ka se alu gben ma.»

17 Nba, tele bera ka dibi don tuma men na, sinkon sisima ni kala melen taminda sobo
kunkurunilu tema. 8 Wo lon jere ro, teriya donda Allabatala ni Iburama tema. A ka a

fo a ye ko: «N di duu pin di i bonson ma, ka bo Misiran ba ma, ka wa haan ba belebele
ba ma, men ye Efirati ba ri konin. 1° Dinkira wo ye Kenikailu bolo, a ni Kenisikailu ni
Kadimonikailu 20 ni Hetikailu ni Feresikailu ni Refayikailu 2! ni Amorikailu ni Kanaan
bonson ni Kirikasikakailu ni Jebusikailu.»

16

Isumayila soron ko

1Tburama muso Sarayi tun ma den soron a ye. Wo tuma, Misiranka sunkurun do tere
Sarayi bolo jonya la, men too ko Hajara. 2Lon do ro, Sarayi ka a fo Iburama ye ko: «N cg,
Allabatala ma son n ye den soron. I ye wa i la n na jon sunkurun Hajara fe. Ni Alla sonda,
ari den soron n ye.»

Iburama sonda Sarayi la kuma ma. 3 Wo ro, a muso Sarayi ka a la jon Misiranka
sunkurun di a ma ka a ke a muso ri, wo ka a teren Iburama ra san tan ke Kanaan jamana
ro. 4 Iburama wara a la Hajara fe. Hajara ka kono ta. Hajara ka a yen tuma men na ko a
kono ma le, a ma a tii Sarayi jii foyi le ri, fo ka a dooya. 5 Wo ro, Sarayi ka a fo Iburama ye
ko: «Ko men ye kela n na, wo boni ile le ro. N ka n na jon di i ma ka a ke i muso ri. Koni a
ka a yen tuma men na ko a kono ma le, a ma n jii foyi le ri. Allabatala, a ye wo kititee nde
ni ile temal»

¢ Iburama ka Sarayi jabi: «Ale le wo ri. I la jon ye i la fanka le koro. Men wa i diya, i ye
wo ke a la.» Wo ro, Sarayi ka Hajara toro kojuuya, foo Hajara ka i bori a koro ka wa.

7 Allabatala la meleka ka Hajara yen ko do ro wula kondo. Ko wo ye Suri sila dafe.
8 Meleka ka a fo a ye ko: «I le, Hajara, Sarayi la jonmuso, i boni mi? [ wato mi?» Hajara ka
a jabi: «N borini n tii Sarayi le koro.» 2 Allabatala la meleka ka a fo a ye ko: «I koseyi i tii
wara, ka wa i fanmajii a ye ka a kan mira.» 10 Meleka kan ko: «N di i bonson siyaya a na
ma, foo moo te wo jate lon muume!» 11 Habadan Mansala la meleka ka a fo a ye iko tuun
ko: «I nalo. T kono ma le, i ri dence soron. I ye wo too la ko Isumayila, baa Allabatala da i
la jusukasi kan namen. 12 Den wo ri ke iko waa ro sofali, men bilani a jere ma. A tise ala
yala a badenma tema. A ni a badenmailu te ben.»

13 Hajara kan ko: «Allabatala pa yen n na», wo ro aka too do la ko: «Alla men koratanin
nayenn na.»

14 Wo le ro, kokun men ye Kadesi so ni Beredi so te, mooilu ye wo kilila ko Lasayi Royi.

15 Wo taminni ko, Hajara ka dence soron Iburama ye. Iburama ka den too la ko
Isumayila. 16 Hajara ka Isumayila soron tuma men na, Iburama soron tun da san biseyin
ni san woorod bo.

17

Alla ni Iburama la teriya toomasere

1Tburama soron ka san bikonondo ni san konondo bo tuma men na, Allabatala ka a jere
yiraka a la ka a fo a ye ko: «Nde le Alla Sebeetii ri. I ye n na sila taama ka ke moo telenni
ba ri. 2Wo wa ke, n di an na teriya mafa i ye ka i bonson siyaya kosebe.»

3 Iburama ka wo men ka a tin birin duu ma. Alla kumara a ye ko: 4 «An ye teriya men
tala, wo le ye nin di. Jamana siyaman di bo i ro. 5 A te fo i ma butun ko Iburama. I kilito le
sisen ko Iburahima, baa n di i ke jamana siyaman benba ri. ¢ N di i jiri kosebe. I bonson di
siyaya ka ke jamanailu ri. Mansailu ri bo i bonson do. 7 An na teriya wo ri to an tema a ni
i bonsonilu fanan, menilu bee nato i ko. Teriya wo te banna habadan. N di ke i Maari Alla
ri, a ni i bonson ta. 81 ye londanya la jamana men do bi, n di jamana wo di ile ni i bonson
bee ma. Kanaan jamana wo ri ke ile ni i bonson ta ri habadan. N di ke i bonson na Maari

Alla ri.»
9-10 Alla ka a fo Iburahima ye ko: «I ni i bonson bee ye an na teriya sila taama ka n

kan mira. Ai ka kan ka diyagboya ko men ke, wo le ye nin di. Ai ce kelen kelenna bee ye
faaninta ke. 11 Ai wa faaninta ke, wo ri ke an na teriya toomasere ri nde ni aile tema. 12Ka
bo bi ma haan ka wa, denceilu bee ye faaninta ke alu soron tele seyin ma. Hali jonilu. Jon

fen fen wa soron i wara, i ye a faaninta ke wo na le ma. I wa jon fen fen san wodi la siya
gbereilu ma, wo fanan ye faaninta ke na kelen wo ma. 13Ni a soronda i wara, ni i ka a san
i la wodigbe la, a bee ye faaninta ke. Wo le ro, n na teriya toomasere ri ke ai fari ma, ka a
yiraka ko teriya wo ri men kadawu. 14 Ni ce men ma faaninta ke ka wo no ke a fari ma, wo
ye fara a badenmailu la, baa n kan men diyagboya le, a ma wo ke. Wo ro, a ra n na teriya
sila bila.»

15Nba, Alla ka a fo Iburahima ye ko: «I kana a fo i muso ma butun ko Sarayi. A too le
sisen ko Saran. 16N di baraka don a ro. N di a ke, a ri dence soron i ye. N di baraka don
Saran na ko ro ka a ke siyailu ma ri. Mansailu ri bo a bonson do.»

17 Tburahima ka a tin birin duu ma. Koni a ka Alla la kuma men a yelera ka a fo a jere

kondo ko: «Ce men soron da san keme bo, wo keto den soronna di? Saran fanan da san
bikonondo soron. Wo ri se moyila den na wa?» 18 A ka Alla madiya ko: «I jaandi. I ye

baraka don Isumayila la ko ro, ka i janto a ro.»

19 Alla ka a jabi: «Wo kuma te, koni i muso Saran di dence soron i ye. Iria too la ko
Isiyaka. Teriya ri don n ni Isiyaka tema, a ni a bonson menilu nato a ko. Teriya wo ri men
kadawu. 20 Men loni Isumayila la ko ma, i ka men dali n fe, n di wo ke. N di baraka don a
la ko ro ka den siyaman di a ma, ka a bonson siyaya kosebe. A ri faama tan ni fila soron.
N di jamana ba do bo a ro. 21 Koni n na teriya ri to n ni Saran dence Isiyaka le tema, men
Saran di soron i ye nin tuma sando.» 22 Alla banda kumala Iburahima ye tumana men na,
a bora Iburahima fe.

23Wo lon kelen do, Iburahima ka Isumayi la faaninta ke, ka a la jon bee fanan faaninta

ke, menilu soronni a wara a ni menilu sanni a bolo. Ceman kelen kelenna men bee tere a
wara, Iburahima ka wo bee faaninta ke ikomin Alla ka a fo a ye pa men ma. 24 Iburahima

jere ka faaninta ke ka a teren a soron da san bikonondo ni san konondo bo. 25 A dence
Isumayila ka faaninta ke ka a teren a soron da san tan ni sawa bo. 26 Wo lon kelen do,
Iburahima ni a dence Isumayila fila bee ka faaninta ke, 27 a ni ceman menilu bee tere
Iburahima wara. Jon menilu soronni a wara, a ni menilu sanni a bolo siya gbereilu ma,
woilu bee ka faaninta ke a fe.

18

Isiyaka soron ko

1Lon do ro, Allabatala ka a jere yiraka Iburahima la Mamere la jirijuilu koro. Wo ka
Iburahima siini tere a la faaninbon da la tele kunna ro. 2 Iburahima ka a pa lo ka ce sawa
loni yen. Alu tun ma jan a la. A ka alu yen tuma men na, a borimanto bora a la faaninbon
da la ka wa alu laben, ka a majii bake ka alu fo. 3 A ka a fo alu ye ko: «N tiilu, ai jaandi,
ai kana tamin n wara ten. Ko ji ye na ka ai sen mako, ka ban ka ai ponon lulen na. >N
ye wa damunun fen piinin a ye damunun ke. Baa, ai ra na ai la baraden wara. Ai ti se
bola yan wo na a ma damunun ke. A wa banda damununna a ri sila mira ka wa.» Alu ka
Iburahima jabi: «Ale le wo ri, wo te baasi ri.»

¢ Jburahima borimanto donda a la faaninbon na ka a fo Saran ye ko: «I kaliya ka fareni
muu numa sumanifen na sawa suman, ka a gbasi ka a ke buru ri.» 7 Iburahima ka a bori
ka wa nisi ware ro, ka nisiden toloni do mira, men sobo duman. A ka wo don a la jon do
bolo. Jon wo ka a kaliya ka nisiden kannatee ka a sobo tibi. 8 Iburahima ka nono sunoni
ni nond kende ta, ka nisiden sobo tibini la woilu kan ka wa wo bee sii londan sawa koro.
Alu tere ye damununna tuma men na, Iburahima ka a 1o alu dafe jiri koro.

9 Alu ka Iburahima manininka ko: «I muso Saran ye mi?» A kan ko: «A ye faaninbon
na.»

10Kelen kan ko: «N di na bo i fe nin tuma sando. Wo ri a teren i muso Saran da dence
SOron.»

Saran siini tere londance wo kofe faaninbon da la, ka a tolo malo a la. 1! Wo tuma,

Iburahima ni Saran da koro kosebe. Den soron waati ra tamin Saran kan. 12 Saran ka
kuma wo men tuma men na, a yelera a jere ma, ka a fo ko: «Nde koroni ba le. N ce fanan

da cemooya kosebe. N di se den soronna wo ro, ka sewa wo ro wa?»

13 Wo ro, Allabatala ka a fo Iburahima ye ko: «Nfenna Saran ye yelela ka sika a den
soron ko ro a koroya waati? 14 Allabatala se kanala fen suu numan de kela? Nin tuma
sando, n di na bo i fe yan. Wo ri a teren i la muso Saran da dence soron.»

15 Saran silanda ka wuya fo ko: «Nde ma yele de!» Koni Allabatala kan ko: «I yelera le
jol»

Iburahima ka Alla tara Sodomukailu ye

16Nba, londan woilu wuli men keni ka wa, Iburahima wara alu bilasila. Alu sera tindi do
kan ka alu na lo Sodomu so fan fe lala. 17 Allabatala ka a fo a jere ma ko: «N keto men kela,
n di wo doon Iburahima ma wa? 18 Baa a ri ke jamatii ba ri, fanka ye men na. Iburahima
ri ke sababu ri, siya bee ri baraka soron n bolo. 1°N da a nenematomon, kosa a ri a denilu
ni a bonson bee jamari ko alu ye n na sila taama telenbaya ro. Ni alu ka wo ke, n di n na
teriya mafa, n ka men ta Iburahima ye.»

20 Nba, Allabatala ka a fo Iburahima ye ko: «Sodomukailu ni Komorikailu jalakili kan
da siyaya. Alu la ko haramunnin a ra wara kosebe. 21 Wo ro, n wato alu ragbela, sandia
lon ni alu ra kojuu ke ikomin a fora n nana pa men ma.»

22 Ce woilu bora Iburahima torofe ka wa Sodomu fan fe. Koni Iburahima loni tora
Allabatala pakoro. 23 A ka a madon a la ka a fo a ye ko: «Allabatala, i ri jahadi la moo
telenilu ni moo telenbalilu bee poon kan wa? 24Ni i ka moo telenni biloolu teren so kondo
ye, iri jahadi la so kondo mooilu bee kan wa? I ti se so kondo mooailu tola ye moo telenni

biloolu woilu la ko koson wa? 25Ka moo telenilu faa moo telenbalilu fe, i te ko suu wo
kela fewu. I te sonna ka moo teleni ni moo telenbalilu jate kelen di ka jahadi la alu bee

kan. I te ko suu wo kela fewu! Ile le dununa bee kititeela ri, men ye kojuu ni konuma
faranfaasila.»

26 Allabatala ka Iburahima jabi: «Ni n ka moo telenni biloolu teren Sodomu, n di so
kondo moo bee to ye moo numa biloolu woilu la ko koson.»

27 Iburahima ka a fo a ye iko tuun ko: «Maari, i ye dine. N te foyi ri fo banku, koni n
ye n dajala ka kuma i ye. 28 Ni i ka a teren moo telenni te moo biloolu bo don? Ni moo
loolu doron ka moo biloolu jan, i ri jahadi la so bee kan moo loolu woilu la ko koson wa?»
Allabatala ka a jabi: «Ni n ka moo telenni binaanin ni loolu teren so kondo, n te jahidi
la so kan.» 29 Iburahima kumara a ye iko ko: «Ni moo telenni ma tamin moo binaanin
kan don?» Allabatala kan ko: «Moo binaanin woilu la ko koson, n te jahadi la so kan.»
30 Tburahima kan ko: «Maari, i jaandi, i kana diminya n ma, koni n ye kumala iko. Ni ika

moo telenni bisawa doron teren so kondo don?» Allabatala kan ko: «Ni n ka moa telenni
bisawa teren ye, n te jahadi la so kan.» 3! Iburahima kan ko: «Maari, ye n dine. N ye n

dajala ka kuma i ye iko. Ni i ka a teren ko moo telenni te tamin moo muwan kan don?»
Allabatala ka a jabi: «N te jahadi la so kan moo muwan woilu la ko koson.» 32 Iburahima
kan ko: «Maari, i kana diminya n ma. N na kuma dan de nin di. Ni moo telenni muume
keramoo tan di don?» Allabatala kan ko: «N te jahadi la so kan moo tan woilu la ko koson.»
33 Allabatala banni kumala Iburahima fe, a wara. Iburahima ka i koseyi ka wa a wara.

19

Sodomu ni Komori soilu Jahadi na
1 Nba, meleka fila wo sera Sodomu wura fe. Luti tere siini so donda la. A ka alu yen
tuma men na, a wulira ka wa alu laben ka majii bake ka alu tuwa. 2 A kan ko: «N tiilu, ai
jaandi, ai ye dine ka na jiya n wara. Ai ye ai sen mako ka sii yan. Sooma jona, n di sila di ai
ma, sa ai ri wa ai la taama ro.» Melekailu ka Luti jabi: «Een. An di sii kenema yan.» 3 Koni
Luti kumara alu ye ka a magbeleya, foo alu sonda ka wa jiya a wara. A la mooilu ka buru

1f(ununbali ni damunun ba raben. Luti ka wo bee sii a la londanilu koro. Alu ka damunun
€.

4Kaateren alumailafolo, Sodomukailu bora fan bee ro ka na bon naminin. Kamarenilu
wo, moobakorailu wo, alu beg nara. 5 Alu ka alu kan nabo Luti ma ko: «Ce men nani i wara
yan su nin do, alu ye mi? 1 ye alu lana an ma. An ye a fe ka an la alu fe.»

6 Luti bora bon na, ka bon da tuun londanilu ma. 7 A ka fo: «N badenmailu. Ai jaandi,
ai kana kojuu nin ke. 8N denmuso fila ye yan, wo si ma ce lon folo. N di woilu lana ai ma
ka alu di ai ma. Fen fen wa diya ai ye, ai ye wo ke alu la. Koni ai kana foyi ke ce ninilu la,
baa alu nani londanya le la n wara.»

9 So kondo mooilu ka a fo i noon ye ko: «Ce nin te foyi le ri fo londan, koni sisen a ye a
fe ka ke an na kuntii ri.» Aluka a fo Luti ye ko: «I bo sila la an tema. Ni i ma i bo an yoro,
an di men ke i la, wo ri juuya i la londanilu ta ri.» Alu ka Luti tuntun fanka la ka sudunya

bon na sa alu ri da kadi ka don. 10Koni ce fila woilu ka da laka ka alu boloilu labo ka Luti
mira. Alu ka a ladon bon na ka da soo tuma men na, 11 alu ka mooilu beg na fuyenya bon

da koro. Fen fen tere don ko ro bon na, woilu bee pa fuyenyara, kanberen wo, moobakoro
wo, woilu bee. Wo ro, alu ka bon da ninin ka kana.
12 Ce fila wo ka a fo Luti ye ko: «I la moo doilu ye so kondo yan wa? I ye a bee labo so

kondo. I biran wo, i denceilu wo, i denmusoilu wo, i la moo bee labo, 13 baa an keto so
nin bee halakila le. Alu jalakili kan da siyaya Allabatala nana. Wo ro, ale le ka an lo alu

halakila.»

14 Nba, Luti bora ka wa kuma a biranilu ye, menilu ka a denmusoilu mamira. A ka a fo
alu ye ko: «Ai ye wuli. An ye an bori ka bo so kondo. Allabatala keto so halakila le!» Koni,
Luti biranilu ka a kuma jate yelemako le ri.

15 Sooma da la, meleka woilu ka a fo Luti ye ka a magbeleya a ye ko: «I kaliyal 1ye i
muso ni i demuso fila ta ka wa. Ni wo te, ai ri halaki so jahadi ro.» 16 Koni, Luti ka a la
sumaya. Wo ro, alu ka a mira a bolo ma, a ni a muso ni a denmuso fila ka wa alu ri so
kokan. Allabatala kinikinira alu ma wo na le ma. 17 Alu bo men keni so kondo, meleka
kelen ka a fo alu ye ko: «Ai ye ai bori ka wa ka ai jere kisi. Ai kana ai kofene. Ai kana ai lo
kenegbe yoro si ro. Ai ye i bori ka wa koyinke kan, sa ai kana halaki.»

18 Luti ka fo: «€¢, n tii. I jaandi. 191 ra ban ka n kisi, koni n ti se n borila foo koyinke
kan. Sani n ye se ye, n di jahadi soron. 201 na lo. I ma so wo yen, men ma jan yan na. So
wo ka doo. N di se wo soronna. N tii, i jaandi. N ye n bori ka wa so misen wo la, sa n di
kisi.»

21 Meleka kan ko: «Ale le wo ri. N da dine wo ma. I kan so men ma wo ri, n te jahadi la
wo kan. 22Koni ai ye i kaliya ka wa don ye. Ni ai ma se ye, n ti se foyi kela.» So men Luti
ka a fo a ma ko a dooman, so wo too lara ko Sowari.

23 Luti donda Sowari so kondo ka a teren tele ra yele. 24 Wo tuma, Allabatala ka ta

tinbiriki lama lajii Sodomu ni Komori kan ikomin sanci kise. Allabatala jere le ka wo lajii
ka bo sankolo ro. 25 Wo ro, Allabatala ka so woilu bee janin, a ni kenegbe bee. Mooilu
bee halakira, a ni jiri ni bin bee. 26 Alu watola, Luti muso ka kofene dinkira men do, a
yelemanda ka ke koo kaba ri.

27Wo sooma da la jona, Iburahima wara kuma diya wo ro, a ni Allabatala tun kumara i
noon fe dinkira men konin. 28 A ka a na lo ka Sodomu ni Komori soilu ragbe, a ni kenegbe
bee. A ka sisi wulitola yen. Sisi bora ikomin ta wa jiri mira furu kondo.

29 Nba, Alla ka kenegbe so bee halaki tuma men na, a ka a miri Iburahima ma ka Luti
kisi ta la halakili ma. Ta wo ka so bee halaki, Luti siini tere dinkira men do.

Luti ni a denmuso fila la ko

30 Luti ma son ka to Sowari ka a masoron a silanni. Wo ro, a ka a denmuso fila ta ka wa
alu ri koyinke kan. Alu ka alu sii falan na ye. 3! Lon do ro a denmuso koromamoo ka a

fo a doomuso ye ko: «An fa ra koroya. Ce fanan te yan, men di an furu, ikomin a ye kela
dunupa fan bee ro na men ma. 32 An ye dolo di an fa ma. A wa a min ka a na laminin, an
di an la a fe, sa an di den soron, sa an fa bonson kana tunun dununa ma.» 33 Alu ka dolo
di alu fa ma su wo ro. A ka a min foo ka a na laminin. A denmuso koromamoo wara ala a
fe. Luti ma a la tumana lon. A ma a wuli tumana fanan lon.

34 Wo sooma da la, Luti denmuso koromamoo ka a fo a doomuso ye ko: «Suro, nkan
la n fa fe. Su ba ko, an ye dolo di a ma iko. A wa a min ka a na laminin, ile ri wa i la a fe,
sa an fa bonson kana tunun dununa ma.» 35 Alu ka dolo di alu fa ma su wo ro iko. Aka a

min foo ka a pa laminin. A denmuso doomamoo wara a la a fe. Luti ma a la tumana lon.

A ma a wuli tumana fanan lon.
36 Nba, Luti denmuso fila bee ka kono ta Luti fe na wo le ma. 37 A denmuso koromamoo

ka dence soron ka a too la ko Mowabu. Mowabu bonson men ye ye bi, wo benba le wo ri.
38 A doomuso fanan ka dence soron, ka a too la ko Benami. Amoni bonson men ye ye bi,
wo benba le wo ri.

20

Ko men taminda Iburahima ni Abimeleki tema
1Nba, Iburahima bora Mamere ka wa Nekebi, ka taa i sii Kadesi a ni Suri so fila tema. Ka
a teren a ye Kerari, 2 Iburahima ka a fo ye mooilu ye Saran na ko ro ko: «N doomuso le.»

Wo le ro, Kerari mansa Abimeleki ka a la mooilu lo Saran mirala kosa a ri a ke a la muso
ri. 3Koni su do ro, Alla ka a jere yiraka Abimeleki la sibo ro, ka a fo a ye ko: «Abimeleki i

nalo. A te menirifaa de, baa i no muso men mirala nin di, a furunin de.»

4Wo ka a teren, Abimeleki tun ma a la Saran fe folo. Wo ro, a ka Alla jabi: «Faama, i ri
se n na jamana halakila hali an ma kojuu ke wa? 5 A ce le ma a fo n ye ko a doomuso le
nin di wa? Muso fanan ma a fo ko ale koroce le wa? N konin ka ko nin ke jusu gbeya le la.
N ma kojuu ke.»

¢ Alla ka Abimeleki jabi sibo kelen wo ro ko: «N ka a lon ko i ka ko nin ke jusu gbeya le

ro. Wo le ro, nde le ka a ke, i ma i la a fe folo ka ko haramunnin ke. 7 Nba, ce wo muso
laseyi a ma. N na kelalasela de a ri. A ri madiyali ke i ye sa i kana faa. Ni i ma a muso

laseyi a ma, i ye la a lako i ri faa fewu, i ni i la moo bee!»

8 Sooma da la jona, Abimeleki ka a la mooilu kili ka ko wo bee nafo alu ye. Alu ka wo
men ka silan kojuuya. ® Abimeleki ka Iburahima kili ka a fo a ye ko: «Cg, i ka nfen ke an
na nin de ten? N na kojuu suu puman kela i la fo i ra kojuu nin noon nase nde ni n na
jamana mooilu ma? I ra men kela n na nin, moo ma kan ka wo ke i moonoon na habadan!
10T ka ko nin ke nfenna?»

1 [burahima ka a jabi: «N tere ye n mirila le ko n te moo soron jamana nin do, men
silanni Alla ye. N ko yan moailu ri n faa n na muso koson. Wo le ro,nka afoiyekon
doomuso le. 12Wo bee ni a ta, n doomuso bere bere le a ri. An bee ye fa kelen de la, koni

an te na kelen na. N ka a furu ka a ke n muso ri. 13 Alla ka n nabo n fa wara tuma men na
n ka wa taama ro, n ka a fo Saran ye ko: I ka kan ka pumaya men ke n ye wo ro, wo le ye

nin di. An wa wa yoro yoro, i ye a fo ye mooilu ye ko «N koroce le a ri.»»

14 Abimeleki ka Iburahima muso Saran naseyi a ma, ka saailu ni bailu ni nisiilu la a kan,
a ni jonilu. 1> A ka a fo Iburahima ye ko: «N na jamana ragbe. A yoro men wa diya i ye, i
ye wa i sii ye.»

16 A ka a fo Saran ye ko: «A ragbe! N da wodigbe waa kelen di i koroce ma ka a yiraka
ai wara moo bee la ko i ma kojuu ke. Moo bee ri a lon ko i ra jo soron.»

17 Tburahima ka Alla tara Abimeleki ye. Wo ro, Alla ka Abimeleki lakendeya, a ni a la
muso ni a la jonmuso beg, wo le ro ai ri se den soron iko tuun 18 baa Allabatala tun da
densoronbaliya jankaro le bila Abimeleki muso bee la Iburahima muso Saran mira koson.

21

Isiyaka soron ko
1 Allabatala hinara Saran na ikomin a tun ka a fo pa men ma. A ka lahidi men ta a ye
folo, a ka wo mafa. 2 Wo ro, Iburahima la cemoobaya waati ro, Saran ka kono ta ka dence
soron a ye, waati men foni Alla bolo koromanna. 3 Saran ka dence men soron, Iburahima

ka wo too la ko Isiyaka®. 4Isiyaka soron tele seyin, Iburahima ka a faaninta ke, ikomin
Alla ka a jamari a ye na men ma folo. 5Isiyaka soronda ka a teren Iburahima soron da san
keme bo. ¢ Saran kan ko: «€e! Alla ra n nasewa foo n da nalen ka yele bake. Ko nin ba
fo moo men ye, wo fanan di sewa ka yele n fe.» 7 Saran kumara iko ko: «Yon tun di a fo

* 2113 1siyaka kora ye le ko a ye yelela

Iburahima ye ko Saran di sin di den ma wa? Koni n da dence soron a ye, ka a teren ara
cemooya kosebe.»

Hajara ni a den gbenda

8 Nba, den bonyara. Ie ka a da bo sin na lon men do, Iburahima ka tolon ba ke.
9 Misiranka muso Hajara ka dence men soron Iburahima ye, wo tere ye Isiyaka mayelela.
Saran ka wo yen 10ka a fo Iburahima ye ko: «I ye jonmuso wo ni a dence gben. N dence
Isiyaka le doron di ke i cetala ri. A dence te ke i cetala ri fewu!l»

11Saran na kuma wo gbara Iburahima la kosebe, ka a masoron Isumayila fanan ye a den
de ri. 12Koni Alla ka a fo a ye ko: «Iburahima, wo kana gba i la i dence ni i la jonmuso la
ko. Saran ba fen fen ninin i fe, i ye wo ke a ye, baa n ka bonson men lahidi ta i ye, bonson
wo boto Isiyaka le ro. 13 Koni n di i la jonmuso dence bonson fanan siyaya ka a ke jamatii

ri ka a masoron a boraile le ro.»
14Wo duu sa gbeni, Iburahima ka buru ta ka a di Hajara ma, ka ji ke jikefen gbololama

kondo ka wo fanan di a ma. A ka a den di a ma ko alu ye wa. Hajara bora Iburahima wara

wo ro ka wa a mataama wula kondo, Beri Seba so kokan. 15 Alu ka alu mataama wula
kondo haan ji banda jikefen kondo. Ji banda tuma men na, Hajara ka a den to jirinin do

lulen na. 16 A ka a mabo a den na ko bine somondiya ko kelen jatela ka a sii, baa a ka a miri
ko a te a fe ka a den faatola yen. A ka a sii ye ka kasi kojuuya. 17 Koni Alla ka den kasi kan
men. Wo ro, Alla la meleka ka a kan nabo Hajara ma ka bo sankolo ro. A kan ko: «Hajara,

nfen keni? [ kana silan. Alla ra i den kasi kan men. 181 wuli ka wa den bolo mira. Ndi a
bonson siyaya ka a ke jamana ba ri.»

19 Alla ka Hajara na laka. A ka kolon do yen. A wara jikefen nafa ji ro ka na a di den ma.
Den ka ji min. 20 Alla tora den fe. A kunbayara, ka a sii wula kondo ka a ke binefilila ri.
21 A siini tere Paran wula kondo. A na ka Misiranka muso do furu ka wo di a ma.

Iburahima ni Abimeleki la teriya

22Nba, lon do ro Abimeleki ka a la keleden kuntii Pikoli ta ka wa Iburahima wara. A ka
a fo Iburahima ye ko: «Alla ye i fe i la ko bee ro. 23 Wo ro, n ye a fe i ye i kali Alla la yan bi,

ko nde ni n denilu, a ni n mamarenilu, ko i te an si janfa. I ye londan de ri n na jamana
ro yan. N ka pumaya men ke i ye wo ro, n da wo ke. Wo na kelen ma, i ka kan ka numaya
wo ke n ye, 1 ye wo ke. I ye an na jamana men do bi, i ka kan ka pumaya men ke wo la
modilu ye, i ye wo fanan ke.» 24 Iburahima kan ko: «Ale le wo ri, n da n kali wo la.» 25 Koni
Iburahima ka Abimeleki jalaki kolon do la ko ro, baa Abimeleki la jonilu tun da wo mira
fanka la. 26 Abimeleki ka Iburahima jabi: «N ma a lon n na jon men ka kolon mira. 1le ma
foyi fo n ye. N ma a lon fo bi.»

27 Iburahima ka a la saa doilu bo, a ni a la bailu a ni a la nisilu bo ka a di Abimeleki
ma, alu la teriya ro. 28 Iburahima ka saadeni musoman woronwula gbere fanan bo a la

saa kuru ro. 29 Abimeleki ka a manininka ko: «I ka saaden musoman woronwula nin bo
nfenna ko ro?» 30 Iburahima kan ko: «Saadeni woronwula nin mira. Alu ye ke an sere ri
ka a yiraka ko nde le ka kolon nin sen.» 31 Wo le ra, alu ka dinkira wo too la ko Beri SebaT,
baa Iburahima ni Abimeleki ka alu kali alu poon ye dinkira wo le ro.

32 Alu ka alu kali alu poon ye tuma men na, Abimeleki ni a la keleden kuntii Pikoli ka
alu koseyi alu wara Filisiti jamana ro.

33 Tburahima ka tamarisi ju turu Beri Seba ka Allabatala bato, Maari men te banna

konin.
34Tburahima menda Filisiti jamana wo ro ka waati jan ke ye.

22

Alla ka Iburahima korobo a dence la ko ro
1 Nba, waati wo taminni ko ro, Alla ka Iburahima korobo. A ka a kili ko: «Iburahima.»
Iburahima kan ko: «Naamun.» 2 Alla kan ko: «I ye Isiyaka ta, i dence kelenpe, men duman

T 2131 Beri Seba koro ye le ko Teriya Kolon

iye. I ye wa a ri Morija mara ro. N di koyinke do yiraka i la ye. I ye wa koyinke wo kan ka
Isiyaka ke saraka ri ka n so a la ye. I ye a faa ka a janin ka a ke buuri ri.»

3 Wo Duusa gbeni, Iburahima wulira jona ka 100 tee Alla solifen janin kanma ka a la fali
raben. A ka a la jonce fila kili, a ni a dence Isiyaka. Alu bee ka sila mira ka wa. Alla ka
dinkira men ko fo a ye, alu wara ye. 4 Alu ka tele sawa ke taaman na. Iburahima ka a na
lo wula jan na ka dinkira wo yen. 5Iburahima ka a fo a la jonilu ye ko: «N ni n dence wato
koyike wo kan ka Alla bato. Ai ye an makono fali dafe yan. An nato.»

¢ Iburahima ka Alla solifen janin 100 sii a dence Isiyaka kun ma, ka a la muru ta, a ni
takise. Alu fila wara alu noon fe. 7 Isiyaka ka a fo a fa ye ko: «N fa.» Iburahima kan ko:
«Naamun.» Isiyaka kan ko: «Takise ye an bolo, 100 fanan ye an bolo. Saadennin ye mi, an
ye men kela saraka ri ka a di Alla ma?» 8 Iburahima ka a jabi: «N den, Alla ri an mako pa
ka saadenin ko nanabo.» Alu fila tora wa la i poon fe.

9 Dinkira men ko foni a ye Alla bolo, alu sera ye. Iburahima ka saraka bo diya lo ka loo
la wo kan. Wo keni, a ka a dence Isiyaka sidi ka a lala saraka bo diya kan loo kun na. 10 A
ka a la muru ta ko a ye a dence kannateela.

11 Koni Allabatala la meleka tora sankolo ro ka a kan nabo Iburahima ma ko:
«Iburahima, Iburahimal» Iburahima kan ko: «Naamun.» 12 Meleka kan ko: «I kana i bolo
lase i den ma de! I kana foyi ke a la. N da a lon sisen ko i silanni Alla ye, ka a masoron i

ma i ban ka i dence kelenpe di Alla ma.»

13 [burahima ka a na lo ka saaji do yen. A mirani a kere ma tunin do ro. Iburahima wara
saaji wo mira ka a ke saraka ri Allabatala so kanma a dence no ro. A ka a faaka ajanin ka
a ke buuri ri. 14 Iburahima ka dinkira wo too la ko: «Allabatala di moo mako na.» Wo le
ro, mooilu ye a fola bi ko: «Allabatala di moo mako pa a la koyinke kan.»

15 Allabatala la meleka tora sankolo ro ka Iburahima kili a sina filana ro, 16ka a fo a ye
ko: «Allabatala kan ko: d ma i ban i dence kelenpe faala ka a ke saraka ri ka a di n ma.
Ikomin i ra wo ke, n da n kali n jere too la, ko 171 ri baraka. N di i bonson siyaya iko lolo
ye sankolo ro na men ma, wala kooji da la kine siyaman ye na men do. 1 bonson di se alu
juuilu la, foo ka woilu la soilu mira alu la. 8 Wo ri ke sababu ri, siya bee ri baraka soron n
bolo i bonson fe, baa i ra n kan mira ka a ke.»

19 Nba, Iburahima ni a dence ka alu koseyi ka wa a la jonilu teren ye. Alu bee ka sila
mira ka wa Beri Seba. Iburahima ka a sii ye le ka men.

20 Waati wo taminni, a fora Iburahima ye ko a badenma ce Nakori muso Milika fanan da

denceilu soron. 21 A dence foloma too ko Usi. A dence filana too ko Busi. A dence sawana
too ko Kemuheli. Kemuheli wo ye Aramu fa le ri. 22 Milika dence naaninna too ko Kesedi,

ka Haso tuun wo la, ka Pilidasi tuun wo la, ka Yidilafe tuun wo la, ka ban ka Betuweli
tuun wo la. 23 Betuweli wo le denmuso le Rebeka ri. Milika ka dence seyin wo le soron

Iburahima badenma ce Nakori ye. 24 Nakori muso filana, men too ko Rehuma, wo fanan
ka denceilu soron a ye. Wo denceilu too le ten: Tebaki, Kahamu, Tahasi a ni Mahaka.

23

Saran na saya

1 Saran ka san keme ni san muwan ni woronwula bo tuma men na, 2 a sara Kanaan
jamana Kiriyati Ariba so kondo, men too bi ko Heburon. Iburahima ka a sii Saran su kun

na a ka kasi.

3 Iburahima bora a muso Saran su dafe, ka wa kuma Hetika ye, 4 a kan ko: «Nde ye
londan de ri ai wara yan. Ai ye dinkira do san n ma, sa n di a ke kaburu so ri ka n muso
su don ye.»

5 Hetika ka Iburahima jabi: ¢ «An fa, i tolo malo an kan na. I le ye Alla la faamaden de
ri an tema yan. An na kaburu so dinkira men ba diya i ye, i ye i la su don ye. An si te an
ban wo ma ka an na duu di i ma. I ye i muso su don.»

7 Tburahima ka a wuli ka a majii Hetikailu nana. 8 A ka a fo alu ye ko: «Nba, ni ai sonda
n ye n muso sutura, ai jaandi, ai ye Sokari dence Efuron madiya n ye. ° Falan men ye a

bolo Makipela, a la sene konko fe konin, a ye wo san n ma. A sonko wa ke wodi men di, n
di wo di a ma ai nakoro yan, sa dinkira wo ri ke n na kaburu so ri.»

10 Wo ka a teren Efuron jere siini Hetika tema so donda la ye, baa ale fanan tere Hetika
de ri. A ka Iburahima jabi jama bee nana ko, 11 «An fa, i tolo malo n kan na. N di sene ni
falan bee di i ma ka a la a noon kan. N ye a bee dila i ma ka n badenmailu ke a sere ri. Wa,
i muso su don.» 12 Iburahima ka a majii so kondo moo beg pana. 13 A ka a fo Efuron ye wo
bee nakoro ko: «I jaandi, i tolo malo n na. N di sene nin sonko di i ma. I ye a mira, sa n di
wa n muso su don ye.» 14 Efuron ka a fo Iburahima ye ko: 15 «N na faama, i tolo malo n na.
Sene nin sonko te tamin wodigbe kilo naanin a ni tala la. Wo ri nfen na nde ni ile tema?

Wa i muso su don.»
16 Efuron ka sene sonko men fo, Iburahima sonda wo ma. A ka wodigbe wo suman Hetika

bee nana ka a di Efuron ma, wodigbe kilo naanin a ni tala la, ka ben julailu la sumanni na
ma.
17Wo ro, Iburahima ka Efuron na sene san a ma, sene men tere Makipela, Mamere fan

fe. Sene wo ni a falan ni a jiri bee haan ka wa se sene dan na, 18 wo bee kera Iburahima ta
ri. Hetika men bee siini tere laden do so donda la ye, woilu kera alu sere ri.

19 Tburahima bora ye ka a wa a muso Saran su don falan na Makipela, Mamere fan fe
Kanaan jamana. Mamere wo too le fanan ko Heburon. 20 Wo le koson, sene wo ni a falan
bee kera Iburahima ta ri, ka a ke a la kaburu so ri. A ka wo san Hetika de ma.

24

Isiyaka ka Rebeka furu

1 Nba, Iburahima koroyara kosebe, Allabatala tun ka baraka don a la ko bee ro. 2Lon
do ro, a ka a demenba kili, men ye a la nanfulu kunnasiila ri, a ka a fo a ye ko: «I bolo la
n woro koro ka lahidi ta n ye ka i kali. 3 An siini Kanaan bonson de tema yan, koni n ye
a fe i ye i kali Allabatala too ro, men ye sankolo ni duukolo tii ri, ko i te Kanaan bonson
denmuso si furu ka a di n dence ma. #1ye i kali ko i ri wa n fa jamana ro, ka wa denmuso
do furu n dence Isiyaka ye n badenmailu wara.»

5 Demenba wo kan ko: «Ni denmuso ma son ka na nde kofe yan don? N ye wa i dence
ri i fa jamana ro wa?»

¢ Iburahima kan ko: «€en de! 1 kana wa n dence ri ye fewu! 7 Allabatala Alla, men ye
sankolo tii ri, wo ka n nabo n fa so la, ka n nabo n soron jamana ro. A kumara ka a kali
n ye ko a ri jamana nin di n bonson ma. Ale le jere keto a la meleka bilala i ne ka wan fa
jamana ro, sa i ri muso do soron n dence ye ye. 8 Ni muso ma son ka na i kofe, wo kalili

kunko ri bo i ma, koni i kana wa n dence ri de!» 9 A demenba ka a bolo la a tii Iburahima
woro koro ka a kali ko a ri wo bee ke.
10 Wo ro, Iburahima la demenba ka noome tan ta a tii la poomeilu ro ka wa Nakori la so

la, Aramu Naharayimu mara ro. A tii la fen puma ba doilu wara a kun ma. 11 A se men
keni ye, a ka noomeilu lala kolon da la so kokan. A donda wura da le fe, musoilu ye wala
ji ta diya kolon da la waati men do.

12 A ka Alla tara ko: «Allabatala, n tii Iburahima Maari Alla, i jaandi, i ye n na sila diya
n na bi. I ye numaya ke n tii Iburahima ye. 13N loni kolon da la yan, so kondo sunkurunilu
ri naji ta diya yan sisen. 14N ba a fo sunkurun men ye ko: I la jitafen najii kan sojiro,n
ye n miny, ni wo ka n so, ka ban ka n na noomeilu fanan namin, nba sunkurun wo ye ke
i la baaraden Isiyaka muso ri, i jere ka men natee a ma. Ni wo bee kera,ndialonkoira
numaya ke n tii ye ka a masoron i ra ke a Maari Alla ri.»

15 Sani a ye ban Alla matarala, Rebeka nara ka a teren a la jitafen ye a kamannakun
kan. Rebeka ye Betuweli denmuso le ri. Betuweli ye Milika dence le ri. Milika ye Nakori
la muso le ri, Iburahima koroce konin. 16 Sunkurun wo keni kosebe. A ma ce lon folo. A
wara ji ta diya, ka a la jitafen nafa ka a koseyi. 17 Iburahima demenba ka i bori ka wa a
laben, ka a fo a ye ko: «N na, i jaandi, i ye n so ji ro, n ye n min.»

18 Sunkurun ka a kaliya ka a la jitafen majii, ka ce wo jabi: «N fa, i min.» A ka alajitafen
mira a bolo la ka ce soji ro. 19 A banni ji minna, sunkurun kan ko: «Ilo,ndiwajitakaila

noomeilu fanan so ji ro. A bee ye alu min ka wasa.» 20 A ka i kaliya ka a la jitafen najii ka ji
ke kolofen na jiminfen kondo ka i bori ka wa ji ta iko. A tora ji tala ka na haan noomeilu
bee banda alu minna. 2! A tere ye baara wo kan tuma men na, ce wo ka a lo ka a mafene.
A ma foyi fo. A ka sunkurun korasi ka a lon ni Allabatala da a la sila diyala.

22 Noome bee banda ji minna tuma men na, ce ka nundolafen sanin do labo, men

sumannin di karamun loolu bo. A ka bololafen sanin fila fanan nabo, men sumannin
di karamun keme a ni karamun tan ni loolu bo. 23 A ka sunkurun manininka ko: «Hake

to, yon denmuso ye ile ri? I fa ri son ka nde ni n taamanoonilu jiya a wara wa?» 24 Rebeka
ka a jabi: «Nakori ni Milika dence Betuweli, wo denmuso le nde ri. 25 Ai ri jiya diya soron
an wara. Bin ni fira siyaman ye an bolo fanan ka a di i la noomeilu ma.»

26 Ce ka wo men ka a tin birin ka Allabatala bato. 27 A kan ko: «N di Allabatala tando, n
tii Iburahima Maari Alla, a ma ban a la kaninteya ma. Allabatala le ka a 1o n poro ka n na

n di n tii Iburahima badenmailu ma yan.»

28 Sunkurun ka a bori ka wa a bee pafo mooilu ye a na wara. 2° Wo ka Rebeka koroce
do teren ye, men too ko Laban. Wo ka wo bee men tuma men na, a bora ka a bori ka wa
ce wo ko kolon da la, 30baa Laban tun ka nundolafen ni bololafen yen a doomuso bolo la.
Rebeka ka a danteeli men ke, Laban tolo tere ye wo bee la. A sera kolon da la, ka ce loni
teren a la poomeilu dafe. 31 Laban ka a fo a ye ko: «N fa, ile, Allabatala ka baraka don ile
men na ko ro, nfenna i loni kokan yan? An ye wa lu ma. N da dinkira raben i ye, ka dinkira
fanan daben i la poomeilu ye.»

32Wo ro, ce wara Laban ko fe lu ma. Alu senin ye, Laban ka noomeilu la donin bee lajii,
ka bin ni fira di alu ma. A naraji di ce ni a taamapnoonilu ma. Alu ka alu sen mako. 33 A ka
damunun sii alu kora. Koni ce kan ko: «N te damunun kela falo, fo n ye danteeli ke folo.»
Laban ka a jabi: «Ale le wo ri. I ye danteeli folo ke.»

34 Ce kan ko: «N ye Iburahima demenba le ri. 35 Allabatala ka baraka don n tii la wo
ro kosebe ka a ke nanfulutii ri. A ra saa ni ba ni nisiilu di a ma, a ni wodigbe ni sanin, a
ni jonilu, a ni poomeilu ni faliilu. 3¢ N tii Iburahima muso Saran ka dence soron aye a la
musokorobaya waati ro. N tii ra a bolofen bee di a dence wo le ma. 37 Nba, lon do ro, n tii
ka a fo n ye ko n ye n kali a ye ko a siini Kanaan bonson wara men do nin, ko n kana son
ka wo denmuso si furu a dence ye. 38 Ko n ye wa a fa jamana ro ka muso ninin a dence ye
a badenmailu wara. 3% N ka a manininka ko ni denmuso ma a son ka na n ko fe don? 40 A
ka n jabi a ye taamala ka ben Allabatala men kan ma, wo jere ri a la meleka bila n ne kan
na sila diya n na, kosa n di muso furu a dence ye a badenmailu wara a fa jamana ro. 41N
tii kan ko n ba se a fa la jamana ro, ko ni a badenmailu ka i ban muso dila n ma, ko n na
kalili kunko ri bo n ma wo ra. Ko kalili kunko wo te bo n ma na gbere si ma fo wo ba ke.

42 «Nba, n se men keni kolon da la bi, n ka Alla matara ko: <Allabatala, n tii Iburahima
Maari Alla, i jaandi, i ye n nasila diya n na. 43N loni kolon da la yan. Sunkurun men ba na

jita diya yan, ni n ka a fo wo ye ko: «Na, i ye i la jitafen najii ka n so ji ro,» 44 ni a ka n jabi:
«Do min, n ye wa do fanan ta ka na a di i 1a poomeilu ma,» nba sunkurun wo ye ke n tii la
dence la muso ri, Allabatala jere ka men natee a ma.» 4>Nba, sani n ye ban madiyali kelan
kondo, n ka Rebeka natola yen. A la jitafen ye a kamannakun kan. A wara jitafen wo lafa.
N ka a fo a ye ko: <N na, n s ji ro.» 46 A ka a kaliya ka jitafen majii a kamannakun na ka a
fo ko: <I min. N di i la poomeilu fanan so ji ro.» Wo ro, n ka n min. N banni n minna, a ka
n na npoomeilu fanan so ji ro. 47 N ka a manininka ko: «Yon denmuso ye ile ri?> A kan ko:

«Nakori ni Milika dence Betuweli denmuso le nde ri.» N ka nundolafen donanun do, kaa
bololafen bila a bolo la. 48 N ka n tin birin ka Allabatala bato, n tii Iburahima Maari Alla
konin. N ka wo tando ka a masoron a ka a 1o n noro ka na n di n tii Iburahima badenmailu

wara, ka alu denmuso soron n tii dence ye. 49 Nba, ni alu ye a fe ka kaninteya yirika n tii
la, ai ye wo fo n ye. Ni ai fanan ti se wo kela, ai ye wo fo n ye, kosa n ka kan ka men ke, n
ye wo ke.»

50 Laban ni Betuweli ka a jabili ke ko: «Ko nin boni Allabatala jere le ro. An ti se wo
masosola. 51 Rebeka le nin di. A ta,iye waari. A ye ke itii dence la muso ri, iko Allabatala
ara a latee na men ma.» 52 Iburahima demenba ka jabili wo men tuma men na, a ka a tin

birin duu ma ka Allabatala bato. 53 A ka wodigbe masidilifen ni sanin masidilifen labo ka
woilu di Rebeka ma, a ni faanin. A ka fen puma bailu di a koroce ni a na fanan ma.

54Wo ro, kuma wo banni, ce ni a taamanoonilu ka damunun ke, ka alu min, ka su si. Alu
kununni sooma da la, ce ka a fo Rebeka la mooilu ye ko, «Ai ye sila di n ma sa n di n koseyi
n tii wara.» 55 Rebeka koroce ni a na ka jabili ke ko: «A to sunkurun ye tele tan noon ke
an fe yan folo. Wo ba tamin, a ri wa.» 56 Ce kan ko: «Ai jaandi, ai kana n nanoo butun, baa
Allabatala a ra n na sila diya n na. Ai ye a to n ye koseyi n tii wara jona.» 57 Alu ka a jabi:
«Nba, an ye sunkurun kili ka a manininka.» 58 Alu ka Rebeka kili ka a manininka ko: «I ri
taa ce nin kofe sisen wa?» A kan ko: «N di wa.»

59 Wo ro, alu ka alu badenma muso Rebeka bila ka wa Iburahima demenba ni a
taamanoonilu kofe. Jonmuso men ka a mamira, wo wara Rebeka malo. 0 Alu watola,

Rebeka wara mooilu duwara a ye. Alukan ko: «An badenma muso, Alla ye i bonson siyaya
ka a ke moo waa siyaman siyaman di, Alla ma wo kera. Alla ye alu se alu juuilu la, Alla
ma wo kera.» ¢ Rebeka ni a la jonmusoilu ka alu raben ka yele noomeilu kan, ka alu bila
Iburahima demenba kofe. A wara Rebeka ri wo na le ma.

62 Wo ka a teren, Isiyaka ra bo Beri Lasayi Royi fan fe, Nekebi mara ro. 3 Lon do ro,
Isiyaka wara a mataamala diya wula kondo wura da fe. A ka a na lo ka noomeilu natola
yen. 64 Rebeka ka a na lo ka Isiyaka yen tuma men na, a jiira ka bo a la poome kan. 65 A ka
Iburahima demenba manininka ko: «Men boto wula ro ka na an kunben nin, yon de wo
ri?» Ce kan ko: «N tii le wo ri.» Wo ro, Rebeka ka a la kunnabirin ke a kun na.

66 Nba, ce tun ka fen fen ke a la taama ro, a ka wo bee pafo Isiyaka ye. ¢7 Isiyaka wara
Rebeka ri a na Saran na faaninbon na, ka a furu ka a ke a muso ri. Isiyaka ka Rebeka kanin
kosebe, a diyara a ye. Wo ro, Isiyaka jusu sumara a na la saya ko ro.

25

Iburahima la saya

1 Nba, Iburahima ka muso gbere furu, men too ko Ketura. 2 Wo ka denceilu soron
Iburahima ye: Simiran, Jokisan, Medan, Madiyan, Sisibaki a ni Suwahi. 3 Iburahima
dence Jokisan fanan ka dence fila soron: Seba ni Dedan. Dedan denceilu kera Asirikailu
ni Letusikailu ni Lemikailu le ri. 4 Iburahima dence Madiyan denceilu le ten: Efa, Eferi,
Henoki, Abida a ni Elida. Wo bee ye Ketura bonson de ri.

5Iburahima ka a cee bee di Isiyaka le ma, ¢ koni a ka a muso toilu denceilu fanan so fen
doilu ro. Sani a ye sa, Iburahima ka woilu lawa telebo jamana ro, ka alu mabo a dence
Isiyaka la.

7Tburahima si san bee ladenni kera san keme ni san biworonwula ni san loolu le ri. 8 A
ka a la koroya diya bo kosebe ka sa ka la a benbailu kan. 9 A dence fila, menilu ye Isiyaka
ni Isumayila ri, woilu ka a su don Makipela falan na, Mamere fan fe. Dinkira wo tere ye
Hetika Sokari dence Efuron bolo koroman na, 19 koni Iburahima ka wo le sanama. Ania
muso Saran su donda ye.

1 Tburahima sani ko ro, Alla ka baraka don a dence Isiyaka la ko ro. Isiyaka siini tere
Beri Lasayi Royi le la.

Isumayila bonson

12 Nba, Iburahima dence Isumayila bonson de nin di, Saran na jonmuso Misiranka
Hajara a ka men soron Iburahima ye. 13 Isumayila denceilu too le nin di, ka ben alu soron
waati ma. A dence folo too ko Nebayoti, ka Kedari tuun wo la, ka Adibeli tuun wo la, ka
Mibisamu tuun wo la, 14 ka Misima tuun wo la, ka Duma tuun wo la, ka Masa tuun wo la,
15 ka Hadadi tuun wo la, ka Tema tuun wo la, ka Seturi tuun wo la, ka Nafisi tuun wo la,
ka Kedima tuun wo la.

16 Isumayila denceilu le wo ri, menilu kera faama tan ni fila le ri, ka alu sii kabila tan
ni fila kun na, bee ni alu la so. 17 Isumayila ka san keme ni san bisawa ni san woronwula
le soron, ka sa ka la a benbailu kan. 18 A bonson siini tere Asiri so sila la, Misiran telebo
fan fe, Habila ni Suri soilu tema. Alu ni alu badenma tere ma i sii i poon fe.

19 Nba, Iburahima dence Isiyaka bonson de nin di. Iburahima ka Isiyaka soron.
20 [siyaka soron ka san binaanin bo tuma men na, a ka Rebeka furu. Rebeka fa le tere
Betuweli ri. Betuweli ye Aramu bonson do le ri ka bo Padani Aramu. Rebeka korace le
tere Aramu bonson Laban di. 2! Isiyaka ka Allabatala matara a muso ye ka a masoron a

tere densoronbali le ri. Allabatala ka a la tarali kan mira, Rebeka ka filani kono ta. 22Ka a
teren alu ma soron folo, denilu bilara i poon na alu na kono ro. Rebeka kan ko: «Nfenna

nin ye kela n na?» A wara Allabatala manininka ko wo ma. 23 Allabatala ka a jabi:
«Jamana fila le ye i kono.

Jamana fila ri bo i kono ro.

Kelen fanka ri bonya kelen ta ri.

Koromamoo ri ke doomamoo la baaraden de ri.»
24 Nba, Rebeka moyi lon seni, a moyira filani le la. 25 Men foloma soronda, wo wulenni

de tere, si le tere ye a fari ma. Wo ro alu ka wo too la ko Esawu. 26 Wo ko ro, a dooce nara,

a koroce sen tintiri mirani a bolo. Alu ka wo too la ko Yakuba. Rebeka ka alu soron ka a
teren Isiyaka soron da san biwoora bo.

27Denilu bonyara ka ke kanberen di. Esawu kera donso fadiman di, waa ro taama diyara
a ye. Koni, Yakuba kera moo masumanin di, a tun te a mabola faaninbon na kosebe.
28 Esawu duman tere Isiyaka ye, ka a masoron a tere ye sobo soronna Esawu le sababu
le ro. Yakuba duman tere Rebeka ye.

29 Lon do ro, Yakuba tere ye soso tibila. Esawu konkoto ba nara ka bo wula kondo. 30 A
ka a fo Yakuba ye ko: «Konko ba le n na nin. I jaandi, i ye n so i la soso wulen do. N ye a
damun.» Nba, kuma wo kera sababu ri, mooilu ka a fo Esawu ma ko Edomu™,

31Yakuba ka a jabi: «Ni i ka i la koromamooya di n ma folo, n di i so.» 32 Esawu kan ko:
«Konko keto n faala. Koromamooya ye nfen nala n ma?» 33 Yakuba ka a jabi: «I kali Alla
la folo.» Esawu ka a kali a ye, ka a la koromamooya falen Yakuba ma wo na le ma. 34 Wo
ro Yakuba ka a so soso ni buru ro. Esawu ka a damun ka ji min ka a wuli ka wa.

Nba, a kera ten de. Esawu ma a la koromamooya jate foyi ri.

26

Isiyaka wara Filisitilu la jamana ro

1 Nba, wo bee taminni ko ro, konko donda jamana konds. Koni konko men donda
Iburahima la waati ro, wo ni nin te kelen di. Isiyaka wara Filisitilu la mansa Abimeleki
wara, Kerari so la. 2 Allabatala bora gbe ro Isiyaka ye, ka a fo a ye ko: «I kana wa Misiran!
N keto jamana men yirakala i la, i ye wa i sii ye. 31 ye men jamana wo ro folo. N di to i fe,
ka baraka don i la ko ro, ka yoro nin bee di i ni i bonson ma. Wo ro n di n na lahidi mafa, n
ka men ta i fa Iburahima ye. 4Ko lolo ka siya na men ma, n di i bonson siyaya wo na ma,
ka duu nin bee di alu ma. Siyailu bee ri baraka soron n bolo i bonson na sababu ro. 5N di
baraka don i la ko ro, ka a masoron Iburahima ka n kan mira ka a ke. N kamen foaye, a
ka wo bee ke. A ka n na jamarili ni n na sariya bee latelen.» © Wo ro, Isiyaka ka a sii Kerari
ye.
7Ye ceilu tun ba Isiyaka manininka a muso la ko ma, a ri a fo ko a doomuso le. A silanni
tere a fola alu ye ko a muso le, sa alu kana a faa ka Rebeka ta, baa Rebeka keni ba le tere.

8 Nba, Isiyaka menda Kerari. Lon do ro, Filisiti la mansa Abimeleki ka a na labo a labon
na ka Isiyaka ni a muso Rebeka yen. Alu ye tolon kela i poon fe. 9 Abimeleki ka Isiyaka
kili ka a fo a ye ko: «I muso le nin di jo! Nfenna i ka a fo an ye ko i doomuso le?» Isiyaka
ka a jabi: «N ka a fo ka a masoron a tere n kondo ko ai ri n faa ka a ta.» 19 Abimeleki kan
ko: «I ka nfen ko ke an na nin de ten? Ni n na jamana moo do tun ka a la i muso fe wo ro

don? Ni wo tun kera, i tun di an lo ko haramunnin kela ri!»
11 Abimeleki ka a jasere mala a la moo bee ye ko: «Moo men ba a maa Isiyaka la, wala a

muso la, n di wo tii faa.»
12Nba, wo san kelen Isiyaka ka suman sene jamana wo ro. A la suman sonda kosebe, a

ka suman si men foyi, a ka wo poon keme soron, baa Allabatala ka baraka don a la suman

*
25:30 Edomu koro ye le ko wuleman

do. 13 Isiyaka bolofen siyayara, foo ka a ke nanfulutii ba ri. 14 Saa ni ba ni nisi ni jonilu
tere a bolo. Wo ro, a la ko nangboya ka Filisitilu soron. 15 Wo bolo ma, alu ka boo ke a la

kolon bee kondo fo ka alu ja. A fa Iburahima la jonilu le tun ka kolon woilu sen a la tele
ro.
16 Abimeleki ka Isiyaka kili ka a fo a ye ko: «I ye bo an wara yan. I fanka ka bon an ta
ri.»

Filisitilu ka Isiyaka kele a la kolonilu fe
17Wo r, Isiyaka bora ye ka wa a la faaninbon lo Kerari kenegbe ro, ka a sii dinkira wo

ro. 18 A fa Iburahima tun ka kolon menilu sen dinkira wo ro a tele ro, Filisitilu nara ka
woilu bee lafa a la saya ko ro. Isiyaka ka kolon wo bee rabo ko kura. A fa tun ka too men

la kolonilu la, Isiyaka ka too kelen kelenna kolonilu la alu la.

19 Lon do ro, Isiyaka la jonilu ka kolon do sen kenegbe ro ka se ji ma. 20 Kerari kolofen
konomadenilu nara ka Isiyaka la kolofen konomadenilu kele, ka a fo ko: «Kalon pnin ye an
ta le ri.» Isiyaka ka kolon wo too la ko Eseki, ka a masoron alu kelera a fe. 21 Isiyaka la
jonilu ka a kolon dogbere sen. Koni Kerarikailu nara ka alu kele wo fanan fe. Isiyaka ka
wo too la ko Sitina. 22 A ka yoro wo bila ka wa yoro gbere, ka kolon gbere sen ye iko. Moo si
ma alu kelela wo fe. Wo ro, Isiyaka ka wo too la ko Rehoboti. A kan ko: «Sisen Allabatala
da dinkira di an ma. An di sabati jamana nin kondo.»

23 Isiyaka bora ye ka wa Beri Seba. 24 Su wo ro, Allabatala bora gbe roaye, kaafoaye
ko: «Nde ye i fa Iburahima Maari Alla le ri. I kana silan, baa n ye i fe. N di numayake i ye
ka i bonson siyaya n na baaraden Iburahima la ko koson.»

25 [siyaka ka Alla saraka bo diya lo ye Allabatala bato kanma. A ka a la faaninbon lo
dinkira wo ro. A la jonilu ka kolon gbere sen.

Abimeleki ni Isiyaka ka lahidi sidi

26 Lon do ro, mansa Abimeleki ni a lalila Ahusati ni a la keleden kuntii Pikoli bora Kerari
ka na Isiyaka wara. 27 Isiyaka ka alu manininka ko: «Waati taminni, ai ka n toro ka n gben

ka n nabo ai la jamana ro. Nfenna ai nani n wara yan sisen?» 28 Alu ka a jabi: «<An da a
yen ko Allabatala ye i fe. An ye teriya sidi an noon tema, ka ben kan kelen ma. 2° lkomin
an ma kojuu ke i la, i fanan te kojuu ke an na. An ka konuma le ke i ye. I bora an torofe
here le ro. An da a yen sisen ko Allabatala ra baraka don i la ko ro.» 30 Isiyaka ka tibili ba
ke alu ye. Alu ka damunun ke ka alu min.

31 Wo duusa gbe jona, alu ka alu kali i noon ye ko alu te kojuu ke i noon na. Wo banni,
Isiyaka ka sila di alu ma. Alu bora here le ro ka wa.

32 Nba, wo lon kelen, Isiyaka la jonilu bora kolon sen diya ka na a fo a ye ko: «An da
kolon sen ka se ji ma.» 33 Isiyaka ka kolon wo too la ko Seba. Wo le ka a ke, so wo too lara
ko Beri Seba haan bi.

Esawu musoilu
34 Nba, Esawu soron ka san binaanin bo tuma men na, a ka Hetika sunkurun fila furu.
Kelen too ko Yuditi. Wo fa tere Beeri le ri. A to kelen too ko Basimati. Wo fa tere Elon de
ri. 35 Muso woilu la ko ka Isiyaka ni Rebeka jusu toro kosebe.

27

Isiyaka Duwara Yakuba ye

1 Nba, Isiyaka korora kosebe. A na tere te fen na sa la wula ro. Lon do ro, a ka a dence
folo Esawu kili ko: «N dence.» Esawu ka a jabi: «Naamun.» 2Isiyaka kan ko: «A ragbe, n
da koro. N ma n sa waati lon. 31 ye i la donsoya muran ta, i la binekala ni i la bine, ka wa
sobo ninin wula kondo. I ye na sobo di n ma. 4 Suman men duman n ye, i ye wo tibi ka a
sii n koro. N di wo damun ka duwa i ye sani n ye sa waati men do.»

5Jaa, Isiyaka ka men fo a dence Esawu ye, Rebeka tolo tere ye wo bee la. Esawu bora ka
wa sobo ninin diya wula kondo tuma men na, ¢ Rebeka ka a fo a dence Yakuba ye ko: «N
da i fa kuma kan men. A ra a fo i koroce Esawu ye ko: 7 «i ye na sobo ri. Ko suman men
duman n ye, ko i ye wo tibi ka a sii n koro. Ko n di wo damun ka duwa i ye Allabatala nana

sani n ye sa waati men do>.» 8 Rebeka kan ko: «Nba, n dence, i tolo malo. N ye men fola i
ye, i ye wo ke. Wa badennin puma fila mira ba kuru ro ka na alu ri. Suman men duman
i fa ye, n di wo tibi. 10N ba ban wo tibila, i ri wa a di i fa ma. A ri wo damun ka duwa i ye
sani a ye sa waati men do.»

11'Yakuba ka a na jabi: «Koni i ka a lon ko n koroce Esawu fari fan bee ye si le ri. Si don
te nde ma. 12Ni n fa ka a maa n na don? Ni wo kera, a ri n jate janfate ri. N te duwa si
soron, fo danka.» 13 A na kan ko: «N dence, Alla ye a ke danka wo kana i mira fo nde. N
ka men fo, i ye wo ke doron. Wa bailu mira ka na alu ri.»

14 Yakuba wara ba fila mira ka na alu di a na ma. A na ka a fa diyanan tibili ke. 15 Esawu
la faanin numa tere ye a na bolo bon na. Rebeka ka faanin wo ta ka wo don a dence
doomani Yakuba bolo. A ka a bila a ma. 1¢ Rebeka ka ba gbolo ta ka Yakuba bolokailu
masidi. A ka a kan fanan masidj, si tun te a fan menilu ma. 17 A ka suman tibini wo don
Yakuba bolo, ka buru la a kan, a tun ka men gbasi.

18 Yakuba wara wo ri a fa wara, ka a fa kili ko: «N fa.» Isiyaka kan ko: «Naamun. N
dence numan de kan?» 19 Yakuba ka a fa jabi: «I dence folo Esawu le kan. I ka men fon ye,
n da wo ke. I wuli ka i sii ka n na sobo damun, sa i ri duwa n ye.» 20 Isiyaka ka a fo a dence
ye ko: «€¢, n dence! 1 ra kaliya. I ka sobo soron jona di?» Yakuba kan ko: «Allabatala, i
Maari Alla, wo le ka n harijee fulen.» 21 Isiyaka kan ko: «N dence, i madon n na yan. N ye

n bolo maa i la ka a lon ni Esawu le ile ri.» 22 Yakuba ka a madon afala. Afakaamaaa
la ka a fo ko: «I kan boni Yakuba kan na, koni i boloilu ye Esawu boloilu le ri.» 23 Isiyaka

filira Yakuba ma, ka a masoron si tere ye a boloilu ma iko Esawu boloilu tere ye na men
ma, wo bolo ma a duwara a ye.

24 siyaka ka Yakuba manininka ko: «Tuna le wa, ko n dence Esawu le ile ri?» Yakuba
ka a jabi «Nde le.» 25 Isiyaka kan ko: «Suman di n ma. N di i la sobo damun ka duwa i
ye.» Yakuba ka suman sii a koro. A ka damunun ke. Yakuba nara resenji fanan di. A ka
wo min. 26 [siyaka banda damununna ka a fo a ye ko: «N den, i madon n na ka n sunbu.»
27Yakuba ka a madon a la ka a sunbu. Isiyaka ka a la faanin suma men tuma men na, a
ka a duwa a ye ko: «N dence suma ye ikomin sene suma duman na men ma, Allabatala ka
baraka don sene men do.
28N dence, Alla ma i la seneke duu numaya ka sanci numa lana a kan,

Alla ma wo kera.
Ka ila suman ni i la resenji siyaya kosebe,
Alla ma wo kera.
29 Ka mooilu bila i la fanka koro,
Alla ma wo kera.
Ka siyailu lana ka alu majii i koro,
Alla ma wo kera.
Ka i lasii i badenmailu kun na,
Alla ma wo kera.
Ka ina la den bee lana ka alu majii i koro,
Alla ma wo kera.
Moo men ba i danka,
Alla ma toroya lara wo kan.
Moo men ba duwa i ye,
Alla ma numaya kera wo ye.»

Esawu kan ko Isiyaka ye duwa a fanan ye
30 Nba, Isiyaka banni duwala Yakuba ye, Yakuba bora a fa torofe. A ma men bake wo ko
1o, a koroce Esawu nara ka bo donsoya diya wula kondo. 31 A ka suman duman tibi, ka wa
adiafama. Akaafoafayeko: «Nfa,iyeiwuli. I yeidence la sobo damun, ka duwa n
ye.» 32 A fakan ko: «Yon de kan?» A ka a jabi: «Nde le kan, i dence folo Esawu.» 33 Isiyaka
yereyerera kojuuya. A kan ko: «Yon wara sobo faa ka wo tibi ka na a sii n koro? N ka wo
damun ka duwa a tii ye sani i ye na. N da duwa a ye, n ti se wo yelemanna butun.»

34Nba, Esawu ka a fa la kuma wo men tuma men na, a jusu kasira. A kulera kojuuya ka
a fo afaye ko: «N fa, i ye duwa n fanan yel» 35 Isiyaka ka a jabi: «I dooce le nara janfa ro
ka ila duwawu soron.»

36 Esawu kan ko: «Men ka a too la ko Yakuba®, jo ye wo fe, baa a ra janfa don n ma sipa
fila. A too benni a ma fewu! A ka n na koromamooya mirannakawokeatari. Aranna
duwawu fanan ta. N fa, i ma duwa si bila n ye wa?» 37 Isiyaka ka a jabi: «A ragbe! N da
a lasii i kun na, ka a badenma to bee ke a la baaraden di. N da suman ni resenji siyaman
baraka don a la ko ro. N dence, n ye nfen ke i ye?» 38 Esawu ka a fa madiya iko tuun ko:
«N fa, duwa kelenpe wo le teren i bolo wa? 1 ye duwa n fanan ye.» Esawu kulera ka woyo
ka kasi kosebe. 39 A fa ka a fo a ye ko: «Duu pjuma ye yoro men do, sanci puma ye na la a
kan, i ri janyan wo la. 401 ri i balo soron i la fanmuru le la. I ri ke i dooce la baaraden de
ri, koni i ba murunti tuma men na, i ri i jere bo a la fanka koro.»

Yakuba ka i bori ka wa a barince wara
41Nba, Isiyaka ka duwawu men ke Yakuba ye, wo kera sababu ri, Yakuba gboyara Esawu

ye. Esawu ka a miri ko: «N fa la sa waati a ra sudunya. Ni a sara, an ba ban a su don na, n

di n dooce Yakuba faa.»
42Esawu miri tere ye men di, wo fora Rebeka ye. Wo ro, a ka a dence Yakuba kili ka a fo

a ye ko: «I tolo malo. A loo ye i koroce Esawu la ka i faa ka a la mone boiro. 3N den, i ye
n kan mira ka a ke. I bori sisen ka wa n koroce Laban wara Haran. 441 ye men a wara ye
dooni, foo i koroce jusu ye ban sumala. 451 koroce la diminya ba mala, i kamenke ala, a
ri nina wo ko ro. Wo ba ke, n di kela di i ma ko i ye na. Ni wo te n kana bono ai fila bee la

ko ro lon kelen do.»
46 Nba Rebeka ka a fo Isiyaka ye ko: «N koro, Esawu ka Hetika sunkurun menilu furu nin,

woilu ra n see kojuuya, foo ka dununa loo bo n na. Ni Yakuba fanan ka Hetika sunkurun
do ta, men ye woilu noon di, wo ri n toro wo na jere jere ma. Saya ka fisa wo ri paaon!»

1 Wo ro, Isiyaka ka Yakuba kili ka duwa a ye, ka a fo a ye ko: «I kana muso ta Kanaan

bonson denmusoilu ro de! 2Wa i benba Betuweli wara Padami Aramu, ka i barince Laban
denmuso do furu. 3 Alla Seebectii ye baraka don i la ko ro ka i jiri ka i bonson siyaya. Alla

ye jama siyaman bo i ro. 4 Alla ka baraka men ke i benba Iburahima la ko ro, a ye baraka
wo oon ke i ni i bonson na ko ro, kosa jamana nin di ke i ta ri, i yoro men do nin di i ye
londan de ri haan bi, baa Alla ka jamana nin di Iburahima le ma.»

5[siyaka ka Yakuba lawa Padani Aramu, ko a ye wa Laban wara, men ye Aramu bonson
Betuweli dence ri. Laban de Yakuba ni Esawu na Rebeka koroce ri.

Esawu ka muso gbere furu
© Nba, Esawu ka a yen ko Isiyaka ra duwa Yakuba ye ka a lawa Padani Aramu, ko a ye
muso do ta ye. A ka a yen fanan ko a fa ra duwa Yakuba ye tuma men na, a ka a fo a ye ko
a kana muso ta Kanaan bonson denmusoilu ro de! 7 Esawu ka a yen fanan ko Yakuba ka

a fa ni a na kan mira ka wa Padani Aramu. 8 Esawu ka a lon wo le ro ko Kanaan bonson
sunkurun ma di a fa Isiyaka ye. ©Wo ro, a wara Isumayila wara, men ye Iburahima dence

ri. A ka wo denmuso do furu ka a la a musoilu kan. Sunkurun wo too le ko Mahalati. A
koroce too ko Nebayoti.

Yakuba sibora
10Nba, Yakuba bora Beri Seba ka wa Haran. 11 A ye sila kan tuma men na, a sera dinkira

do ro ka si ye, baa su tun da ko a ma. A ka a la, ka kabakurun do ta ka a don a kun koro
a sunoora. 2Ka a to sunoo ro a ka sankale do yen sibo ro. Wo loni duu ma, a kun seni
foo bandakolo ma. Alla la melekailu ye jii ni yelela sankale wo ma. 13 Allabatala jere kan
ko: «Nde le Allabatala ri, i benba Iburahima ni i fa Isiyaka Maari Alla. I lani duu men kan
nin de, n di wo di i ni i bonson ma. 41 bonson di siyaya iko duukolo kine, ka jensen ka
wa telebo ni telebe ro, ka wa tele kankan bolo maran ni tele kankan bolo kinin do. I ni i

* 27:36 Yakuba kora ye le ko sen tintiri a fo na gbere ye ko janfate

bonson di ke sababu ri, siyailu bee di baraka soron n bolo. 151 tolo malo. N ye i fe tuma
bee ro. 1 wa ke wa la yoro yoro ro, n di i latanka kojuu ma. N di i koseyi ka i lana jamana
nin do iko. N te bo i fe haan n da n lahidi mafa, menn dataiye.»

16 Yakuba kunura sunoo ro tuma men na, a ka a fo ko: «Allabatala ye dinkira pnin do yan.
N tun ma a lon.» 17 Yakuba silanda. A kan ko: «Dinkira masilannin de nin di de! Dinkira
nin te foyi di fo Alla la bon! Sankolo don dinkira ri teren yan.» 18 Yakuba wulira sooma da
la jona. A tun ka kabakurun men don a kun koro, a ka wo ta ka a lalo ka a ke toomasere ri

ka tulu ke a kan. 19 A ka dinkira wo toa la ko Beteli. A too folo le tere ko Lusi.
20 Yakuba ka dakan ta Alla ye ko: «Ni Alla tora n fe ka n natanka n na taama nin do, ka

suman ni firiyabo di n ma, 2! sa n di n koseyi here ro ka nan fa so la, ni i ka wo bee ke ten,
Allabatala ri ke n Maari Alla ri. 22N da kabakurun men nalo ka a ke toomasere ri yan, wo
ri ke Alla la bon di. I wa fen fen di n ma, n di wo ja di i ma.»

29

Yakuba sera a barince Laban wara
1Yakuba ka sila mira ka wa telebo jamana ro. 2 A seni yoro do ro, a ka kolon do yen

wula ro. Saa kuru sawa lani tere kolon da la. Wo ye laminna kolon wo le ro. Kolon wo da

tuunni kabakurun men na, wo ka bon tere kosebe.

3 Kolofen konomadenilu alu wa alu la saa bee laden tuma men na, alu ri kabakurun
makurukuru ka a labo kolon da la, ka saa ie lamin. Saa wa ban alu minna tuma men na,
alu ri kabakurun makurukuru ka kolon da latunun a la iko.

4Yakuba ka kolofen konomadenilu manininka ko: «N badenmailu, ai boni mi?» Alu ka

a jabi: «An boni Haran de.» 5 Yakuba kan ko: «Ai ka Laban lon wa, Nakori mamaren?»
Alu ka a jabi: «An ka a lon.» ¢ Yakuba ka alu manininka ko: «Tana te a la ye?» Alu kan ko:
«Tana si te a la ye. I ma a denmuso Raseli yen? A natola a la saailu ri.»

7Yakuba kan ko: «Ai na lo. Tele ka jan folo, saailu laden waati ma se folo. Ai ye saailu
lamin ka wa alu ri bin damun diya.» & Kolofen konomadenilu ka a jabi: «An ti se wo kela,

foo saa bee wa ban nala folo. Alu wa na, an di kabakurun makurukuru ka a bo kolon da la
ka saailu lamin.»
9Yakuba ye kumala kolofen konomadenilu fe tuma men na, Raseli nara a fa la saailu ri.

Ale le tere ie konomaden de.
10 Yakuba ka a barince Laban denmuso Raseli ni a la saailu yen tuma men na, a wara

kabakurun makurukuru ka a bo kolon da la, ka a barince la saailu lamin. 1! Yakuba ka
Raseli sunbu ka sewa kosebe fo ka kasi. 12 A ka a fo Raseli ye ko, a ye a fa doomuso Rebeka

den de ri. Raseli borimanto wara wo fo a fa ye. 13 Laban ka a doomuso dence Yakuba la ko

men tuma men na, a ka a bori ka wa a kofe. A seni a torofe, a ka a bolo mininminin a kan
ma ka a sunbu, ka wa a ri lu ma. Yakuba ka danteeli ke Laban ye. 14 Laban ka kuma wo

men tuma men na, a ka a jabi: «An bee ye buruju kelen de ri jo!» Yakuba ka karo kelen ke

Laban torofe.
15Lon do ro, Laban ka a fo Yakuba ye ko: «N badenma le i ri fewu, koni wo bee ni a ta,

i ma kan ka baara ke n ye ni n ma i sara. I sara ka kan ka ke men di, i ye wo fo n ye.»

16 Wo ka a teren, denmuso fila ye Laban bolo. Koromamoo too ko Leya. A doomuso too
ko Raseli. 17 Leya nakise tere ye keni, koni Raseli keni na bee ma. 18 Raseli diyara Yakuba
ye kosebe. Wo ro, a ka Laban jabi: «N di san woronwula ke baara la i ye yan, kosa i ri i

denmuso filana Raseli di n ma.» 1° Laban kan ko: «N wa a di ile ma, wo ka fisa a dini ri
moo gbere ma. To n torofe yan.»

20Wo ro, Yakuba ka san woronwula ke baara la Raseli soron kanma, koni Raseli ladiyane
koson san woronwula wo kera a nana iko tele dando.

21 San woronwula dafani, Yakuba ka a fo Laban ye ko: «N muso di n ma sisen. Waati
men foni, wo ra dafa. N ye a fe an ye den.»

22Nba, Laban ka a siinoon bee kili ka tibili ba ke, 23 koni su wo ro, a ka a denmuso Leya
ta ka wa a di Yakuba ma. Yakuba ni Leya denda. 24 Laban ka a la jonmuso do di Leya ma
ka a ke a la jon di. Jonmuso wo too ko Silipa. 25 Duu sa gbeni, Yakuba ka Leya le yen ye! A
wara a fo Laban ye ko: «I no nfen de kela n na nin ten? N ka baara ke i ye Raseli le soron

ko ro. Nfenna i ra n janfa?» 26 Laban ka a jabi: «Ka doomamoo furu koromuso ne, wo te
kela an wara yan. 271 sabari ka lookun nin dafa Leya la kono bon na. Wo wa tamin, n di
Raseli fanan di i ma. Wo ro, i ri san woronwula gbere ke n ye.»

28 Yakuba sonda wo ma. A ka lookun wo dafa Leya fe. Wo taminni, Laban ka a denmuso
Raseli fanan di a ma. 29 Laban ka a la jonmuso Bilaha di Raseli ma ka a ke a la jonmuso ri.
30Yakuba ni Raseli denda. Raseli diyara a ye ka tamin Leya kan. Yakuba ka san woronwula
ke baarala Laban ye iko tuunni.

31 Allabatala ka a yen ko Leya ma duman Yakuba ye kosebe, tuma men na, a ka den
soron nooya Leya ye, koni Raseli tere ye densoronbali le ri.

32 Leya ka kono ta ka dence soron. A kan ko: «Allabatala ra n na toroya yen. N di diya

n ce ye sisen.» Wo le ro, a ka den too la ko Ruben®. 33 A ka kono ta iko tuunni ka dence
soron. A kan ko: «Allabatala ra a men ko n ma duman n ce ye. Wo ro, a ra den nin fanan
di n ma.» Wo le ro, a ka den wo t00 la ko SimeyonT,

34 Leya ka kono ta iko tuunni ka dence soron. A kan ko: «Sisen koni, n ce ri i fasa n ma,

ka a masoron n da dence sawa soron a ye.» Wo le ro, a ka den wo too la ko Lebi,
35 A ka kono ta iko tuunni ka dence soron. A kan ko: «Sisen, n di Allabatala tando.» Wo
le ro, a ka den wo too la ko Yahuda$. Wo ko, a ka den soron madooya.

30

Yakuba den toilu
1Nba, Raseli ka a yen tuma men na ko a ma den soron Yakuba ye, a koromuso la keleya

ka a mira. A ka a fo Yakuba ye ko: «I ye den di n fanan ma. Ni wo te n di faa.» 2 Yakuba
jusu bora. A ka a fo a ye ko: «N ye Alla le noon jala wo ro wa? Ale le ma i lakanya den
soronna wa?» 3 Raseli kan ko: «Nba, n na jonmuso Bilaha ta, i ye si a fe, sa a ri den soron
n ye, sa n fanan di ke denbatii ri.»

4 Wo ro, Raseli ka a la jonmuso Bilaha di Yakuba ma, ka a ke a muso ri. Yakuba ni wo
sira. 5Bilaha ka kono ta Yakuba la, ka dence soron a ye. ¢Raseli kan ko: «Allarajo di n ma.
N ka men fo, a ra wo men ka n so dence la.» Wo le ro, Raseli ka den wo too la ko Daan™.

7Raseli la jonmuso Bilaha ka kono ta Yakuba la iko, ka a dence filanan soron a ye. 8Raseli
kan ko: «Nde ni n koromuso bilani tere an poon na kojuuya. Sisen, n konin da se a la.»
Wo le ro, a ka den wo too la Nefitalit.

9Nba, Leya ka a yen tuma men na ko a te kono ta la butun, a ka a la jonmuso Silipa ta ka
a di Yakuba ma ka a ke a muso ri. 10 Silipa ka kono ta. A ka dence soron Yakuba ye tuma
men na, 11 Leya kan ko: «N da kunnadiya.» Wo le ro, a ka den wo too la ko Kadi¥.

12 Silipa ka kono ta iko tuunni. A ka a dence filanan soron Yakuba ye tuma men na,
13 Leya kan ko: «€E¢, n da sewa kosebe. Musoilu ri a fo n ma sisen ko moo nalenni le n di.»
Wo le ro, a ka den wo too la ko AseriS.

14 Suman ka waati, Ruben wara jiri lulu doilu teren sene ro. A ka lulu woilu bo ka na
alu di a na ma. Raseli ka jiri lulu woilu yen Leya bolo tuma men na, a kan ko: «I jaandi, i
ye n so i dence la nanman basi jiri lulu doilu ro.»

15 Koni Leya ka a jabi: «I ra n ce bo n bolo koni wo ma i wasa, ko di? I ri n dence la
nanman basi jiri lulu fanan bo n bolo wa?» Raseli kan ko: «Ale le wo ri. Niikan soi
dence la nanman basi jiri lulu ro, n na ce Yakuba ri si i fe su nin do.» Leya sonda wo ma.

16 Wura fe, Yakuba nara ka bo sene ro. Leya ka i bori ka wa a kunben, ka a o a ye ko:
«I sito nde le wara bi. N da i soron n dence la pnanman basi jiri lulu la.» Yakuba sira Leya
fe su wo ro. 17 Alla tolo tere ye Leya la tarali kan na. Wo ro, Leya ka kono ta ka a dence

* 2932 Ruben koro ye le ko «ipa lo, dence le» 1 20:33 simeyon koro ye le ko Alla ye n kan
menna ¥ 2034 Lebikoro ye le ko masidi  § 20:35 Yahudakoro ye le ko bato  * 30:6 Daankoro
yelekondajosoron T 308 Nefitali koro ye le ko n da seedon % 3011 kadi kora ye le ko
kunnadiya § s0:13 aseri koro ye le ko sewa

looluna soron Yakuba ye. 18 Leya kan ko: «Alla ra n sara ka a masoron n ka n na jonmuso
di n ce ma.» Wo le ro, a ka dence wo too la ko Isakari™.

19 Leya ka kono ta iko tuunni ka a dence woorona soron Yakuba ye. 20 A kan ko: «Alla
ra ko ba ke n ye. N ce ri n bonya sisen, ka a masoron n da dence woora soron a ye.» Wo le
ro, a ka den wo too la ko SabulonT.

21Wo ko ro, a ka denmuso fanan soron, ka wo too la ko Dina.
22Nba, Alla hankili tora Raseli la ko ko, ka a la tarali kan namen, ka den ko nooya a ye.

23 Wo ro, a ka kono ta ka dence soron. A kan ko: «Alla ra maloya bo n na. 24 Allabatala ye
dence gbere la nin kan.» Wo le ro, a ka den wo to0 la ko Yusufu®.

Yakuba kera nanfulutii ri.
25Nba, Raseli ka Yusufu soron tuma men na, Yakuba ka a fo Laban ye ko: «Sila di n ma.

N ye n koseyi n wara. 261 ye n musoilu ni n denilu di n ma. N ka baara ke i ye, woilu le
la ko ro. 1ye alu di n ma, sa n di wa. N da baara men ke i yg, i jere ka wo lon.» 27 Laban
ka a jabi: «N fa, i sabari. N da nanininnin ke ka a yen ko Allabatala ka baraka don n ko
ro ile le la ko koson. 28 Wo ro, i sara ka kan ka ben men na, i ye wo fo n ye. N di wo di i
ma.» 29 Yakuba ka a jabi: «Nde ka baara ke i ye pa men ma, i jere ka wo lon. Ila kolofenilu
siyayara na men ma nde bolo, i ka wo fanan lon. 30N nara kolofen men teren i bolo, woilu
ma siya tere, koni sisen, alu ra siyaya ka ke kolofen kuru ba ri. Allabatala ka baraka don i
la ko ro nde le la ko koson. Wo ro, n te baara ke n jere ye sisen, ka n na denbaya balo wa?»

31Laban kan ko: «N ye nfen di i ma ka a ke i sara ri?»

Yakuba ka a jabi: «I kana foyi di nde ma, koni ni i ka ko kelenpe nin ke n ye, n di to
yan ka i la saailu gben ka alu kanda. 321 ye dine, n ye wa i la kolofen bee korosi bi. N wa
kolofen finman menilu yen, n di woilu bo a ro, a ni kolofen manpeenman. Woilu ri ke n

sara ri. 33 Lon do nato, ni i ka n na kolofen korosi i ri a lon ni n telenni wala n telenni te.
Ni i ka ba do yen n bolo, men manneenman te, i ri a lon ko n da wo sona ile ma. Niika

saa do yen n bolo, men finni te, i ri a lon ko n da wo sona ile ma.» 34 Laban kan ko: «Ale
le wo ri. I ka a fo na men ma, a ri ke wo pa ma.»

35Wo lon kelen, Laban wara bakoron manneenman ni bamuso manneenman bee bo a
la kolofenilu ro. Fen fen, ni gbe ye a ro, a ka wo bee bo alu ro. A ka saa finilu la woilu kan
ka a bee karifa a denceilu la. 3¢ Alu ka tele sawa taama ke kolofen woilu ri ka alu mabo
Yakuba la fewu! Yakuba tora Laban na kolofenilu gbenna ka alu lakanda.

37 Nba, Yakuba ka jiribolo kende doilu tee jiri suu sawa la, pepiliye, amande$, a ni
pilatani. A ka jiribolo kende woilu fara doilu bo alu ma ka jiribolo woilu manneen. 38 A
ka jiribolo kende manneennin woilu bilabila bailu la jiminfen kondo, sa bailu wa na alu
min diya, alu ri jiribolo manneennilu yen, baa bailu ye yelela i poon kan i min waati le.
39 Alu wa yele i poon kan jiribolo woilu ne, alu ri den manneenilu soron.

40 Yakuba ka saamusoilu bo kolofen toilu ro, ka alu bila Laban na saa manneenilu ni
finmanilu nakoro, sa alu ri Laban na saa woilu yen. Wo ro, Yakuba la saa woilu ka den
manneenman ni den finmanilu soron. Wo bolo ma, Yakuba ka kolofen kuru soron a jere
ye. A ma son a ta ni Laban ta ye basan.

41 Ni kolofen tolonninilu nara ka i min, Yakuba ri jiribolo manneenilu bila jiminfen
kondo alu nakora. Wo ro, alu ri yele i noon kan jiribolo dafe, 42 koni ni kolofen baraninilu
nara ka i min, Yakuba te jiribolo bila jiminfen kondo alu nakora. Wo bolo ma, kolofen

baranin denilu kera Laban ta ri, koni kolofen tolonni denilu kera Yakuba ta ri.
43 Nba, Yakuba kera fentii ri wo na le ma. A ka kolofen misen siyaman soron. A ka

jonilu fanan soron, a ni poomeilu ni falilu.

31

Yakuba ka a doon ka bo Laban wara

* 3018 Isakari koro ye le ko sara T 3020 sabulon koro ye le ko bonya  # 30:24 Yusufu koro ye
lekokadolaakan § 30:37 Amande ye jiriden damunta le ri.

1Laban denceilu tere ye a fola ko: «Yakuba ra an fala nanfulu bee ta. A ra a jere ke fentii
ri wo ro an fa bolofen do.» Wo kuma fora Yakuba ye. 2 Yakuba ka Laban nakorosi ka a yen
ko Laban tere ye a mirila a ma pa men ma folo, a te a mirila a ma wo na ma butun.

3 Lon do ro, Allabatala ka a fo Yakuba ye ko: «I koseyi i fa so la, ka wa i badenmailu
tema. N di to i fe.» * Wo ro, Yakuba ka kela di Raseli ni Leya ma ko alu ye na a teren wula
kondo, a la kolofen ye yoro men. 5 Alu seni ye, Yakuba ka a fo alu ye ko: «N da a yen ai fa
naro ko a tere ye mirila n ma pa men ma folofolo, a te mirila n ma wo na ma butun, koni
n fa Maari Alla ra to n fe. © Ai jere ka a lon ko n da baara ke ai fa ye n fanka bee la. 7 Hali
wo, ai fa ka n janfa, ka do bo n sara la ko tan, koni Alla ma son a ye kojuu ke n na. 8 Ni ai
fa ka a fo ko finman ni gbeman ye kolofen menilu ro, ko woilu ri ke n sara ri, nba, kolofen
bee ra ke finman ni gbeman di. Ni a ka a fo ko kolofen menilu manneennin, ko woilu ri
ke n ta ri, nba, kolofen bee ri manneen. ° Alla le ka ai fa la kolofenilu bo a bolo ka alu di
nde ma.»

10'Yakuba ka a fo a musoilu ye iko tuun ko: «Kolofen ye yelela i noon kan waati men na, n
sibora. N ka a yen sibo ro ko bakoron menilu ye yelela bamusoilu kan, wo bee manneennin
de. 11 Wo waati ro, Alla la meleka ka a fo n ye ko: «Yakuba.» N kan ko: (Naamun.» 12 A kan
ko: «Bakoron menilu ye yelela bamusoilu kan, i ye woilu korosi. A bee manneennin de. A
ye wo na le ka a masoron Laban ka fen fen ke i la, n ka wo bee yen.> 13 A kan ko: «Alla le
nde ri, men ka a jere yiraka i la Beteli. I ka tulu ke kabakurun kan dinkira men do ka a ke
toomasere ri, ka i dakan ta n ye. Nba, sisen, i wuli ka bo jamana nin do, ka i koseyi i fa so
la.o»

14 Raseli ni Leya ka a jabi: «An te foyi soronna yan an fa la ceero a la saya koro. 15 An fa
jere te an jatela foyi ri sisen fo siya gbere moo. A ra an san, ka an furu fen bee damunun
ka a ban.» 16 Alu kan ko: «Alla ra nanfulu men bee mira an fa la ka a di i ma, an ta le wo
bee ri, a ni an denilu. Nba, Alla ka men fo i ye, i ye wo ke fasayi.»

17Wo ro, Yakuba wulira ka a musoilu ni a denilu layele poomeilu kan, ka sila mira ka
wa. 18 A ka a la kolofen bee bila a ne ka wa a fa Isiyaka wara, Kanaan jamana ro. Aka a la
kolofenilu ni a bolofen bee ta, a tun ka fen fen soron Padani Aramu.

19 Alu watola, Raseli ka a fa Laban na jooilu sona ka wa alu ri a bolo. A ka woilu sona a
fa ko ma, baa Laban wani tere a la saailu si mali diya.

20 Yakuba ka Aramu bonson Laban janfa wo na le ma. A ma a sara a la fo ka a doon a
ma ka wa. 21 A ka a bolofen bee ta ka a bori. A ka Efirati ba tee, ka wa Kiliyadi koyinke
jamana fan fe.

Laban ka Yakuba kosaran

22 Yakuba wa tele sabanan lon, a fora Laban ye ko Yakuba ra a bori.

23 Laban ka a badenmailu laden ka wa Yakuba ko. Alu ka tele woronwula ke a kosaranna.
Alu ka Yakuba teren Kiliyadi koyinke yora ro, 24 koni sani alu ye i poon yen, Alla ka a jere
yiraka Aramu bonson Laban na sibo ro, ka a fo a ye ko: «Laban, i ye a ke kopuma. I kana
Yakuba danka, i kana duwawu ke a ye!»

25 Nba, Laban wara Yakuba teren tumana men na, Yakuba tun da a la faaninbonilu lo
koyinke do le kan. Laban ni a badenmailu ka alu la faaninbonilu lo Kiliyadi koyinkeilu
koro. 26 Laban wara ka a fo Yakuba ye ko: «I ka nfen de ko ke n na nin ten? 1 ra janfa don
n ma ka n denmusoilu ta ikomin jon ye mirala kele ro na men ma. 27 Nfenna i ka i dooko
n ma ka i bori? I ma i sara n na fo ka n janfa. Ni wo te, n tun di tolon ba ke i ye. An tun

di sewa ka donkilila, ka dundun fo, ka kora fo ka i bilasila. 28 Hali ka n denmusoilu ni n
mamarenilu kondon, i ma wo fere di n ma. I na nfen nalonmaya ko kela nin di? 2% An ye

yoro men do nin, a se ye n ye ka kojuu ke i la, koni su taminni, i fa Maari Alla kumara n
ye sibo ro. A kan ko: «Laban, i ye a ke konuma. I kana Yakuba danka, i kana duwawu ke a
ye.>» 30Nba, n ka a lon ko i kunfani ba le tere ka wa i fa so la, koni nfenna i ka n na jooilu
sona?» 31 Yakuba ka Laban jabi: «N ka n bori ka a masoron n silanni tere i pe. A tere ye
n kondo ko i ri i denmusoilu bo n bolo fanka la 32 koni i la jooilu ta fan fe, ni i ka woilu
teren moo men bolo yan, wo tii ri faa de! An badenmailu siini yan ka ke an sereilu ri. Wa

i nalankalan an na dinkira bee ro. Niikaila fen do yen, i ye a ta.» Yakuba tun ma a lon
ko Raseli le ka a fa Laban na jooilu sona.

33 Laban wara a palankalan Yakuba la faaninbon na, ka bo ye ka wa a nalankalan Leya
la faaninbon na, ka bo ye ka wa a nalankalan jonmuso fila la faaninbonilu la. A ma fen si
yen ye. A bora ye ka wa a nalankalan Raseli la faaninbon na. 34 Jaa, Raseli le tun ka a fa
la jooilu dookoma noome siifen koro, ka a sii a kan. Laban ka a nalankalan fan bee ro bon
na, koni a ma foyi yen. 35Raseli ka a fo a ye ko: «N fa, i ri hake to. N ye musoilu la landa
karoyen na bi. Wo ro, n ti se n wulila.» Laban ka a la jooilu ninin fan bee ro, koni a ma alu
yen.

36 Wo ro, Yakuba jusu bora Laban kanma fo ka a kele loo tere ye a la. A ka a fo a ye ko:
«I ra n kosaran ten nfenna? N ka kojuu suu numan de ke i 1a? N ka hake suu puman ta i
la? 37 Nba, i ra i nalankalan ka n bolofen bee mafene sisen, i ka i la fen suu puman yen?
I ka men yen, wo labo an badenma bee pana yan, sa alu ri kititee an tema. 38 Nde ka san
muwan ke i wara. I la saamusoilu ni i la bamusoilu fen fen kono ma tinan. N ma i la saaji
si mafaa ka a damun. 39 Wara wa men mira ka wo faa, n te wo yiraka i la. N jere ri wo
oon sara. Men wa sona su ro, a ni men wa sona tele ro, i ri a fo ko n ye wa wo noon ninin.
40 Tara gbara n na tele ro. Nene ka n mira su ro. N ma se sunoola. 41 N ka san muwan ke i
wara. N ka san tan ni naanin ke baarala i ye i denmuso fila ko koson. N ka san wooro ke
baarala ka kolofen doilu soron, koni i ka do bo n sara la sina tan. 42N benba Iburahima
Maari Alla, n fa silanni Maari Alla men ye konin, ni wo tun ma ke n fe, sa i ra n bolokolon
gben a to, koni Alla ka n na toroya le yen. N ka baara men ke, ale le ka wo lon. Wo le
koson, a ka kititee ile ni nde te su taminni nin do.»

43 Laban ka Yakuba jabi: «Muso nin ye n denmusoilu le ri. Alu den ye n mamaren de
ri. Kolofen nin ye n na kolofen de ri. I na yen fen fen na nin, n ta le wo bee ri, konin ti se
n denmusoilu ni n mamarenilu bola i bolo butun. 44 Wo ro, an ye ben kan kelen ma an ni
i noon tema, sa sereya ri ke nde ni ile tema.»

45 Yakuba ka kabakurun do ta ka a lalo ka a ke toomasere ri. 46 A ka a fo a badenmailu
ye ko: «Ai ye na kabakurun di.» Alu ka kabakurun ta ka a ton i noon kan. Wo keni, alu

bee ka i laden ka damunun ke kabakurun ton torofe. 47 Laban ka kabakurun ton wo too la
ko Sekari Sahaduta. Yakuba ka a too la ko Kaledi. 48 Laban kan ko: «Kabakurun ton men
ye sereya le ri nde ni ile tema bi.» Wo le koson yoro wo too lara ko Kaledi. 49 A ye kilila

fanan ko Misipa, ka a masoron Laban ka a fo Yakuba ye ko: «An wa fara, Allabatala ye an
fila bee korosi. 50Ni i ka kojuu ke n denmusoilu la, ni i ka muso gbereilu ta, hali n ma ko
lon aro, Alla pna yen an fila bee la. I kana nina wo ko ro.»

51Laban ka a fo Yakuba ye ko: «I na lo kabakurun ton pin do, ka i na lo kabakurun nin
do, nka men lo ka a ke toomasere ri. 52Kabakurun ton nin di ke sereya ri. Kabakurun loni
nin fanan di ke sereya ri. Wo ro, n kana tamin alu la ka wa i kele. I fanan kana tamin alu

la kla na n kele. 531 benba Iburahima ni n benba Nakori a ni alu failu Maari ri kititee nde
ni ile tema.»
Yakuba ka a kali Alla la, a fa Isiyaka silanni men ye. 54 Yakuba ka kolofen do faa ka Alla

so wo ra koyinke kan ye, ka a janin ka a badenma bee kili ko alu ye na damunun ke. Alu
ka damunun ke ka si koyinke kan ye.

32

Yakuba ka kela lawa Esawu ma
1Wo sooma da la jona, Laban wulira ka a denmusoilu ni a mamarenilu kondon ka duwa

alu ye, ka ban ka sila mira ka a koseyi a wara.

2Yakuba ni a la moailu ka sila mira ka wa. Alu watola, Alla la meleka doilu nara ben
Yakuba la. 3 A ka alu yen waati men na, a kan ko: «Dinkira nin ye Alla la daa make diya le

ri.» Wo ro, a ka dinkira wo too la ko Mahanimu.

4 Yakuba ka keladenilu lawa a ne a koroce Esawu ma Seyiri la jamana ro, Edomu mara
ro konin. 5 A ka alu kelaya ko: «Ai ye wa a fo n tii Esawu ye ko a la jonce Yakuba kan ko n
wani tere Laban wara. Ko n tun da men ye, koni sisen n da n koseyi. ¢Ko nisi ye n bolo, a

ni fali, a ni saa, a ni ba, a ni jonilu. Ko n ye kela la wala a ma, sa n na ko ri diya n tii Esawu
ye.» 7Keladenilu wara kela wo fo Esawu ye. Alu ban men keni kela fola, alu ka alu koseyi
Yakuba ma ka a fo a ye ko: «An wara i koroce Esawu teren ye. A nato i labenna. Ce keme
naanin ye a bolo.»

8 Yakuba silanda kojuuya foo ka a kono rakaliya. A ka a la mooilu ratala ka alu ke kuru
fila ri, ka a la saa a ni ba a ni nisi a ni noomeilu fanan datala wo na ma. ° A tere ye a mirila
ko: «Ni Esawu nara be kuru kelen kan, a to kelen di i bori ka bo a bolo.»

10 A ka Alla tara ko: «E¢ Allabatala, n benba Iburahima ni n fa Isiyaka Maari, ile le ka
a fo n ye ko n ye n koseyi n fa so la, ka wa n badenmailu tema. I kan ko i ri here ke n ye
ye. 111 la kaninteya ka bon nde ma. N ka Juriden ba tee foloman, foyi tere te n bolo, fo n
na taama gbeleke doron, koni bi, n na mooilu ra siyaya kosebe, foo ka ke kuru fila ri. 121
jaandi, i ye n bo n koroce Esawu bolo. N silanni a ne. A kana na be n kan, ka n na denilu
ni ie nailu faa. 131 jere le ka a fo ko i ri here ke n ye ka n bonson siyaya iko kooji kine, moo
te wo men dan lonna.»

14 Yakuba banda Alla matarala ka su si dinkira wo ro. A ka a la kolofen doilu
nenematomon, ka alu sanba a koroce Esawu ma. 15 A ka bamuso keme fila ni bakoron

muwan b, ka saamuso keme fila ni saaji muwan la woilu kan. 16 A ka poomemuso bisawa

ni woilu sinmindenilu fanan bo. Ka la woilu bee kan, a ka nisimuso binaanin ni tora tan
fanan bo, a ni falimuso muwan ni falice tan. 17 A ka kolofen woilu ke kuru doilu ri, bee ni
ata. A kakuru kelen kelenna bee karifa a la jon kelen kelenna la. A ka a fo alu ye ko: «Alu

ye wa n jig, ka tee ladon kolofen kuruilu tema.» 18 A ka a fo jon folo ye ko: «I wa n koroce
Esawu yen, a ri i manininka ko: < tii ye yon di? I wato mi ten? Kolofen ninilu ye yon ta
ri?> 19 A wa pininkali ke ten, i ye a jabi: «I la jonce Yakuba ta le. A ka alu lana ile le ma, ko
ka a tii Esawu sanba. A jere nato ko fe.o»

20 Yakuba ka kuma kelen wo fo jon filanan ye, a ni jon sawanan, a ni a to beg, kolofen
kuruilu karifani menilu la. A ka a fo alu ye ko: «Ai wa n koroce Esawu yen, ai ye jabili
kelen wo di a ma. 21 Ai ye a fo a ye fanan ko a la jonce Yakuba nato le nin di.» Yakuba ye a
mirila ko: «Ni n ka a ladiya kolofenilu la folo, a jusu ri suma. Wo ro, an wa an joon yen,
n na ko ri diya a ye.» 22 Nba, Yakuba ka sanba fen woilu lawa a ne, koni ale jere ka su si
dinkira wo ro ye.

Yakuba ka seedon
23 Su kelen wo ro, Yakuba wulira. A ka a muso fila ni a la jonmuso fila, a ni a dence

tan ni kelen, natamin Jaboki ba koma. 24 A ka alu latamin ba ko, ka ban ka a bolofenilu
bee fanan natamin. 25 Yakuba kelenpe tora ba fan kelen wo fe. Su wo ro, ce do nara be
Yakuba kan. Alu ka seedon foo ka kene bo. 26 Ce wo ka a yen ko a ti na lasela Yakuba la
waati men na, a ka Yakuba gbasi a worokudu ra. Wo ra, Yakuba woro kolo mukara. 27 Ce
kan ko: «I ye n bila. Kene boto le.» Yakuba ka a jabi: «N te! Niima baraka donndo, nte
i bila fewu!» 28 Ce kan ko: «I too di?» A ka a jabi: «N too le Yakuba.» 29 Ce kan ko: «I too
te wo ri butun. I too le sisen ko Isirayeli, ka a masoron i ni Alla ra seedon, i ni mooilu ra
seedon, wo bee ro fanka ye i bolo.»

30 Yakuba ka a fo a ye ko: «I jaandi, i too fo n ye.» Ce kan ko: «Nfenna i ye n too
manininkala?» A ka baraka don Yakuba la ko ro. 3! Yakuba ka wo dinkira too la ko
Penuyeli. Wo koro le ko: «N da Alla yen na ni pa, koni n ma faa.»

32 Yakuba bora Penuyeli telebo waati. A tere ye taamala ka jii a sen kelen ma ka a
masoron a sen da muka. 33 Nba, Yakuba gbasira a worokudu le ro wo na le ma. Wo le ka
a ke, Isirayelika te kolofen worokudu fasa damunna, haan bi.

33

Yakuba ni Esawu ka i noon ben
1 Nba, Yakuba ka a na lo ka Esawu natola yen. Ce moo keme naanin ye a kofe. Wo ro,
Yakuba ka a denilu ratala Raseli ni Leya tema, a ni jonmuso fila tema, bee ni a na. 2A ka
jonmusoilu ni alu den bila e fe, ka Leya ni a denilu tuun woilu la, ka Raseli ni Yusufu bila

ko fe. 3 A jere taminda ne fe. A wara ka i majii bake sina woronwula, ka i madon a koroce

Esawu la. 4Esawu ka i bori ka na a laben. A ka a to a kan ka a sunbu. Alu fila bee kasira.
5Esawu ka a na lo ka Yakuba musoilu ni a denilu yen. A kan ko: «Menilu nani i fe nin di,

yon de woilu ri?» Yakuba kan ko: «N tii, Alla kininkininda n ma ka den menilu di n ma,

woilu le ten.»
6 Jonmusoilu ni alu deni ka ai madon ka ai majii ka a fo. 7 Leya ni a denilu fanan nara

ka alu majii. A laban, Raseli ni Yusufu nara ka alu majii.

8 Esawu ka Yakuba manininka ko: «N benda kolofen kuru siyaman di. Wo koro ye nfen
di?» Yakuba ka a jabi: «N tii, n ka alu lawa i ma, kosa n na ko ri diya i ye.» 9 Esawu kan
ko: «N doo, fen siyaman ye nde fanan bolo. I bolofenilu ye to i bolo.» 1°Koni Yakuba kan
ko: «I jaandi. Ni n na ko ra diya i ye, i ye woilu mira. N na la i kan sisen, wo le iko n da
n na la Alla kan ka a masoron i ra n damira kopuma. 1 1jaandi. N ka i sanba fen menilu
la, i sabari ka woilu mira. Alla ra kininkinin n ma. N bolofen ka siya, n deseni te foyi la.»
Yakuba ka wo magbeleya kosebe foo Esawu dinera wo ma.

12Esawu ka a fo a ye ko: «An ye wa. N di wa i malo.» 13 Yakuba ka a jabi: «N tii, i jere
ka a lon ko denilu la ko ka gbelen. Fanka te alu la. Kolofenilu ni alu sinmindenilu ye n
bolo fanan. N kana nina woilu ko. Ni n ka taama lakaliya tele kelen koro doron, wo te
ben. Kolofenilu ri faa. 14 N tii, i ye wa n ne sisen. N di wa dooni dooni, ka ben kolofenilu
ni denilu taama na ma. N di i teren Seyiri la jamana ro.» 15> Esawu kan ko: «Ale le wo ri.
N na moo doilu ri to n ko ka i malo.» Yakuba kan ko: «N tii, i kana i jere toro butun. Nin
diyara i ye, wo ri n wasa.»

16 Wo ro, Esawu ka sila mira wo lon kelen ka wa Seyiri la jamana ro.

17Koni Yakuba wara Sukoti. A kaalabon lo ye, ka gba lo a la kolofenilu ye. Wo le koson,
alu ka dinkira wo too la ko Sukati.

Yakuba sera Sikemu so kondo

18 Yakuba bora Padani Aramu ka wa. A numa donda Sikemu so kondo, men ye Kanaan
jamana ro. A seni ye, a ka a la faaninbon lo so kokan. 19 A la faaninbon loni dinkira men,
a ka wo dinkira san Sikemu fa Hamori bonson de ma. A ka a san wodigbe keme le la. 20 A
ka Alla saraka bo diya lo dinkira wo ro, ka wo too la ko Alla ye Isirayeli Maari le ri.

34

Dina ni Sikemu la ko
1Nba, Leya ka denmuso men soron Yakuba ye, wo too le tere ko Dina. Lon do ro, Dina

wara bo diya sunkurunilu fe so kondo. 2Kanberen do tere ye, men too ko Sikemu. Wo fa
le Hifika Hamori ri, men ye jamanatiiya la. Sikemu ka Dina yen waati men na, a ka a mira
fanka la ka a la a fe ka a ratinan.

3 Yakuba denmuso Dina diyara Sikemu ye kosebe. A ka a kanin. Wo ro, Sikemu kumara
a ye konuma, kosa a la ko ri diya sunkurun ye. 4 Sikemu ka a fo a fa Hamori ye ko: «I ye
sunkurun nin furun ye.»

5 A fora Yakuba ye ko Sikemu ra a denmuso ratinan. Wo tuma, a denceilu ye kolofen
dafe wula kondoa. Wo ro, Yakuba ma foyi fo fo ka alu makono.

6 Sikemu fa Hamori nara bo Yakuba fe, ka na kuma a ye. 7 Yakuba denceilu nara ka bo
wula kondo. A fora alu ye tuma men na ko Sikemu ra alu doomuso ratinan, alu dunyara
ka mone kojuuya, baa Sikemu na men kela, kojuu ba le wo ri Isirayeli la mooilu wara. Moo
te wo kela muume! 8 Hamori ka a fo Yakuba ye ko: «I denmuso duman n dence Sikemu
ye kosebe. N ye ai madiyala, ai ye a di n ma, a ye ke a muso ri. 2 An ye ke furunoonmailu
ri. Ai ye ai denmusoilu di an ma. An fanan di an denmusoilu di ai ma. 1°Ai di to an fe an
rzapa yan. Jamana bee labilani ai ye. Ai ye i sii yan ka a julaya ke. Ai ye duu san ka a ke ai

ari»

11 Sikemu ka a fo Dina fa ni a koroceilu ye ko: «Ai jaandi, ai ye hina n na. Ai ye dine n
ye. Ai wa fen fen pinin n fe, n di wo bo ka a di ai ma. 12 Ai ye furu nanfulu ba ni wodi

siyaman fo. N di wo bee bo ikomin ai ka a fo na men ma, sa ai ri denmuso di n ma ka a ke
n muso ri.»

13 Tkomin Sikemu tun da ban alu doomuso ratinanna, Yakuba denceilu ka Sikemu ni a
fa Hamori jabi janfa kuma la. 4 Alu kan ko: «Ka an doomuso di kojiibali ma, wo te ben.
Maloya ko ba le wo ri an wara. 15 An te son wo ma foo ai ceman bee ye a wara foo wo bee
wa faaninta ke ikomin an bee faaninta keni na men ma. 1©Ni wo kera, an di an denmusoilu
di ai ma. An fanan di ai denmusoilu furu. An di an sii ai tema yan ka ke moo kelen di.

17Ni ai konin ma son faaninta ke ko ma, an di an denmuso mira ka wa a ri.»
18 Kuma wo diyara Hamori ni a dence Sikemu ye. 1 Sikemu bora ye i koro ka wa ko wo

raben, baa Yakuba denmuso duman a ye kosebe. Sikemu wo bonyani tere ka tamin moo
bee kan a fa wara. 20 Hamori ni a dence Sikemu wara laden diya so donda la ka kuma so
kondo mooilu ye. 2! Alu kan ko: «Moo men ye an dupoonilu le ri. An ye dine alu ye to an
na jamana kondo ka julaya ke an na jamana ro, baa an na jamana ka bon, an bee ri kun a
kondo. An di alu denmusoilu furu ka an denmusoilu di alu ma. 22Koni ko do ye an tema.
Ni ce bee ma son ka faaninta ke, iko alu bee faaninta keni na men ma, alu te son ka alu
sii an tema ka an ke moo kelen di. 23 Ni alu ka alu sii an tema yan, alu la kolofen ni alu
bolofen bee te ke an ta ri wa? An ye son faaninta ke ko wo ma, sa alu ri to an tema yan.»

24 So kondo mooilu bee sonda Hamori ni a dence Sikemu la kuma wo ma. Wo ro, ce
menilu tere ye so kondo, wo bee faanintara.

25 Nba, alu la faaninta ke tele sawana lon, ka dimin to alu kan, Yakuba dence fila,
Simeyon ni Lebi konin, menilu ni Dina ye fa kelen ni na kelen na, woilu ka alu la

fanmuruilu ta ka na be so kondo moailu kan, mooilu men hankili te kele wo ma. Alu
nara don so kondo mooilu nenama, ka ceilu bee faa. 26 Alu ka Hamori ni a dence Sikemu

fanan faa, ka alu doomuso Dina ta Sikemu la bon na ka wa a ri.
27 Yakuba dence toilu nara fureilu lani teren ye tuma men na, alu ka so kondo mooilu

bolofen bee ta, ka a masoron Sikemu ka alu doomuso ratinan. 28 Alu ka saa ni ba ni nisi
ni falilu ta. Alu ka fen menilu yen so kondo a ni seneilu ro, alu ka wo bee ta. 2% Alu ka
nanfulu bee mira, ka musoilu ni denilu bee mira. Fen fen tere ye bon na so kondo, alu

wara wo bee ri.
30 Yakuba ka a fo Simeyon ni Lebi ye ko: «Ai ka men ke nin di, wo ri ke ko ba ri n kun

na. Airan gboya yan mooilu ye, Kanaan bonson ni Feresikailu konin. N na mooilu ma
siya. Ni yan mooilu ka alu laden ka be an kan, n ni n na denbaya bee ri faa.» 31 Aluka a
jabi: «A ka an doomuso jate iko sunkurunba. Wo benni wa?»

35

Yakuba wara Beteli
1Lon do ro, Alla ka a fo Yakuba ye ko: «I ye wa i sii Beteli. I wa se ye, i ye saraka bo diya

do lo Alla ye, men ka a jere yiraka i la wo lon ka a teren i borito i koroce Esawu koro.»

2Wo ro, Yakuba ka a fo a la denbaya ni a la mooilu bee ye ko: «Joo menilu ye ai bolo, ai
ye wo bee lafili. Ai ye ai jere seninya, ka ai la faanin senimanilu bila ai kan na. 3 An boto
yan ka wa Beteli. N wato saraka bo diya do lola Alla ye ye, men ka n na tarali lamen ka n
demen n na toroya waati ro. A ra to n fe n na taama bee ro.»

4Joo menilu tere ye alu bolo, alu nara wo bee di Yakuba ma, a ni tololafen menilu tere
ye alu tolo la. Yakuba ka denka sen jiriju do koro Sikemu so dafe, ka wo fen bee doon.
5 Alu wulira ka wa tuma men na, Alla ka silan ba bila ye mooilu la so bee kondo. Wo le ka

a ke, moo si ma bo ka bila Yakuba ni a denceilu ko.
6Yakuba ni a la mooilu sera Lusi, so men too bi ko Beteli. Wo ye Kanaan de ro. 7 Yakuba

ka saraka bo diya o Alla ye ye, ka a too la ko Beteli, baa a ka a bori a koroce Esawu pe tuma
men na, Alla ka a jere yiraka a la dinkira wo le ro.

8 Wo tuma, Debora sara, men tun ka Rebeka lamo. Alu ka wo su don jiriju do koro Beteli
so dafe, ka jiri wo too la ko An Ye Kasila Jiri Nin Kora.

9 Yakuba nara Beteli ka bo Padani Aramu tuma men na, Alla ka a jere yiraka a la iko
tuunni, ka kuma ka baraka don a la ko ro. 10 Alla ka a fo a ye ko: «I too le tere ko Yakuba,
koni i too te ten butun ko Yakuba. I too le sisen ko Isirayeli.» Alla ka a too la ko Isirayeli
wo na le ma. 11 Alla ka a fo a ye iko tuunni ko: «Alla Sebectii le nde ri. I ye jiri ka siyaya.

Jamana siyaman di bo i ro. I bonson doilu ri ke mansailu ri. 12N ka duu men di Iburahima
ni Isiyaka ma, n di wo di i ma. I bonson menilu nato i ko, n di a di woilu fanan ma.»

13 Alla kumara Yakuba ye dinkira men na, a wara. 4 Yakuba ka toomasere kabakurun
do lo dinkira wo ro, Alla kumara a ye dinkira men do konin. A ka resenji labon kabakurun
wo kan, ka Alla so wo ro. A ka tulu fanan nabon a kan. 15 Alla kumara a ye dinkira men
na, Yakuba ka wo dinkira too la ko Beteli.

Raseli la saya ko
16 Alu bora Beteli ka wa. Alu tun ma sudunya Efirata la tuma men na, Raseli moyi lon
sera. A la tin gbeleyara kosebe. 17 A ye tin kan tuma men na, tinkorosilali ka a fo a ye ko:
«I kana silan, i ra dence kura soron.»
18 Koni Raseli ma bo a ro. A satola ka a den too la ko Benoni™, A sanin koro, Yakuba ka
den to5 la ko Beniyaminu,

19Nba, Raseli sara. Aluka a su don Efirata sila da la. Efirata wo too le bi ko Betilehemu.
20'Yakuba ka toomasere kabakurun do lo Raseli kaburu kan. Kabakurun wo loni ye haan

bi.

Yakuba denceilu
21Tsirayeli ni a la mooilu bora ye ka wa ai la faaninbonilu lo Mikidali Ederi koma.
22 Aj siini ye tuma men na, Ruben ka i la Bilaha fe, men ye a fa Isirayeli muso do ri.
Ruben ka men ke, wo fora a fa Isirayeli ye.
Yakuba denceilu tere moo tan ni fila le ri. 23 Leya ka Ruben de folo soron, ka Simeyon

tuun wo la, ka Lebi tuun wo la, ka Yahuda tuun wo la, ka Isakari tuun wo la, ka Sabulon
tuun wo la. Ruben tere Yakuba den folo le ri. 24 Raseli denceilu tere ye Yusufu ni

Beniyaminu ri. 25 Raseli la jonmuso Bilaha ka Daan ni Nefitali soron. 26 Leya la jonmuso
Silipa ka Kadi ni Aseri soron. Nba, woilu le Yakuba denceilu le ri, a musoilu ka men soron
a ye Padani Aramu.

Isiyaka la saya ko
27 Nba, Yakuba sera a fa Isiyaka wara Mamere, Kiriyati Ariba so da la. Bi, mooilu ye a
fola Kiriyati Ariba le ma ko Heburon. Iburahima siini tere dinkira wo le ra. Isiyaka fanan
siini tere ye le. 28 Isiyaka soron ka san keme ni san biseyin bo tuma men na, 2°a sara ka
la a benbailu kan. A korora ka a la koroya diya bo. A dence fila Esawu ni Yakuba ka a su
don.

36

Esawu ka i mabo Yakuba la
1Esawu bonson de nin di. Moailu ye a fola Esawu le ma ko Edomu. 2 Esawu ka Kanaan

bonson sunkurun doilu furu. Do too ko Ada, men tere Hetika Elon denmuso le ri. Do
fanan too ko Olibama, men tere Ana denmuso le ri. A benba tere Hifi do le ri, men too ko
Sibeyon. 3 Esawu ka Basimati fanan furu, Isumayila denmuso konin. Basimati koroce too

ko Nebayoti.
4 Ada ka Elifasi soron Esawu ye. Basimati ka Reweli soron a ye. 5 Olibama ka Jesi ni

Jalamu ni Kore soron. Esawu denceilu le woilu ri, a musoilu ka menilu soron a ye Kanaan
jamana ro.

6 Nba, lon do ro, Esawu wara jamana gbere ro ka a mabo a dooce Yakuba la. A ka a

musoilu ta, a ni a denceilu ni a denmusoilu a ni a la moo toilu bee. A ka a la kolofen ni a
bolofen fanan bee ta, a tun ka men bee soron Kanaan jamana ro. A ka wo bee mira ka wa

yoro gbere ro, 7 baa a ni a dooce Yakuba bolofenilu ka siya tere kosebe. Wo kera sababu
ri alu fila ma se tola i noon kan yoro kelen do. Alu siini tere jamana men do, wo dooman
tere alu fila bolo ka a masoron alu la kolofenilu wara kojuuya. 8 Wo ro, Esawu bora ye ka
wa i sii koyinkema yoro do ro, Seyiri la jamana ro. Mooilu ye a fola Esawu ma ko Edomu.

3518 Benoni koro ye le ko «toroya dence» 1 3518 Beniyaminu koro ye le ko
«bolokininma dence»

9 Esawu le kera Edomu bonson bee benba ri, menilu siini Seyiri la koyinkema jamana
ro. A bonson de pin di. 10 Esawu denceilu le ten: Elifasi, Esawu muso Ada dence. Reweli,
Esawu muso Basimati dence.

11 Esawu dence Elifasi denceilu le ten: Teman, Omar, Sefo, Katamu a ni Kenasi.

12Esawu dence Elifasi ka jonmuso do fanan ta. Wo too ko Tima. Ale le ka Amaleki soron
a ye. Esawu muso Ada bonson de woilu ri.

13Esawu dence Reweli denceilu le ten: Nahati ni Seraki ni Sama ni Misa ri. Esawu muso
Basimati bonson de woilu ri. 14 Esawu muso Olibama, wo tere Ana denmuso le ri. A benba
tere Sibeyon de ri. Olibama ka dence menilu soron Esawu ye, woilu le tere Jesi ni Jalamu
ni Kore ri.

15 Nba, menilu kera kabilabatii ri Esawu bonson do, woilu le ten. A dence falo Elifasi
dence woilu ro, menilu kera kabilatii ri, woilu le ten: Teman, Omar, Sefo, Kenasi, 16 Kore,
Katamu a ni Amaleki. Kabilatii menilu bora Elifasi ro Edomu bonson na jamana ro, woilu

le le tere nin di. Esawu la muso Ada bonson de woilu ri.

17 Esawu dence Reweli dence menilu kera kabilabatii ri, woilu le ten: Nahati, Seraki,
Sama a ni Misa. Kabilatii menilu bora Reweli ro Edomu bonson na jamana ro, woilu le

tere nin di. Esawu muso Basimati bonson de woilu ri.
18 Esawu muso Olibama dence menilu kera kabilabatii ri, woilu le ten: Jesi, Jalamu a ni
Kore. Esawu muso Olibama dence menilu kera kabilatii ri, woilu le tere nin di. Olibama

tere Ana denmuso le ri.
19 Nba, woilu le Esawu dence ri, a ni kabilatii. Edomu bonson de woilu ri.

Seyiri denceilu
20 Nba, Esawu ka Hori Seyiri denceilu menilu teren Edomu bonson na jamana ro, woilu
le ten Lotan, Sobali, Sibeyon, Ana, 2! Dison, Eseri a ni Disan. Seyiri denceilu le woilu ri,
menilu kera Horilu la kabilabatii ri Edomu bonson na jamana ro. 22 Lotan denceilu le

tere Hori ni Heman ri. Lotan doomuso le tere Tima ri. 23 Sobali denceilu le ten: Aliban,
Manahati, Ebali, Sefo a ni Onamu. 24 Sibeyon denceilu le tere Aja ni Anari. Ana wo tere ye

a fa la falilu gbenna tuma men na, ale le folofolo ka ji kaliman yen bo duu ro wula kondo
ye. 25 Ana dence le tere Dison di. A denmuso tere Olibama ri. 26 Dison denceilu le ten:

Hemedan, Esiban, Itiran a ni Keran. 27 Eseri denceilu le tere Bilan ni Saban ni Akan di.
28 Disan denceilu le tere Usi ni Aran di.
29Nba, Horilu la kabilabatii le ten: Lotan, Sobali, Sibeyon, Ana, 30 Dison, Eseri a ni Disan.

Menilu kera Horilu la kabilabatii ri Seyiri la jamana ro, woilu le tere nin di.

Edomu mansailu
31 Sani mansa ye a sii Isirayelika kun na, mansa menilu tere ye mansaya la Edomu

bonson na jamana ro, woilu le nin di. 32 Beyori dence Bela kera mansa ri Edomu bonson
na jamana kun na. A siini tere so men na, wo le too ko Dinhaba. 33 Bela sani, Seraki dence
Jobabu kera mansa ri a no ro. Wo siini tere so men na, wo le too ko Bosira. 34 Jobabu sani,
Usamu siira mansaya la a no ro. A le bora Temanka jamana le ro. 35 Usamu sani, Bedadi
dence Hadari siira mansaya la a no ro. Wo le ka Madiyan bonson kele Mowabu bonson na
jamana ro ka se alu la. A siini tere so men na, wo le too ko Abiti. 3¢ Hadari sani, Samula
siira mansaya la a no ro. A le boni Masirekan de. 37 Samula sani, Sawuli le kera mansa ri
and ro. Wo bora Rehoboti, men ye ba da la. 38 Sawuli sani, Akibori dence Bahali Hanani
siira mansaya la a no ro. 39 Akibori dence Bahali Hanani sani, Hadari siira mansaya la a
nod ro. A le siini tere so men na, wo le too ko Pawu. A muso too le ko Matabeli. Matabeli
tere Matiredi denmuso le ri. A benba le terse Masabu le ri.

40Nba, kabilabatii menilu bora Esawu denilu ro, woilu too le nin di, a bee ni ala mooilu, a
bee nialaduu. Alutoo le ten: Tima, Aliba, Jeteti, 41 Olibama, Ela, Pinon, 42Kenasi, Teman,
Misari, 43 Madiyeli a ni [Iramu. Woilu le kera kabilabatii ri Edomu bonson na jamana ro, a
bee ni a la duu. Esawu le kera Edomu bonson bee benba ri.

37

Yusufu la siboilu kan

1 Nba, Yakuba ka i sii Kanaan jamana ro, a fa siini tere dinkira men do konin. 2 Yakuba
denceilu la ko le nin di.

Yusufu soron ka san tan ni woronwula bo tuma men na, a tere ye saai ni bailu gbenna a
koroceilu fe. A tere ye a fa la jonmusoilu Bilaha ni Silipa denceilu demenna. Dence woilu
tere ye ko benbali menilu kela la, Yusufu tere ye wo bee nafola a fa ye.

3 Yusufu duman tere Isirayeli ye ka tamin a den to bee la ka a masoron a ka Yusufu
soron a la cemoobaya waati le ro. Wo ro, Yakuba ka durukiba numa manneenman do di
Yusufu ma. 4 Yusufu koroceilu ka a yen ko a duman alu fa ye ka tamin alu to bee la. Wo
ro, Yusufu gboyara alu ye foo alu ka alu ban kuma numa fsla a ye.

5 Lon do ro, Yusufu sibora. A ka wo nafo a koroceilu ye tuma men na, do lara a la
gboyane kan. ¢ A ka a fo alu ye ko: «Ai ye i tolo malo n na sibo kan na! 7N sibora an bee
ye sene ro. An tere ye suman kala ka a lasidi. Wo yoroni beg, n ta sumansidi ka i wuli ka
i lo. Ai la sumansidilu nara n ta laminin ka i majii a koro.» & A koroceilu ka a jabi: «A ye
di? A loo ye i la ka i sii an kun na ka ke an na mansa ri wa?» A gboyara alu ye iko tuunni
ka tamin foloman na a la sibo ni a la kumailu koson.

9Yusufu sibora iko. A ka wo fanan pafo a koroceilu ye. A kan ko: «Ai la tolo malo n na.
N da sibo iko tuun. N ka tele yen a ni karo ni lolo tan ni kelen. Wo bee ka i majii n koro.»

10 A ka sibo nafo a fa ni a koroceilu ye tuma men na, a fa jamanda a ma ko: «Sibo suu
numan de wo ri? I ye a fe nde ni i na ni i koroceilu bee ye na an majii i koro wa?» 11 A la
ko nangboya ka a koroceilu mira, koni a fa tere ye i mirila sibo wo ma waati bee ro.

Yusufu koroceilu ka a san

12Nba, lon do ro Yusufu koroceilu wara alu fa la kolofenilu gben diya Sikemu. 13Isirayeli
ka a fo Yusufu ye ko: «I koroceilu ra wa kolofenilu gben diya Sikemu. N ye a fe i ye wa bo
ye.» Yusufu kan ko: «Ale le wo ri.»

14Yakuba ka a fo a ye ko: «Wa bo alu fe. Ni alu kende, ni ko te kolofenilu fanan na, i ye
na wo fo n ye.» Wo ro, a ka Yusufu lawa ka bo Heburon kenegbe ro.

A se men keni Sikemu, 15 a tere ye a mataamala wula kondo. Ce do ka a teren ye ka a
manininka ko: «I ye nfen nininna?» 16 Yusufu kan ko: «N ye n koroceilu le pininna. Alu
ye kolofenilu gbenna. 1 ka alu diya lon wa?» 17 Ce kan ko: «Alu ra bo yan. N ka alu kan
men ko alu wato Dotan.» Yusufu bora ye ka wa alu ko. A ka alu teren Dotan. 18 A koroceilu
ka a natola yen foo yoro jan. Sani a ye se alu ma, a koroceilu ka janfa don a ma ko alu ri
a faa. 19 Alu ka a fo i poon ye ko: «Ai na lo, sibotii wo nato la le ten! 20 An ye an wuli ka a
faa. An ye a lafili kolon jaran kondo ka a fo ko wara juu le ka a faa ka a damun. A la sibo
ri ke men di wo ro, an di wo yen.»

21Ruben ka kuma wo men tuma men na, a loo tere ye a la ka Yusufu kisi alu ma. A kan
ko: «An kana a faa. 22 Ai kana a jeli labo. Ai ye a lafili kolon jaran nin kondo wula kondo
yan, ai kana ko ke a la.» Ruben ka wo fo kosa a ri wa alu kofe ka Yusufu layele kolon do ka
wa a di a fa ma.

23 Nba, Yusufu se men keni alu ma, alu ka a la durukiba numa manpeenman wo bo a
kan na. 24 Alu ka a mira ka a lafili kolon do kondo. Kolon wo jani le tere, ji tun te a kondo.
25 Alu siini tere damununna tuma men na, alu ka alu na Io ka jula doilu tamintola la yen.
Woilu tere ye Isumayila bonson de ri. Alu boto Kiliyadi ka wa Misiran. Wusulan ni tulu
suma duman ni latikolon tere ye alu la poomeilu la donin do.

26 Yahuda ka a fo a badenmailu ye ko: «Ni an ka an dooce faa ka a doon, an di tono suu
numan soron wo la? 27 An ye a san Isumayila bonson julailu ma. An jere kana a faa. An
dooce le. An bee ye badenma le ri.» A badenmailu sonda wo ma.

28 Wo ro, Madiyan bonson julailu tamintola, Yusufu koroceilu ka a layele kolon kondo,
ka a san Isumayila bonson woilu ma wodigbe muwan na. Woilu ka a san ka wa a ri Misiran.

29 Nba, Ruben nara kolon da la alu kofe, koni a ma Yusufu teren kolon kondo. Wo gbara
alakojuuya foo a ka a la duruki rafarafara. 30 A wara a dooceilu teren ye ka a fo alu ye ko:
«Kanberen te kolon kondo ye butun! N ye wala di?»

31Wo ro, alu ka bakoron do faa ka Yusufu la durukiba ta ka a bila wo jeli ro. 32 Alu wara
durukiba di alu fa ma ka a fo ko: «An ka durukiba nin teren wula ro. 1ye a ragbe ni i dence

ta le.»
33 Yakuba ma fili a ma. A kan ko: «N dence la duruki le jo. Wara juu ra a faa ka a damun.

€¢, n dence Yusufu! Wara ra a rafarafara.»
34Yakuba ka a la duruki rafarafara jusukasi koson, ka landa faanin bila a kan na ikomin

landa faanin. A ka tele siyaman ke kasila kojuuya a dence la saya ko ro. 35 A denceiluni a
denmusoilu tere ye nala ko alu ye alu fa jusu sumala. Koni a ma son a jusu suma ko ma.

A kar11< ko: «N kasimanto ri to n dence la ko la haan n di faa.» Yusufu fa kasira ten de a la
saya ko ro.

36 Nba, Madiyan bonson julailu sera Misiran ka Yusufu san Ferawuna nemoo Potifari
ma. Potifari tere Ferawuna la kandalilailu la kuntii le ri.

33

Yahuda ni Tamari la ko
1Nba, a ma men bake, Yahuda bora a badenmailu tema, ka wa a sii Adulamuka do torofe
men too ko Hira. 2 Yahuda ka Kanaan bonson sunkurun do yen ye, men fa too ko Suwa. A

ka sunkurun wo furu. Alu denda. 3 Muso ka kono ta ka dence soron Yahuda ye. Yahuda
ka den wo too la ko €ri. 4 A ka kono gbere ta, ka dence soron. A ka wo too la ko Onan. 5 A
ka kono gbere ta iko tuun ni, ka dence soron. A ka wo too la ko Sela. Den wo soronda ka

Yahuda teren Akesibu so kondo.
¢ Waati wo taminni ko, Yahuda ka muso do furu €ri ye, a dence folo konin. Muso wo

too le tere ko Tamari. 7 Koni, €ri kera moo juu le ri Allabatala nana. Wo ro, Allabatala ka

a faa.
8 Yahuda ka a fo a dence Onan ye ko: «I ye i numoomuso ta, i koroce muso konin. Ai ye

den, sa den di soron i koroce ye, sa i koroce bonson kana tunun.»

9 Koni Onan ka a yen ko ni den wo soronda, a te jate ale ta ri, fo a koroce ta ri. Wo ro,
Onan ni muso wo wa den, a te sonna a siji ye don a ro. A ri wo bee ke duu ma, kosa a
kana bonson di a koroce ma. 10 Onan tere ye men kela, wo ma diya Allabatala ye. Wo ro,

Allabatala ka ale fanan faa.
11'Yahuda ka a fo Tamari ye ko: «I kana sii ce gbere kun. I wa, to i fa wara fo n dence

Sela wa se i furu ma.» Yahuda ka wo fo ka a masoron a silanni ka Tamari di Sela ma, baa
Sela kana faa ikomin a koroceilu faara pa men ma. Tamari wara a fa wara wo ro.

12 Waati wo taminni ko, Yahuda muso sara, Suwa denmuso konin. Yahuda la jusukasi
sumara tuma men na, a wara Timaha, mooilu tere ye a la saailu si malila dinkira men do.
A dupoonce Adulamuka Hira wara a fe. 13 A fora Tamari ye ko a birance Yahuda wato a
la saailu si mali diya Timaha. 4 Tamari ka a lon ko a numooce Sela ra se furu ma, koni a
birance Yahuda ma son a ye sii wo kun. Wo ro, Tamari ka a la landa faanin bo a fari ma,
ka a la bitiran birin a kun na, ka a pa latunun. A wara ka a sii a jere ma Enayimu so donda
la, Timaha sila la ye.

15 Yahuda taminto ka Tamari siini yen. A ka a jate jatomuso le ri, ka a masoron Tamari
tun da a na matunun. 16 Yahuda filira a ma fewu! A ma a lon ko a biranmuso le. A wara
a fo a ye ko: «N ye a fe ka n la i fe.» Tamari kan ko: «Ni n dinera, i ri nfen di n ma?»
17 Yahuda ka a jabi: «N di badenni kelen bo n na bailu ro ka a lana i ma.» Tamari kan ko:
«I ri nfen bila a kun koro sani i ye ba lana n ma?» 18 Yahuda kan ko: «N ye nfen di i ma?»
Tamari ka a jabi: «I too toomasere ye fen men kan, i ye wo ni a julu di n ma, ka i la gbeleke

la woilu kan.» Yahuda ka wo bee di a ma. Alu denda. Wo ro, Tamari ka kono ta Yahuda fe.
19 Tamari ka a koseyi a wara. A ka bitiran bo a kun na ka a la landa faanin bila a kan na

iko.

20 Yahuda ka badenni lawa muso ma a dunoonce Adulamuka bolo, kosa a ka fen menilu
di muso ma, a dunoonce ye woilu mira ka na. Ce wo wara, koni a ma muso yen. 21 Aka ce
doilu manininka Enayimu ko: «Jatomuso men tere ye a siila sila la yan so donda la, a ye
mi?»

Alu ka a jabi: «An ma jatomuso si yen yan folo.»

22 Ce ka a koseyi ka a fo Yahuda ye ko: «N ma muso wo teren ye. Ye ceilu kan ko alu
ma jatomuso si yen ye folo.» 23 Yahuda kan ko: «Baasi te wo ri. Fen woilu ye to a bolo. An
kana an jere lamaloya a nininna. Koni n ka baden nawa a ma. Ni i ma a yen, a ma ban?»
24 Nba, karo sawa taminni ko ro, a fora Yahuda ye ko a biranmuso Tamari ra jatoya ke. Ko
sisen, ko a ra kono ta. Yahuda ka kuma wo men tuma men na, a kan ko: «Ai ye wa a labo
kenema ka a janin!»

25 Mooilu wara Tamari mira. Alu ye a labola kenema tuma men na, a ka kela lawa a
birance ma ko: «Men ka kono la n na, a la fenilu le nin di. 1 ye toomasere fen nin ni a julu
ragbe, ka gbeleke fanan dagbe ni i ka woilu tii lon.»

26 Yahuda ka wo fenilu ragbe ka a yen ko a ta le. A kan ko: «Muso nin telenni ka tamin

nde la, baa n tun ka kan ka a di n dence Sela le ma ka a ke a muso ri, koni n ma son wo
ma.» Yahuda ma a la Tamari fe wo ko.
27 Nba, a moyi waati sera tuma men na, den kera filani ri. 28 A moyitola, den kelen ka

a bolo labo. Tinkorasilali ka a bolo mira ka kari wulen do sidi a la ka a fo ko: «Nin de ye
folo ri.» 29 Koni den ka a bolo ladon iko tuunni. A filani-noon bora. Tinkorosilali le kan

ko: «I le le ra sila bo jo!» Wo ro, a ka wo too la ko Peresi.
30 A doomanin bora a ko, kari wulen sidini wo bolo la. Alu ka wo too la ko Serakif.

39

Yusufu sanda Potifari ma
1Nba, Isumayila bonson jula woilu wara Yusufu ri Misiran ka a san Ferawuna la pnemoo

Potifari ma. Potifari tere mansa la kandalilailu la kuntii le ri. 2 Allabatala tora Yusufu fe
ka a la ko bee sabati. A tere ye baarala a tii Potifari la bon na, Misiranka wo konin.

3 A tii ka a yen ko Allabatala ye Yusufu fe ko bee ro, baa a wa a bolo bila fen fen do,
Allabatala di wo bee sabati. 4 Yusufu diyara a tii ye. Wo ro, a ka Yusufu ke a jere demenba

ri, ka a lasii a la mooilu bee kun na, ka a ke a la nanfulu kunnasiiba ri. > Kebi Misiranka
ce wo ka Yusufu lasii a la nanfulu ni a la moo bee kun na, Allabatala ka numaya ke a ye

ka ko bee sabati a wara ka a masoron Yusufu la ko ro. Allabatala ka Potifari bolofen bee
numaya, menilu ye so kondo, a ni menilu ye sene ro.

¢ Potifari ka a la ko bee to Yusufu bolo. A ma a jere toro foyi la fo a tere ye menilu

damunna.
Yusufu tere ye kanberen kenanin de ri. A fari dafani a kan. A nada fanan keni.

Potifari muso nabora Yusufu la

7 Lon do ro, Potifari muso nabora Yusufu la. A ka a fo Yusufu ye ko: «Na, i la n fe.»
8 Yusufu ma son fewu. A ka a fo muso wo ye ko: «I pnalo. N tii te a jere torola foyi la a wara
yan ka a masoron n ye yan. A ra a bolofen bee karifa n na. 9 A la fanka ni n ta bee ka kan
a wara yan. N sawo ye fen bee ro lu ma yan fo ile, baa i ye a muso le ri. N ti se kojuu suu
wo kela, ka haramun ke Alla pana.» 19 Hali wo, muso wo ma a boloka wo si ro. Lon lon a
tere ye Yusufu madiyala, koni Yusufu ma son kaila a fe.

1 Lon do ro, Yusufu wara baara diya bon na. Wo ka a teren bonkondo jon si tun te ye.
12 Muso ka Yusufu mira a la duruki ma, ko a ye a la a fe. Koni Yusufu ka a bori a ye ka bo

bon na ka a la duruki to muso bolo.
13 Muso ka a yen tuma men na ko Yusufu borimanto ra bo bon na ka a la duruki to a

bolo, 14 a ka a kan nabo bonkondo jonilu ma. Woilu nani, a ka a fo alu ye ko: «Ai la ragbe.
N ce ka Heburu ce men nana an ma, wo ra an dooya. A ra don n kan ko a ye i lala n fe.

Koni n kulera fanka la. 1> A ka n kule kan men tuma men na, a borimanto bora bon na ka
a la duruki to n dafe yan.»

16 Muso ka duruki wo lamara a dafe ka Yusufu tii Potifari makono. 17 Wo nani, muso ka
danteeli bee ke a ce ye na kelen wo ma ko: «I ka Heburu jonce men nana an ma, wo ra don

n kan ka n dooya. 18 Koni n kulera tuma men na, a borimanto bora bon na ka a la duruki
to n dafe yan.»

* . .
38:29 Peresi koro ye le ko a gberenda T 38:30 seraki kora ye le ko kari wulen

19Nba, a ka a muso la kuma men Yusufu la ko ro tuma men na, a jusu bora kojuuya.

20 Wo ro, a wara Yusufu mira ka a bila kaso la, mansa la kasodeni bilani dinkira men.
Yusufu tora kaso la ye.

21Koni Allabatala tora Yusufu fe. A ka numaya ke Yusufu ye. Wo ro, aka Yusufu demen
ka a la ko diya kasobon kuntii ye. 22 Wo ro, kasobon kuntii ka Yusufu lasii kasoden to bee
kun na kasobon na. Yusufu le tere ko bee panabola ye. 23 Kasobon kuntii ka ko men bee
to Yusufu bolo, a ma hamin wo si la butun baa Allabatala tere ye Yusufu fe. A ka fen fen
ke, Allabatala ka wo bee sabati.

40

Yusufu ka siboilu koro fo

1Waati wo taminni ko, Misiran mansa la minninfendila ni a la burugbasila ka kojuu do
ke a la. 2 Ferawuna jusu bora mooba fila woilu kanma, a la minninfendilailu la kuntii ni a
la burugbasilailu la kuntii konin. 3 A ka alu mira ka alu bila kaso la, Yusufu bilani dinkira
men do. Kaso wo tere ye kasoden kandalila kuntiiba la bon dafe. 4 Kasoden kandalila
kuntiiba ka alu karifa Yusufu la, ko a ye ke alu demenba ri. Alu menda kaso la.

5Lon do ro, mansa la minninfendila ni a la burugbasila sibora su ro. Wo ka a teren alu
ye kaso la folo. Alu fila sibora, koni sibo kelen tun te. Alu koroilu tun te kelen di fanan.
6Wo duusa gbe, Yusufu ka a yen ko hamin ba ye alu la. 7 A ka mansa la pemoo manininka
ko: «Nfen keni ai sewani te bi?» 8 Alu ka a jabi: «An fila ra sibo, koni moo te yan men di
sibo woilu korailu fo an ye.» Yusufu kan ko: «Sibo koro lonba te Alla le ri wa? Ai ka menilu
yen sibo ro, ai ye woilu pafo n ye.»

9 Wo ro, mansa la minninfendilailu la kuntii ka men yen, a ka wo fo Yusufu ye. A kan
ko: «N siboni le, n ka resenju do yen n ne. 1°Bolo sawa ye a la. A fira wa bo damira, a
ri a feren ka den ka ke resen moninilu ri i koro. 1 Misiran mansa la minninfen tere ye n

bolo. Wo ro, n ka resen moni woilu kadi, ka alu rabirin mansa la minninfen kondo, ka a
di a ma.»
12 yusufu kan ko: «Wo koro le nin di. Bolo sawa wo ye tele sawa le ri. 13 Tele sawa wa

tamin, mansa ri i bo kaso la, ka i bila i la baara koro la. I ri a la minninfen don a bolo iko
i darini a kela na men ma koroman. 41 wa here wo soron tuma men na, i jaandi, i kana

nina n ko. I'ka kan ka pumaya ke n ye baa n ka i demen. I ye n na ko fo Ferawuna ye wo
1o, kosa a ri n nabo kaso la, 15 baa mooilu ka n mira fanka le la ka n nabo Heburuilu la
jamana ro. Kebi alu ka n nana yan, n ma kojuu ke, moo ri moo bila kaso la men do.»

16 Nba, burugbasilailu la kuntii ka a yen ko Yusufu ka a dunoonce la sibo koro fo ka a
diya. Wo ro, ale ka a fo Yusufu ye ko: «N fanan sibora. N ka seye sawa yen n kun ma.
17 Seye men tere ye sanfe, buru suu bee tere ye wo kondo. Wo bee rabenni tere Ferawuna
ye, koni konoilu tere ye jiila a ma ka fen woilu damun seye kondo n kun do ma.» 18 Yusufu
kan ko: «Sibo wo koro le nin di. Seye sawa wo fanan ye tele sawa le ri. 1 Tele sawa wa
tamin, Ferawuna ri i bo kaso la, ka i kun tee a la ka i su dun jiri la. Konoilu ri na i sobo
damun.»

20 Nba, tele fila a sawana, wo kera Ferawuna soron lon sankunben tolon di. Wo
ro, Ferawuna ka tibili ba ke a la jamana moobailu ye. A ka minninfendilailu la kuntii

ni burugbasilailu la kuntii labo kaso la ka alu lana moobailyu bee pana. 2! A ka

minninfendilailu kuntii bila a la baara koro la, kosa a ri Ferawuna la minninfen don a
bolo iko. 22Koni Ferawuna ka burugbasilailu la kuntii wo dun jiri la iko Yusufu ka a fo na
men ma.

23 Minninfendilailu la kuntii ma a miri Yusufu ma wo ko. A pinara a ko fewu.

4]

Misiran mansa la siboilu
1San fila taminnin ko ro, Misiran mansa sibora ka a jere loni yen Nili ba dala. 2 A lonin

tora ye tuma men na, nisi toloni woronwula bora ji ro ka na bin damun diya ba dala. 3 A
ma men bake, nisi barani woronwula fanan bora Nili ba ji ro. Woilu nara alu 1o nisi toloni

woilu torofe ba dala. 4 Nisi barani kojuuyani woilu ka nisi puma toloni woronwula woilu

damun ka ban. Wo keni, mansa kunura sunoo ro.
5 A sunoora iko ka sibo gbere fanan la. A ka sumantonson woronwula yen. Wo bee boni

sumangbala kelen de la. Alu kise bee kunba. Alu ka pi. ¢ A ma men bake, sumantonson
woronwula gbere bora. Woilu kise misenman. Alu keni iko fono ba wa suman janfo a gban
na. 7 Sumantonson menilu kiseni misenman, woilu ka suman puma woronwula woilu
damun, menilu kise kunba. Wo keni, mansa kunura ka a yen ko sibo le tere.

8 Wo duu sa gbeni, mansa jusumakasara. Wo ro, a ka Misiran jamana felelilailu bee ni
a hankilimailu bee kili. A ka men yen sibo ro, a ka wo nafo alu ye, koni wo si ma se ka a la
sibo koro fo a ye. 9 A la minninfendilailu la kuntii kumara a ye ko: «Mansa, n hankili ra
bila n na kojuu keni ro sisen. 19T monera an, i la jonilu ma tuma men na wo lon, i ka nde ni
i la burugbasilailu la kuntii bila kaso la kasoden kandalila kuntiiba la pala kaso la. 11 An

moo fila bee sibora su kelen do. Sibo woilu koroilu tun te kelen di. 12 Heburu kanberen do
tere ye an fe kaso la. Kasoden kandalila kuntiiba la jon de tere. An moo fila ka men yen

sibo ro, an ka wo nafo a ye. A ka woilu koroilu fo an ye. 13 A ka a koro men fo, a kera wo pa
le ma! I ka nde laseyi n na baara koro la, ka ban ka burugbasilailu la kuntii dun jiri la.»

Yusufu ka Misiran mansa la sibo koro fo

14 Mansa ka kela lawa ko Yusufu ye na. Mooilu borimanto wara Yusufu labs kaso la.
Yusufu ka a bonbosi li ka a la faanin mayeleman, ka wa i lo Misiran mansa nakoro. 1> A
seni ye, mansa ka a fo a ye ko: «N da sibo le ke. Moo si ma se ka wo koro fon ye. A foran
ye ko i ri se sibo koro fola.» 16 Yusufu ka mansa jabi: «Mansa, nde ti se, koni Alla ri a koro
numa di i ma.»

17 Mansa ka a fo a ye ko: «N sibora ka n loni yen Nili ba dala. 18 N loni tora ye tuma
men na, nisi woronwula bora ji ro ka na bin damun diya ba dala. Alu ka ni kosebe. Alu
toloni. 19 A ma men, nisi woronwula gbere fanan bora ji ro. Woilu barani tere kojuuya. Alu
kejuuyani ka tamin. Sobo jonjon tun te alu la. N tun ma nisi gbere kejuuyani woilu noon
yen folo munun Misiran jamana muume ro yan. 20 Nisi barani woilu, menilu kejuuyani
konin, woilu ka nisi toloni woronwula wo damun, menilu foloma bora ji ro. 2! Hali alu
ka woilu damun, moo ti se wo lon na, ka a masoron alu fari barani tere pa men ma folo,
a ye na kelen wo ma munun. Wo keni, n kunura sunoo ro. 22N sunoora iko ka sibo. N
ka sumantonson puma woronwula yen. Woilu boni sumangban kelen de la. Alu bee kise
kunba. 23 A ma men bake, sumantonson woronwula gbere bora. Woilu tun kiseni te jonjon.
Alu bee kise misenman. Alu keni iko fono ba wa suman janfo a gban na. 24 Sumantonson
misenman woilu ka Sumantonson numa woronwula wo damun. Nba, n ka wo bee fon na
felelilailu ye, koni woilu si ma se wo koro fola n ye.»

25 Yusufu ka a fo mansa ye ko: «I la sibo fila bee ye koro kelen de ri. Alla nato men
kela, a ra wo le yiraka i la. 26 Nisi numa woronwula wo misaliya ye san woronwula le ri.
Sumantonson puma woronwula wo fanan misaliya ye san woronwula le ri. Sibo fila wo
bee ye koro kelen de ri. 27 Nisi barani kejuuyani woronwula men bora ji ro ko fe, wo ye san
woronwula le ri. Sumantonson misenman woronwula wo, fono ka menilu ja, wo fanan ye
san woronwula konko le ri. 28 Mansa, n ka a fo i ye na men ma, a ye wo na le ma. Allaketo
men kela, a ra wo le yiraka i la. 29 San woronwula menilu nato, suman di son a na jere jere
ma Misiran jamana fan bee ro. 30 San woilu wa tamin, konko ri na ka san woronwula ke.
Mooilu ka suman ba men soron san diyani woronwula woilu koro, alu ri pnina wo bee ko,
konko ri juuya jamana bee ro. 3 Konko ri juuya kosebe. Mooilu ka suman men soron san
diyani woronwula wo ro, wo bee ri nina alu la fewu. 32 Mansa, i ka sibo nin ke sina fila.
Wo koro le ko Alla ra ban wo ko latee la. Alla ri wo ke lakaliyali bolo ma.

33 «Wo ro, mansa, i ye moo hankiliman do ninin, men ka ko koro lon, ka wo lasii Misiran
jamana kun na. 341 ye mooba doilu lasii jamana kondo, sa moo woilu wa suman men soron,
mooba woilu ye a tala looluna lamara. Alu ye a ke wo na jamana fan bee ro san diyani
woronwula bee koro. 351 ye a fo alu ye ko ie ye suman woilu bee laden wo na le ma san
woilu koro, ka wo bee laden jamana soilu la i too ro ka a konogben. 36 Sa san woronwula

konko ba don Misiran jamana ro tuma men na, suman lamarani woilu ri ke jamana mooilu
la balo ri.»

Misiran mansa ka Yusufu lasii jamana kun na

37 Yusufu ka men fo, wo diyara Misiran mansa ni a la pemooilu bee ye. 38 Mansa ka a fo
ala nemooilu ye ko: «An di moo soron Misiran yan, Alla la Nin ye men do ikomin ce nin?»

39 Mansa ka a fo Yusufu ye ko: «Alla ra wo bee yiraka i la. Wo ro, moo si te yan, men
hankili ka bon i ta ri, men ka ko koro lon ile ri. 40N di i lasii n na jamana kun na. 1ba
men f5, n na mooilu ri wo ke, Mansaya doron de ri ke i ni nde tema. 41 N da i lasii Misiran
jamana bee kun na.»

42 Mansa ka a la bolola koyini bo a bolo la, a la mansaya toomasere ye men kan, ka wo
don Yusufu bolo la. A ka faanin pumanuma di a ma, ka kanna nee saninnaman bila a kan
na. 43 A ka a la sowontoro filana don Yusufu bolo. Mooilu wara sowontoro wo ne ka alu
kan nabo ko: «Bee ye alu majii!» Misiran mansa ka Yusufu lasii Misiran jamana bee kun
na wo na le ma.

44 Mansa ka a fo Yusufu ye ko: «Nde le Misiran mansa ri, koni mooilu kana foyi ke
Misiran jamana ro butun fo ile wa son men ma.» 45> Mansa ka Yusufu too la ko Safinati
Paneya, ka Potifera denmuso Asanati di a ma ka a ke a muso ri. Potifera wo tere ye Oni
so mooilu la joo sarakalasela le ri.

Nba, Yusufu kera Misiran jamana kunnasiila ri wo na le ma. 46 A ka baara wo damira

Ferawuna ye ka a teren a soron da san bisawa bo. A bora mansa dafe, ka wa Misiran jamana
rataama.
47 Awa, san woronwula kera, suman ye sonna a na jere jere ma. *8 San san, Yusufu ri

suman naden suman ka waati la Misiran jamana fan bee ro a so misen a ni a so kunba.
Suman kanin yoro yoro a ka suman namara wo yoro kelen de bee roa. 49 Wo ro, Yusufu ti
se a jatela butun baa a tere ka siya kojuuya ikomin ba kine.

50 Sani san woronwula konko ye don jamana kondo, Yusufu muso Asanati ka dence fila
soron a ye. Asanati wo tere ye Oni so mooilu la joo sarakalasela Potifera denmuso le ri.
51yusufu ka a dence folo too la ko Manase, baa a kan ko Alla ra a lanina a la toroya bee ko

1o, ka a hankili bo a fa wara ro.
52 A ka a dence filana too la ko Efirayimu, baa a kan ko Alla ka a ke, a toroni tere jamana

men do, a ra jiri ye.
53 San diyani woronwula wo dafara Misiran tuma men na, 54 san woronwula konko
donda iko Yusufu ka a fo na men ma. Konko donda jamana gbereilu bee ro, koni suman

namarani tere fan bee ro Misiran. 55 Konko sera Misirankailu ma tuma men na, alu wara
Misiran mansa madiya ko a ye suman di alu ma. Mansa ka alu jabi: «Ai ye wa Yusufu

teren ye. A wa men o ai ye, ai ye wo ke.» 50 Konko juuyara ka se Misiran jamana yoro bee

rd, tuma men na, Yusufu ka suman namara bondonilu da laka, ka suman san Misirankailu
ma. 57 Mooilu bora jamana bee ro ka na suman san diya Yusufu ma Misiran, baa konko

gbeleyara dununa fan bee ro.

42

Yusufu koroceilu wara suman san diya Misiran

1Nba, a fora Yakuba ye ko suman ye soronna Misiran tuma menna, a ka a fo a denceilu
ye ko: «Nfenna ai siini ai noon dagbela yan ten? 2N da a men ko suman ye soronna
Misiran. Ai ye wa do san an yg, sa an kana faa konko bolo yan.» 3 Wo ro, Yusufu koroceilu
moo tan wulira ka wa suman san diya Misiran, 4 koni Yakuba ma son Yusufu dooce
Beniyaminu ye wa a koroceilu kofe, baa Yakuba silanni tere ko kojuu kana a soron sila
la.

5 Isirayeli denceilu ni moo gbereilu wara suman san diya Misiran, baa konko tere ye
Kanaan bonson na jamana ro. © Wo ka a teren, Yusufu ye jamana kuntiiya la Misiran. Ale
le tere suman sanna moo bee ma. Wo le ka a ke, a koroceilu nara Yusufu ma, ka alu majii
a koro, ka alu kun majii. 7 Yusufu ka a koroaceilu yen tuma men na, a ma fili alu ma, koni

a ka a ke ikomin a ma alu lon. A jamanda alu ma ka a fo ko: «Ai boni mi?» Alu ka a jabi:
«An boni Kanaan bonson na jamana le ro, ka na suman ninin diya yan.»

8 Yusufu ma fili a koroceilu ma, koni woilu filira ale ma. ° Yusufu hankili bilara a la
siboilu ro, a ka a koroceilu yen sibo ro pa men ma. A ka a fo alu ye ko: «Ai nani jamana

lakorasi diya le, sa ai ri a lon ai ri se an na pa men ma.» 19 Alu ka a jabi: «An tii, wo kuma
te! An de, i la jonilu nani suman san diya le doron. 11 An bee ye ce kelen den de ri. Moo
telenilu le ande ri. An te jamana si lakorosila.» 12 Yusufu kan ko «€en de! Ai nani jamana
lakorasi diya le.» 13 Alu kan ko: «An ye i la jonilu le ri. An bee ye fa kelen de la. An fa siini
Kanaan bonson na jamana le ro. A denceilu tere moo tan ni fila le ri. An dooce ye an fa
dafe ye bi. A to kelen da sa.» 14 Yusufu kan ko: «N ka a fo pa men ma, a ye wo na kelen
de ma jo! Ai nani jamana lakorosi diya le! 15N di alu la kuma fesefese pa men ma, wo le
ye nin di. Ni ai dooce doomani ma na yan, ai te bo yan fewu. N ye n kali la wo la Misiran
mansa too le ro. 16 Ai moo kelen ye wa ai dooce ta ka na a ri. Ai toilu ri wo makono kaso
la yan. Wo ro, n di ai la kuma fesefese. Ni ai ka tupa le 5, n di wo lon. Ni wo te, ai ma na
foyi kanma, fo ka an na jamana lakorosi doron. N ye n kalila wo ro Misiran mansa too le

rol»
17Wo ro, a ka alu bila kaso la. Alu ka tele sawa ke ye.

18 A tele sawana, Yusufu ka a fo alu ye ko: «Nba, n silanni Alla ye. Wo ro, n ye men fola
ai ye, ai ye wo mira, sa ai ri kisi. 1° Ni moo telenilu le ai ri, moo kelen ye to kaso la yan ai
bee no ro. Ai toilu ye wa suman di ai la denbaya konkoto ma, 20 koni a fere te fo ai ye na
ai dooce doomani ri yan. A wa na, n di a lon ko ai ka tuna le fo n ye, sa ai kana faa.» Alu

sonda wo ma.
21 Alu ka a fo i noon ye ko: «Sika te a ro, toroya nin da an soron Yusufu le koson. Wo

lon, a torora an nakora. A ka an madiya ko an ye hina a la, koni an ka an ban a ra. Wo le
koson kojuu nin da an soron bi.»

22 Ruben ka a fo alu ye ko: «N ma a fo ai ye ko ai kana kojuu ke den na wa, koni ai ma
son n na kuma ma? Nba, a jeli nininkali le nin ka a hake bo an do.»

23 Aluma a lon ko Yusufu tolo ye alu kan na, baa alu ni Yusufu wa kuma, kan nataminna
ri alu kan natamin i noon ma. 24 Yusufu ka a mabo alu la ka wa kasi. A koseyi men keni,
a kumara alu ye, ka ban ka Simeyon bo alu ro ka a bolo sidi alu pana.

Yusufu koroceilu ka i koseyi Kanaan bonson na jamana ro
25 Yusufu ka a fo a la mooilu ye ko alu ye a koroceilu la boroilu lafa suman na, ka alu

kelen kelenna bee la wodi bila ei la boro woilu kondo, ka suman fanan di alu ma ka a ke ei
sila fanda ri. Alu ka wo bee ke ikomin Yusufu ka a fo na men ma. 26 Alu ka borailu la alu

la falilu ko kan, ka sila mira ka wa.
27 Su kora alu ma tuma men na, alu ka alu 1o yoro do ro ka sii ye. Moo kelen ka a la

boro da laka ko a ye damunun dila a la fali ma. A ka a la wodi yen boro kondo. 28 A ka
a fo a badenmailu ye ko: «N na wodi a ra laseyi n ma. A ye n na boro kondo yan.» Alu
kondafilira kojuuya. Alu kondakaliyara ka a fo alu noon ye ko: «Alla ra nfen de ke an na
nin de ten?»

29 Nba, alu se men keni alu fa Yakuba wara Kanaan bonson na jamana ro, ko men ka
alu soron, alu ka wo bee danteeli ke a ye. Alu kan ko: 30 «Misiran jamana kuntii jamanda
an ma kosebe! A ka an jalaki ko an wani alu la jamana lakorosi diya le. 31 An ka a jabi an
ye moo telenilu le ri, ko an ma jamana si lakorosi folo habadan. 32 An kan ko an bee ye fa

kelen de la, ko an moo tan ni fila le tere an fa bolo. Ko kelen da sa. Ko an dooce doomani
ye an fa dafe ye Kanaan bonson na jamana ro, 33 koni jamana kuntii wo kan ko a ri a lon

ko an ye moo telenilu ri pa men ma, ko wo le ye nin di. Ko an ye moo kelen to a bolo ye,
ka na suman di an wara mooilu konkoto ma. 34 Ko an ye wa an dooce doomani ri a ma.
Wo wa ke, ko a ri a lon ko an ma wa jamana lakorosi kanma, ko a ri a lon ko an ye moo
telenilu le ri, kosa a ri an badenma bo kaso la. Ko a ri jamana bee labila an ye.»

35Nba, alu ka suman nabo alu la boroilu kondo tuma men na, alu bee ka alu la wodi bila
boraneilu sidini yen suman borailu kondo. Alu ni alu fa ka wodi sidini wo yen tuma men

na, alu bee silanda.

36 Alu fa Yakuba ka a fo alu ye ko: «€¢! Ai ye n denilu bola n bolo. Yusufu te yan butun.
Simeyon fanan te yan butun. Sisen ai ye a fe ka Beniyaminu fanan mira ka wa wo ri. Nin
toroya bee ye nde le kan.»

37Ruben ka a fo a fa ye ko: «I ye Beniyaminu karifa nde la. N di a laseyi i ma. Ni n ma
na Beniyaminu ri, i ye n dence fila bee faa Beniyaminu no ro.» 38 Yakuba kan ko: «Een de!
N dence te wala ai kofe! A koroce Yusufu ra sa ka wo kelenpe to. Sisen n da koro. Ni ko
ka ale fanan soron taama ro, n di faa jusumakasa bolo.»

43

Yusufu koroceilu wara Misiran iko
1 Nba, konko juuyara jamana kondo. 2 Yakuba denceilu nara suman men di ka bo

Misiran, wo bantola le tere. Wo ro, Yakuba ka a fo alu ye ko: «Ai ye wa suman do san
an ye Misiran.»

3 A dence Yahuda ka a jabi: «Ce wo ka a fo an ye le ka a magbeleya kosebe ko an te a
yen butun fo an dooce wa ke an kofe. 4Ni i sonda an dooce Beniyaminu ye wa an kofe, an
di wa ka suman san i ye. 5Ni i konin ma son, an te wa ye, baa ce wo ka a fo an ye ko an te
a yen butun fo an dooce wa ke an kofe.»

¢ Isirayeli kan ko: «Ai ra kojuu ke n na de! Nfenna ai ka a fo ce wo ye ko ai dooce ye ai

koma?»
7 A denceilu ka a jabi: «Ce wo ka nininkali siyaman ke an kun, ka an manininka an na

ko ma, a ni an na denbaya la ko ma. A kan ko: «Ai fa kende wa? Ai dooce ye ye?> Ankaa
jabi ten tuun. An ma wo lon ko a ri a fo an ye ko an ye wa an dooce ri.»

8 Yahuda ka a fo a fa Isirayeli ye ko: «N fa, i ye n dooce karifa n na, sa an di wa i kora.
Wo wa ke, konko te ile ni ande a ni an denilu faa yan. 9 Nde jere ri n lo den kunko la. Ni
ko ka a soron, i ye nde manininka. Ni n ma na ari i ma, ka a lalo i nakora, wo jalakili te bo
n kan habadan. 1Ni an konin tun ma lanoo yan, sa an da wa ka na sina fila.»

11 Alu fa Isirayeli kan ko: «Nba, diyagboya le. Wo ro, ai ye an na jamana fen numa doilu
bila ai la borailu kondo ka jamana kuntii wo sanba. Ai ye tulu do ta, a ni li ni wusulan ni
latikolon ni jiriden doilu, pisitasi ni amande konin. 12 Ai wara wodi men di folo, ai ye wo
noon fila ta, baa wodi men bilani tere ai la borsilu kondo, fo ai ye ai koseyi wo ri. Airia
soron, alu pinanin de. 13 Nba, ai ye ai dooce ta ka wa ce wo teren ye sisen. 14 Alla Sebectii
ye ai la hina don a ro, kosa a ri Beniyaminu ni Simeyon naseyi ai ma, koni ni n bonora n

deni la, n di bono wo ro kosebe.»
15Wo ro, alu ka Beniyaminu ta, a ni sanba fenilu, a ni wodi wo noon fila, ka sila mira ka

wa Misiran. Alu se men keni ye, alu wara Yusufu torofe, ka alu lo a nakoro. 16 Yusufu ka
Beniyaminu yen alu fe tuma men na, a ka a fo a la bon kunnasiila ye ko: «Wa moo ninilu

ri n na bon na, ka kolofen do faa ka a tibi. Alu keto telero damunun kela nde le fe bi.»
17 Ce wo ka alu malo Yusufu la bon na iko Yusufu ka a fo a ye na men ma.

18 Alu watola Yusufu la bon na, wo ka alu masilan. Alu kan ko: «An da lana yan wodi

ko le ro, wodi men bilara an na borailu kondo an na ko falo ro. Alu keto bela an kan de,
ka an na falilu ta, ka an mira ka an ke jonilu ri.» 19 Wo ro, alu ka i madon Yusufu la bon

kunnasiila la bonda la ka kuma a ye. 20 Alu kan ko: «An fa, hake to an ye. Waati taminni,
an nara suman san diya yan. 2! An bo men keni yan, an ka an 1o an sii diya. An ka an na
boroilu da laka ka wodi bilani yen boroilu kondo. An na wodi bee le tere, an ka men san
suman na. Wodi wo nani an bolo ka a laseyi ai ma. 22 Suman sonko fanan nani an bolo,

koni men ka wodi do wo bila an na borailu ro wo lon, an ma wo lon.»
23Bon kunnasiila ka alu jabi: «Ai kana hamin wo la. Ai kana silan. Ai Maari Alla a ni ai

fa Maari Alla, wo le ka wodi wo bila borailu kondo ai ye. Ni wo te, ai ka suman sonko men

bo, n ka wo soron.»
Wo ro, ce wo wara Simeyon ta ka na a di alu ma, 24ka alu bee ladon Yusufu la bon na.

A ka ji di alu ma ko alu ye alu sen mako. A ka damunun di alu la falilu fanan ma. 2> Alu
nara sanba fen menilu ri, alu ka woilu labo ka Yusufu makono, baa a fora alu ye ko a ri na
telero damunun diya alu fe ye.

26 Yusufu sera a wara tuma men na, alu nara a la sanbailu di a ma bon na ka alu majii a
kora. 27 Yusufu ka alu fo ko: «Tana te ai la? Wo lon, ai ka ai fa la ko fo n ye ko a ra koroya.

Ale don? A kende folo?»
28 Alu ka Yusufu jabi: «Tana si te an fa la, i la jonce konin. A kende.» Alu ka alu kun

majii Yusufu koro.

29 Yusufu ka a nanakalan ka a dooce Beniyaminu yen, a jere na la den. A kan ko: «Aika
ai dooce men na ko fo, wo le ye nin di wa?» Alu kan ko: «don, ale le.» Yusufuka a foa ye
ko: «N den, Alla ma here kera i ye.»

30 Beniyaminu hina donda Yusufu la kosebe. Wo ro, a kasitola le tere. A ka bo alu torofe
i koro ka wa a jere la bon kondo ka kasi. 31 A ka ban kasila tuma men na, a ka a na lako, ka
wa alu teren ye. A ka ajere mira ka a fo ala moailu ye ko alu ye na balo di alu ma. 32 Aluka
Yusufu la balo bo a la a dan na, ka a badenmailu ta bo a dan na. Misiranka menilu tere ye,

alu ka woilu fanan ta bo a dan na, baa Misirankailu ti son ka damunun ke Heburuilu fe.
Alu tana le wo ri. 33 Yusufu ka a badenmailu lasii a nakoro, ka alu tuun i noon na ka ben

alu si kasabiya ma, ka a damira koromamoo ma ka wa se doomamoo ma. Alu ka alu siina
wo yen tuma men na, alu ka i noon dagbe ka kabannakoya. 34 Balo men tere ye Yusufu
koro, a la mooilu ka a badenmailu bee so wo le ro. Beniyaminu ka men soron, wo kera a
koraceilu ta noon loolu le ri. Alu ka damunun ke ka alu min, ka sewa Yusufu la kosebe.

44

Yusufu ka a koroceilu korobo
1Nba Yusufu ka a fo alabon kunnasiila ye ko: «Alula boroilulafa suman na. Alulafalilu
di se donin men koro, i ye wo jate di alu ma. I wa boroilu lafa, i ye alu kelen kelenna bee
la wodi la suman kan alu la boroilu kondo. 21 ye n na wodigbe minninfen bila doomamoo

la boro kondo a la wodi kan.» Bon kunnasiila ka wo bee ke ikomin Yusufu ka a fo a ye na
men ma.,
3Wo duu sa gbeni jona Yusufu ka sila di alu ma. Alu ka alu la doninilu la alu la falilu ko

kan, ka wa. 4Ka a teren alu ma janfa so la folo, Yusufu ka a fo a la bon kunnasiila ye ko:
«Wa alu ko! I wa se alu ma tuma men na, i ye a fo alu ye ko: (Nfenna ai ka konuma sara
kojuu la? 5 Nfenna ai ka n tii la minninfen sona? A ye a minna wo le la, a ye naninin kela
wo le la. Ai ra kojuu ba le ke nin di deb»

¢ Bon kunnasiila wara se alu ma tuma men na, a kumara alu ye ikomin Yusufu ka a fo
a ye na men ma. 7 Alu ka a jabi: «An tii, nfenna i ye an jalakila ten? An te ko suu wo kela
fewu! 81 jere ka a lon ko an nani wodi ri an na borasilu kondo wo lon, ka bo Kanaan jamana
ro ka na wodi wo di i ma. A ye di? An di wodigbe wala sanin sopa i tii la bon na wo ro wa?
9 An tii, ni i ka minninfen yen an si kunma, wo tii ri faa. Ka a la wo kan fanan, an toilu ri
ke ila jonilu ri.»

10 Bon kunnasiila kan ko: «Ale le wo ri, n da dine wo ma, koni minninfen wa yen moo
men kunma, wo ri ke n na jon di. Ai toilu te jalakili.»

11 'Wo yoro wo ro, alu ka alu la boroilu lajii duu ma ka alu da laka. 12 Bon kunnasiila
ka boroilu ragbe. A ka a damira koromamoo ta ma, ka wa se doomamooilu ta ma. A ka
minninfen yen Beniyaminu la boro kondo.

13 Wo le ro, alu ka alu la durukilu rafara alu kan na jusukasi bolo ma. Alu ka alu la
borailu la falilu ko kan, ka alu koseyi so kondo. 4 Yahuda ni a badenmailu sera Yusufu
wara ka a teren a ye ye folo. Aluka alu la duu ma a kora. 15 Yusufu ka a fo alu ye ko: «Aina
nfen ko kela nin ten? Ai ma a lon ko nde noon di naninin ke ka koilu lon wa?» 16 Yahuda
kan ko: «N tii, an ti se foyi fola. Kuma te an bolo butun. An ti se an bola ko nin do. Alla
jere le ra an sonjuu labo gbe ro. An bee ye i la jonilu le ri sisen, minninfen yenni men
kunma, a ni an toilu bee.» 17 Yusufu ka a jabi konin ko: «Ka alu bee jalaki ten, n te ko suu
wo kela fewu! Minninfen yenni men kunma, wo le keto n na jon di. Ai toilu ye wa here ro
ai fa wara.»

Yahuda ka Yusufu madiya Beniyaminu la ko ro

18'Yahuda ka a madon Yusufu la, ka a fo a ye ko: «N tii, i jaandi, i ye dine n ye kuma i ye.
N ka a lon ko i ni Misiran mansa bee ka kan. I kana mone n ma. 1°N tii, an na ko folo yan,
i ka an mapininka an fa ni an badenmailu ma. 20 An ka i jabi an fa ye ye, ko a ra koroya
kosebe. Ko an dooce doomani fanan ye ye, an fa koroyanin ka men soron. Doomamoo
wo koroce ra faa, ka a kelenpe to. Dogbere te ye butun, a ni men ye na kelen na. A la ko
duman an fa ye kosebe. 21 1ka a fo an ye ko an ye na a ri yan, kosa i pa ri la a kan. 22 An
ka a fo i ye wo lon ko den ti se bo la an fa torofe. Ni a bora a torofe an fa ri faa, 23 koni, an
tii, i ka an jabi ni an dooce ma na an kofe yan, ko an te i yen butun.

24 «<Wo rd, an ka an koseyi an fa wara tuma men na, an ka i la kuma lase a ma. 25Lon
do ro, an fa ka a fo ko an ye na suman do san iko. 26 An ka a jabi an ti se nala suman san
diya fo an dooce wa na an kofe, baa ce wo kan ko an te a yen butun fo an dooce wa ke an
kofe. 27 An fa ka a fo an ye ko an ka a lon ko a muso Raseli ka dence fila-pe le soron a ye.
28 Ko kelen da tunun a ma. Ko a miri ro, ko wara juu le ka a mira ka a rafarafara. Ko kebi
wo lon, a ma a yen butun. 29 Ko ni an wara do nin fanan di don? Ni ko ka a soron taama
ro, ko a koroyani ri faa ninnafin do. An fa kan ten.

30 «Nba, ni n ka n koseyi i la jonce, n fa, ma sisen ka den to n ko yan, wo te ben. Den
wo le ye n fa la ko bee ri. 31 N fa wa a yen tuma men na ko den wo ma a koseyi an fe, a ri
faa. An fa koroyani ri faa jusumakasa ro, wo le ro an di ke wo sababu ri. 32Ka a la wo kan,
n ka n lo den na kunko la. N ka a fo n fa ye ko ni n ma koseyi den di a ma, n fa hake ri to
nde kan kadawu. 331 jaandi, i ye n ke i la jon di den no ro, kosa den di a koseyi a koroceilu
ko fe. 34N ye n koseyila n fa ma di, ni den te n bolo? N te i se n fa jusumakasani yenna
fewu.»

45

Yusufu ka a jere yiraka a badenmailu la
1Nba, Yahuda banni kumala, Yusufu ma se a jere mirala alajonilu nana. A kaalujamari
ko alubee ye bo. Moo gbere si tun te ye tumana men na, fo Yusufu ni abadenmailu, Yusufu
ka a jere yiraka alu la. 2 A kasira kosebe, fo Misirankailu ka a kasi kan men kokan. Wo ko
fora mooilu pana Misiran mansa wara.
3 Yusufu ka a fo a badenmailu ye ko: «Yusufu le nde ril N fa kende wa?» Yusufu
badenmailu ma se a jabila, baa alu silanni tere kojuuya. 4 Yusufu kan ko: «Ai ye i madon

n na.» Alu ka i madon a la tuma men na, a kan ko: «Ai badenma Yusufu le nde ri, ai ka
men san Isumayila bonson julailu ma men ye taala Misiran. 5 Ai jusu kana a lafin. Ai kana

mone ai jere ma n san ko ro. Alla le ka n nana ai ne yan sa n di ke sababu ri ka mooilu kisi
konko ma. ¢ Konko san fila le jamana kondo nin. A ra to san loolu le ma, senekelailu ti
nala foyi soronna sene ro. 7 Alla le ka n 1o ai ne yan ka an to yan an fa bonsonilu kisibaya
kanma, sa ai bonson kana tunun dunuya ma. & Ai le ma n nana yan de. Alla le ka n nana
yan ka n ke Misiran mansa lalila ri, ka n nasii mansa la bon kun na, ka n nasii Misiran
jamana bee kun na.  Ai ye ai kaliya ka i koseyi n fa ma. Ai ye a fo a ye ko a dence Yusufu
kan ko Alla ra a lasii Misiran jamana bee kun na. Ko a ye a kaliya ka na n teren yan. 1Ko a
ri a sii Koseni jamana ro, ka to n torofe yan. Ko a ye na, a ni a la denilu ni a la mamarenilu
ni a la kolofenilu ni a bolofen bee. 11 Ko n di alu balo, baa konka ri san loolu ke folo. Sa a
ni a la moo bee kana bolokolonya kojuuya.»

12 yusufu kan ko: «Nba, ai na yen n na sisen. N dooce Beniyaminu fanan na yen n na.
Airaayen ko Yusufu jere le kumala ai ye. 13 Mooilu ye n bonyala pa men ma Misiran yan,
ai ye wo fo n fa ye. Aira fen fen yen ai nala yan, ai ye wa wo bee fo a ye, kaban kana ari
jona.»

14Nba, Yusufu ka a ton a dooce Beniyaminu kan ka kasi. Beniyaminu fanan ka a ton a

kan ka kasi. 15 Yusufu kasimanto ka a ton a koroce kelen kelenna bee kan ka alu sunbu.
Wo le ka a ke, a koroceilu ka kuma damira a fe.

Misiran mansa kan ko Yakuba ye na Misiran

16 Nba, Yusufu badenmailu na ko fora Ferawuna wara tuma men na, wo diyara mansa
ni a la pemoo bee ye. 17 Mansa ka Yusufu kili ka a fo a ye ko: «A fo i badenmailu ye ko
alu ye alu doninilu la alu la falilu ko kan ka alu koseyi Kanaan jamana ro. 18 Alu wa se ye,
alu ye alu fa ni alu la moo bee ta ka na alu ri n ma. N di duu puma di alu ma, men ka ni
duu bee ri Misiran. Alu ri an na jamana balo numa damun. I ye a fo i badenmailu ye
fanan ko alu wa ke wala, alu ye wontoro doilu ta Misiran yan. Alu wa se alu fa wara, alu
ri alu musoilu ni alu denilu ni alu fa lasii wontoro woilu kondo ka na woilu ri yan. 20 Ni
alu bolofen doilu tora alu ko ye, alu kana hamin woilu la, baa Misiran fen numanumailu
le dito alu ma yan.»

21Nba, Misiran mansa ka men fo Isirayeli denilu ye, alu ka wo ke. Yusufu ka wontoroilu

di alu ma, ka ben mansa la kuma ma. A ka sila fanda suman fanan di alu ma.
22 A ka faanin kura di alu kelen kelenna bee ma, koni a ka wodigbe keme sawa ni faanin

kura loolu di Beniyaminu ma. 23 A ka a fa sanba falice tan ni falimuso tan na. A ka
falice woilu donin Misiran fen pumailu la, ka falimusoilu donin sumankise ni buru ni
damununfen gbereilu la, menilu ri a fa balo taama ro. 24 A ka sila di a badenmailu ma wo
ro ka a fo alu ye ko: «Ai kana silan de!»

25 Alu bora Misiran ka wa alu fa Yakuba teren Kanaan jamana ro. 26 Alu seni ye, alu ka
a fo a ye ko: «Yusufu kende le! Ale le jere siini Misiran jamana bee kun na sisen.» Kuma

wo bararo Yakuba ro fo ka a dan natamin. A ma la a la fewu.
27 A denceilu ka Yusufu la kuma bee lase a ma tuma men na, Yakuba ka wo bee men ka
wontoroilu yen fanan, Yusufu ka menilu lana a ta kanma. Wo le ro, a sewara ka a naalen.

28 A kan ko: «N dence Yusufu kende folo! Nde te foyi nininna butun ka tamin wo kan. N
di wa n na la a kan sisen sani n ye sa.»

46

Yakuba watola Misiran
1Wo ro, Isirayeli ka a bolofen bee ta ka sila mira ka wa Misiran. A sera Beri Seba, a ka

saraka bo ka a di a fa Isiyaka Maari Alla ma.

2Su wo ro, Alla ka Isirayeli kili ko: «Yakuba, Yakubal» A ka jabi: «Naamun.» 3 Alla kan
ko: «N ye i fa Maari Alla le ri. I kana silan Misiran taa ko ro, baa n di i bonson siyaya ye
kosebe kosebe. 4N jere di wa i kofe Misiran. N jere le keto i bonson nanala yan fanan. 1 sa
tuma wa se, Yusufu jere ri i nakise latunun.»

5Wo ro, Yakuba wulira ka bo Beri Seba. A denceilu ka a ladon wontoro kondo, Misiran
mansa ka men nana a ta kanma. Alu ka alu denilu ni alu musoilu fanan nadon wontoroilu
kondo. 6 Alu ka alu la kolofenilu fanan ta, a ni alu bolofenilu beg, alu ka menilu soron
Kanaan bonson na jamana ro. Yakuba ni a la denbaya bee wara Misiran wo na le ma. 7 A
denceilu bee wara a kofe, a ni a denmusoilu, a ni a mamarenilu, a la denbaya bee konin.
Woilu bee wara Misiran Yakuba kofe.

8 Nba Isirayelika menilu wara Misiran, Yakuba ni a la denceilu konin, wo tosilu le nin
di.

Yakuba dence folo too le ko Ruben. 2 Ruben denceilu le ten: Henoki, Palu, Hesiron a ni
Karimi.

10 Simeyon, wo denceilu le ten: Yemuweli, Yamini, Owadi, Yaken, Sokari, Sawuli.
Sawuli na tere Kanaan bonson do le ri.

11 Lebi, wo denceilu le Kerison ni Kohati ni Merari ri.

12 Yahuda, wo denceilu le ten: €ri, Onan, Sela, Peresi a ni Seraki, koni €ri ni Onan sara
Kanaan jamana ro. Peresi denceilu le Hesiron ni Hamuli ri.

13 Isakari, wo denceilu le ten: Tola, Puwa, Yobu a ni Simiron.

14 Sabulon, wo denceilu le Seredi ni Elon ni Jaleli ri.

15 Leya ka dence menilu soron Yakuba ye Padani Aramu, woilu le woilu ri. A ka
denmuso do fanan soron a ye ye, men too ko Dina. Yakuba bonson menilu boni Leya
ro, wo bee ladenni kera moo bisawa ni moo sawa le ri.

16 Kadi, wo denceilu le ten: Sefon, Haki, Suni, Esibon, Eri, Arodi, a ni Areli.

17 Aseri, wo denceilu le ten: Imina, Isiba, Isibi a ni Beyira. Aseri denmuso too ko Sera.
Beyira denceilu le Keberi ni Malikiyeli ri. 18 Silipa wo tere jonmuso le ri, Laban ka men di

a denmuso Leya ma. Yakuba bonson menilu boni Silipa ro, wo bee ladenni kera moo tan
ni wooro le ri.

19 Yakuba muso Raseli denceilu le Yusufu ni Beniyaminu ri. 20 Asanati ka dence fila
soron Yusufu ye Misiran. Do too ko Manase. Do too ko Efirayimu. Asanati tere Potifera
denmuso le ri, men tere ye Oni so moailu la joo sarakalasela ri. 21 Beniyaminu denceilu le
ten: Bela, Bekeri, Asibeli, Jera, Naman, €hi, Rosi, Mupimi, Hupimi a ni Aridi. 22 Raseli ka
dence menilu soron Yakuba ye, woilu le woilu ri. Yakuba bonson menilu boni Raseli ro,
wo bee ladenni kera moo tan ni naanin le ri.

23 Daan, wo dence le Husimu ri.

24 Nefitali, wo denceilu le ten: Jaseli, Kuni, Jeseri, a ni Silemu.

25 Bilaha ka dence menilu soron Yakuba ye woilu le woilu ri. Bilaha wo tere jonmuso

le ri, Laban ka men di a denmuso Raseli ma. Yakuba dence menilu boni Bilaha ro, wo bee
ladenni kera moo woronwula le ri.

26 Moo menilu wara Misiran Yakuba kofe, menilu boni ale ro konin, woilu bee ladenni
tere moo biwoora ni moo wooro le ri. A biranmusoilu majate. 27 Yusufu ka dence fila soron

%\/Iisiran. Nba, Yakuba la moo menilu nara Misiran, wo bee ladenni kera moo biworonwula
e ri.

Yakuba sera Misiran

28 Nba, Yakuba ka Yahuda lawa a ne Misiran, ka wa a fo Yusufu ye ko alu ye i noon ben
Koseni jamana ro. Yakuba ni a la mooilu sera Koseni tuma men na, 2° Yusufu donda a la
sowontoro kondo ka wa a fa kunben Koseni. A ka a fa yen tuma men na, a ka a fa laben
ka a ke a konkondo ka kasi. A menda kasila kosebe.

30 Yakuba ka a fo Yusufu ye ko: «Hali ni n sara bi, wo te baasi ri, baan daiyen, ka a lon
ko i kende le.»

31 Yusufu ka a fo a badenmailu ni a fa la toilu ye ko: «N di wa a fo mansa ye ko n
badenmailu ni n fa la mooilu bee ra bo Kanaan bonson na jamana ro ka na n ma. 32N di
a fo a ye ko ai bee ye kolofen konomadenilu le ri, ko ai la baara le kolofen namara ri. N
di a fo a ye ko ai ra na ai la kolofen bee ri, a ni ai bolofenilu bee. 33 Wo ro, ni mansa ka ai
kili ka ai la baara manininka, 34 Ai ye a jabi: <An tii, an ye kolofen namarala le ri kebi an
na denniya tumana. An benbailu bee ka wo baara le ke.» Ni ai ka a jabi wo na men ma,

a ri son ai ye ai sii Koseni jamana ro, baa kolofen konomadenilu ma di Misirankailu ye
muume.»

47

Yusufu ka a la mooilu yiraka Misiran mansa la

1 Wo ro, Yusufu wara a fo Misiran mansa ye ko: «N fa ni n badenmailu ra na ka bo
Kanaan bonson na jamana ro. Alu nani alu la kolofenilu ri, a ni alu bolofen bee. Alu ye
Koseni sisen.» 2 Yusufu ka a badenma loolu yiraka mansa la, a ka menilu lana wo kanma
mansa wara. 3 Mansa ka woilu manininka ko: «Ai la baara ye nfen di?» Alu ka mansa jabi:
«An tii, an ye kolofen konomadenilu le ri, iko an benbailu tere ye na men ma. 4 An nani sii
diya pininna i wara yan, ka a masoron konko ra gbeleya an kan Kanaan bonson na jamana
ro. Kolofenilu la damunun te ye butun. Wo ro, an tii, an ye i madiyala, i jaandj, i ye dine
an ye an sii Koseni jamana ro.»

5Mansa ka a fo Yusufu ye ko: «I fa ni i badenmailu ra na i ma. ¢ An na jamana Misiran
yeitale ri. Wa i fa ni i badenmailu lasii yoro numanuma ro, yoro men ka ni a to bee ri.
Alu ye alu sii Koseni. Ni i ka doilu soron alu ro, menilu kusan kolofen marala kosebe, i ye
n na kolofen fanan don woilu bolo.»

7Yusufu ka a fa Yakuba lana ka a yiraka mansa la. Yakuba duwara mansa ye. 8 Mansa
ka Yakuba manininka ko: «N fa, i soron da san yeli bo?» ° Yakuba kan ko: «N da san keme
ni san bisawa soron n na dununaratee bee ro, wo bee ro, n si ma siya a ni n da toroya

siyaman soron. N si ma siyaya ikomin n failu ka si soron alu la dununaratee ro pa men
ma.»
10 Yakuba duwara mansa ye iko ka wa.

1Yusufu ka duu di a fa ni a badenmailu ma ka alu lasii Misiran jamana ro iko mansa
ka a fo a ye pa men ma. Duu wo tere ye Ramesisi le. Yoro wo ka ni jamana yoro to bee ri.
12 Yusufu ka a fa ni a badenmailu ni a fa la moo balo, bee ni a la denbaya.

Konko juuyara
13 Nba, konko juuyara kosebe, ka a masoron suman tun te soronna fan si. Mooilu
fanka tere ye desela konko bolola Misiran jamana ni Kanaan bonson na jamana ro.

14 Misirankailu ni Kanaankailu ka alu la wodi bee san Yusufu ma suman na. Yusufu ka
wodi wo mira Misiran mansa ye ka wa a di a la bon na. 15> Wodi banda Misirankailu ni

Kanaan bonson bolola tuma men na, Misiranka bee nara Yusufu teren ka a fo a ye ko:
«Suman di an ma. I kana son an ye faa i nana ten. An na wodi bee ra ban fewu.»

16 Yusufu ka alu jabi: «Ni ai la wodi banda, ai ye na ai la kolofenilu ri, ka wa woilu falon
suman na.»

17 Wo ro, alu nara alu la kolofenilu ri Yusufu ma. Soilu ni saailu ni bailu ni nisilu ni
falilu, alu nara wo bee ri. Yusufu ka kolofen wo bee falen suman na, ka mooilu balo san
kelen wo kora.

18 San wo taminni, alu nara Yusufu teren iko, ka a fo a ye ko: «An fa,ikaalonko an na

wodi ra ban. An na kolofen bee ra ke i ta ri fanan. Foyi ma to an bolo fo an jere ni an na
duu. 19T jaandi, i kana son an ye faa i pana ten, sa an na duu rakolon kana to. I ye an ni
an na duu san suman na. An di ke mansa la jonilu ri. An na duu ri ke a ta ri. I ye suman
di an ma, sa an di balo. I ye si di an ma, sa an na seneilu lakolon kana to.»

20 Wo ro, Yusufu ka Misiran duu bee san mansa ye. Misirankailu bee ka alu la seneilu
san, ka a masoron konko ra juuya foo ka a dan natamin. Jamana duu bee kera mansa ta ri
nawo le ma. 21Ka bo jamana kun do la, ka wa bila a kun do la, Yusufu ka jamana mooilu
ke jonilu ri. 22 A ka duu bee san, fo duu men tere ye mooilu la joo solailu bolo, baa mansa
tere ye mooilu la joo solailu sola suman na tuma bee. Suman wo kera woilu balo ri. Wo le

koson woilu ma alu la duu san.
23 Yusufu ka a fo mooilu ye ko: «N da ai ni ai la duu san mansa ye bi. Nba, ai ye si nin

ta ka wa a foyi ai la seneilu ro, 24 koni ai wa suman men ka, ai ye wo tala loolu ri, ka tala
kelen di mansa ma. A to naanin, ai ta le wo ri. Ai ye do ke si ri, ka do ke balo ri, sa ai ri ai
jere ni ai denilu ni ai wara mooilu bee balo.» 25 Alu ka Yusufu jabi: «An fa, i ra konuma ke
an ye ka an kisi konko ma. An di ke mansa la jonilu ri.»

26 Yusufu ka sariya sii Misiran jamana ro ko mooilu wa suman men ka, wo ye tala loolu
ri, ka tala kelen di mansa ma. Sariya wo siini ye folo haan bi. Mooilu la joo sarakalaselailu
la duu le doron ma ke mansa ta ri.

27 Nba, Isirayeli la mooilu ka alu sii Koseni jamana ro Misiran. Alu ka nanfulu soron ye
ka jiri kosebe.

28 Yakuba si bee ladenni kera san keme ni san binaanin ni san woronwula le ri. A ka
san tan ni woronwula ke Misiran jamana ro. 29 A sa waati sudunyanin tuma men na, a ka

a dence Yusufu kili ka a fo a ye ko: «Ni n duman i yg, i ye i bolo la n woro koro ka lahidi
ta n ye ko i ka kan ka pnumaya men ke n ye, i ri wo ke ka kankelentiiya ke n ye n na saya
ko ro, ko i te n su don Misiran jamana ro yan fewu. 30N ye a fe i ye n su don n benbailu
su don diya. I ye n su ta ka bo Misiran ka wa a don diya wo ro.» Yusufu kan ko: «N di a ke
ikomin i ka a fo na men ma.»

31Yakuba kan ko: «I kali n ye.» Yusufu ka a kali a ye. Wo ro, Yakuba ka i birin a la lafen
kun na ka Alla bato.

48

Yakuba duwara Yusufu denceilu ye
1Waati wo taminni a fola Yusufu ye ko a fa ma kende. Wo ro, aka a dence fila ta, Manase
ni Efirayimu konin, ka wa a fa tuwa. 2 A fora Yakuba ye tuma men na ko a dence Yusufura
na, a ka arajakaiwuli, kaisii alalafen kan. 3 Yakuba ka a fo Yusufu ye ko: «Alla Sebeetii
bora gbe ro n ye Lusi so dafe Kanaan jamana ro, ka pumaya ke ka baraka don n na ko ro.
4 Aka afon yeko: <N diijiri, ka i bonson siyaya ka a ke jama siyaman ba ri. N di jamana

nin di i bonson ma i koma ro, ka a ke alu ta ri kadawu.»» > Yakuba ka a fo Yusufu ye ko: «I
ka i dence Efirayimu ni i dence Manase soron Misiran yan ka a teren n tun ma na i torofe
falo, koni sisen, n da woilu ke n denilu ri. Efirayimu ni Manase ra ke n ta ri sisen ikomin
Ruben ni Simeyon ye n ta ri na men ma. °Ni i ka den menilu soron woilu ko, woilu ri ke
i ta ri. Woilu bonson di duu soron Efirayimu ni Manase bonson ta ni ro. 7N bora Padani
Aramu ro ka n koseyi n fa wara tuma men na, Raseli sara ka n ninnafin kojuuya. A sara
sila la Kanaan bonson na jamana ro, ka a teren an tun da sudunya Efirata so la. N ka a su
don Efirata sila la ye.» Efirata men too bi ko Betilehemu.

8 [sirayeli ka Yusufu denceilu yen tuma men na, a kan ko: «Yon de pinilu ri?» ° Yusufu
ka a fa jabi: «Alla ka dence fila men di n ma yan, woilu le pin di.» Yakuba kan ko: «Alu
lana n ma yan, sa n di duwawu ke alu ye.» 10 Isirayeli na lafinni tere. A tun te fen nasala
kosebe butun. Yusufu ka a denceilu madon a la tuma men na, Isirayeli ka a ton alu kan
ka alu sunbu. 11 A ka a fo Yusufu ye ko: «N ma a lon fewu ko n di i yen butun, koni Alla ra
a ke n da i denceilu fanan yen sisen.» 12 Yusufu ka a denceilu ta ka alu bo a fa sen kan, ka
a majii, ka a kun majii a fa koro. 13 A wulira ka a denceilu madon a fa la, ka Efirayimu lasii
a fa bolomaran fe, ka Manase lasii a fa bolokinin fe. 14 Hali wo, Isirayeli ka a bolo latamin
anoon ko ro. A ka a bolokinin natamin ka a la Efirayimu kun do, ni a ye doomamoo ri. A
ka a bolomaran natamin ka a la Manase kun do, wo men ye den folo ri. 15 Wo ro, a duwara
Yusufu ye ko:

«N benba Iburahima ni n fa Isiyaka tere ye taamala

ka ben Alla men kan ma,

wo ye numaya ke den pinilu ye.

Alla men ka a 1o n noro ka a damira n soron waati ma haan ka se bi ma,
wo ye numaya ke den ninilu ye.

16 Alla men nara n ma iko meleka, ka n kisi kojuu bee ma,
Wo ye numaya ke den ninilu ye.

Denilu sababu la n too kana tunun,

A ni n benba Iburahima too ni n fa Isiyaka too.

Ka alu bonson siyaya a na jere jere ma duukolo kan,

Alla ma wo kera.»

17 Yusufu ka a yen tuma men na ko a fa ra a bolokinin la Efirayimu kun do, wo ma diya
Yusufu ye. A ka a fa bolo mira ka a bo Efirayimu kun do, ka a la a dence folo Manase kun

do. 18 A ka a fo a fa ye ko: «N fa, i filinin de. Den falo le Manase ri. I bolokinin la wo kun
do.»

19 A fa, konin, ma son wo ma. A kan ko: «N dence, n ye men kela, n ka wo lon jo. Manase
bonson fanan di siyaya ka ke kabila ba ri. A ri bonya, koni a dooce ri bonya ka tamin akan.
A dooce bonson di ke jama siyaman di.» 20 A duwara alu ye wo lon. A kan ko: «Isirayelika
di duwa mooilu ye ai too le ro ka a fo ko: <Alla ma i kera iko Efirayimu ni Manase ye na
men ma.»»

Wo ro, Yakuba ka Efirayimu bila Manase ne. 21 A ka a fo Yusufu ye ko: «N sato le, koni
Alla ri to ai fe. A ri ai laseyi ai fa wara Kanaan jamana ro iko. 22N di i so ka tamin i
badenmailu kan, ka Sikemu koyinkema yoro di i ma. N ka Amorikailu kele n na fanmuru
ni kalabine la ka yoro puma wo mira alu la.»

49

Yakuba ka men fo a satola la
1Yakuba ka a denceilu kili ko:
«Ai ye na ai laden n torofe. N ye a fe ka koilu lase ai ma, menilu keto alu la sini nato konin.

2N denceilu, ai ye na ai tolo malo nde ai fa Yakuba la,
a ye fola n ma ko Isirayeli.

3Ruben, ile le n dence folo ri.
I folo le kera n na ceya ni n na fanka folo ri.

Bonya ni sebaaya ye i bolo ka tamin i dooceilu kan,

4koni i ye ikomin ji ba woyeto, men ti se a jere mirala.

I ti nala kela bonkun ri fewu, baairailaifalalafen kan ka si a muso fe.
A ka ala n na lafen kan ka a manoo.

5 Simeyon ni Lebi miriya ye ko kelen de ri.

Alu ka ie la fanmuruilu ta ka wa tipannin ke.
6 Alu wa kuma gbundu ro, n te son ka n sen bila wo ro.

Alu wa laden ke, n di n ban wala,
baa alu monera ka mooilu faa.
Alu juuyara ka nisilu sen fasailu tee.

7 Alla ye toroya la alu kan alu la mone wo koson, baa alu la mone ka juu,

ani alu la penikejuuya wo koson, baa alu la nenikejuuya ka alu ke hinabaliilu le ri.
N di alu bonson datala Yakuba bonson na jamana ro.

N di alu lajensen Isirayelika la jamana yoro bee ro.

8 Yahuda, i badenmailu ri ile le tando.
I ri se ijuuilu la.

I faludenmailu ri alu majii i koro.
9Yahuda ye ikomin yara kanberen de,

men di wa sobo faa ka wo damun,
kanairasomonkaila.

Yon di a lawuli?

10 Faamaya gbeleke te bo Yahuda bolo.

Mansaya gbeleke ri to a bonson bolo

fo mansaya tii wa na,

dununa bee ri i majii men koro.

11 A ri ala fali sidi resenju la,

ka a la faliden sidi resenju puma numa la.
A ri a la faanin ko reseniji la,

ka a la durukiba ko resenji la, men wulenni ikomin jeli.
12 A ri resenji min fo ka a pailu lafin.

A ri nono min fo ka a ni gbe.

13 Sabulon di i sii kooji da la.

Kulunbailu Io diya ri ke a wara ri.

A la duu ri wa foo Sidon so fan fe.
14 ]sakari ye ikomin fali, fanka ba ye men na.

Ari ala ala donin boroilu tema.
15Ni a ka a yen tuma men na

ko jamana wo ka ni,

ko yoro wo duman kosebe,

ari a ko raben donin ta kanma

ka ke jon di ka diyagboya baara ke.

16 Daan di a sii a la mooilu kun na ka alu la kiti tee,

a ri ke ikomin Isirayeli kabila toilu fanan.

17 Daan ye ikomin sa, men lani sila dafe,

ikomin fonfonni, men ye sila misenilu la.

A risocin a sen ma,

ka so tii labe a ko kan.»
18 Yakuba kan ko: «€E¢ Allabatala, n ye i makonola, i ye n kisi.»
19 A kan ko:

«Benkanninnailu ri na be Kadi kan,

koni a ri alu gben ka alu kosaran kojuuya.

20 Aseri ri suman duman soron;

a ri damunun fen duman di mansailu ma.

21 Nefitali a la ferenin ikomin minanmuso, men ye a jere ma,

men ye den pumailu soronna a jere ma.

22 yusufu ye ikomin jiri men ye a denna kosebe,

jiri men loni ko dafe,

men bolo ye janyanna foo ka tamin dandan kun na.
23 Kalabipetiilu wulira a kanma kojuuya.

Alu ka bineilu lafili a ma ka a toro kosebe,

24koni Yusufu la kala ma yereyere.

A boloilu ka fanka soron Alla Sebectii bolo,
men ye Yakuba demenna.

Wo le ye moo latankala le ri,
men ye Isirayeli lakandala,

men barakani ikomin farakolo.
251 fa Maari ye i demenna.

Alla Sebectii ye numaya kela i ye.

A ri fen pumailu di i ma ka bo san ma.

A ri ji di i ma ka bo duu koro.
Ariideniluniilakolofenilu siyaya.

26 Fen pnumailu ye bola koyinke korailu la,
nanfuluilu ye bola folo tindilu la,

koni Alla ka pumaya menilu ke i fa ye, woilu ka bon woilu bee ri.
Alla ye wo noon ke Yusufu ye.

Alla ye a ke, numaya woilu ye men Yusufu fe,
men penematomonni ka bo a badenmailu ro.
27 Beniyaminu fadima ikomin wara.

Sooma a ye sobo mirala ka do damun,

Wura la, ari a to ratala.»
28 Nba, Isirayeli kabila tan ni fila le woilu ri. Alu fa duwara alu ye tuma men na, a ka

kuma woilu fo. A duwara alu kelen kelenna bee ye, bee ni a la duwa.

Yakuba la saya
29 Nba, Yakuba ka a fo a denceilu ye ko: «N satola le ka la n benbailu kan. Ni n sara, ai
ye wa n su don n benbailu dafe falan na, falan men ye Hetika Efuron na sene ro. 30 Falan
wo ye Makipela, Mamere telebo fan fe Kanaan bonson na jamana ro. N benba Iburahima
ka dinkira wo le san Hetika Efuron ma, ka a ke a la su don diya ri. 31 N benba Iburahima
ni a muso n ma Saran su don diya ye ye le. N fa Isiyaka ni a muso n na Rebeka fanan su

don diya ye ye le. N ka Leya su don ye le fanan. 32 Duu wo ni falan bee sanda Hetika de
ma.»
33 Nba, Yakuba banni kumala, a ka a la a la lafen kan ka sa, ka la a benbailu kan.

Lyusufu ka a ton a fa su kan ka a sunbu ka kasi. 2Nba, Yusufu ka a fo a la dandalilailu
ye ko alu ye a fa fure raben ka baara ke kosa a kana toli, ka ban ka a mamininminin. Alu

wara Isirayeli fure raben. 3 Alu ka tele binaanin ke baarala. Alu la fure raben na le wo ri.
Misirankailu ka tele biworonwula ke a saya kasila.

4 Saya kasi waati wo taminni, Yusufu ka a fo Misiran mansa la moobailu ye ko: «Ni n
na ko diyara ai ye ai ye wa kuma mansa ye. Ai ye afoayeko5nfakakumadofonyea
sa tumana la. A kan ko n ye nkali a ye ko ni a sara, ko n di wa a su don Kanaan bonson na
jamana ro. Ko a ka su don diya men daben a jere ye, ko n ye wa a su don dinkira wo ro. N
fa kan de wo ri. Wo ro, n ye mansa madiyala, a ye son n ye wa n fa su don. N wa ban, n di
na.»

¢ Ferawuna ka jabi: «Wa i fa su don iko i ka i kali a ye pa men ma.»

7Wo 1o, Yusufu wara a fa su don diya. Misiran mansa la nemoo bee wara a malo, a ni
mansa wara moobailu ni Misiran jamana moobailu. 8 Yusufu wara moo bee fanan wara, a
ni a koroceilu ni a dooce ni a fa wara moo bee. A den ni ala kolofenilu le tora alu ko ma
Koseni. ° Sowontoro tiilu ni so tiilu fanan wara Yusufu malo. A kera jama siyaman ba le
ri.



A Damira 50:10 54 A Damira 50:26

10 Alu sera Atadi la gberema Juriden ba da waati men na, alu bee ka san kasi ke ye, ka
kule kan ba labo. Yusufu ka tele woronwula ke san kasila ye. 11 Ye duurenilu, Kanaan
bonson konin, woilu ka wo yen tuma men na alu kan ko: «Misirankailu ra saya kasi ba le
ke ten de!» Wo le koson dinkira wo too lara ko Abela Misirayimu, yoro men ye Juriden ba
da la.

12Nba, Yakuba satola ka men fo a denceilu ye, alu ka wo ke. 13 Alu wara a su ri Kanaan
jamana ro, ka a su don falan na Makipela, Mamere telebo fan fe, falan a ni duu men
Iburahima ka san Hetika Efuron ma, ka a ke a la su don diya ri. 14 Yusufu banda a fa
su donna tuma men na, a ka a koseyi Misiran. A badenmailu ni menilu bee wara a fe a fa
su don diya, woilu bee ka alu koseyi a fe.

15 Nba, Yusufu koroceilu ka a yen ko alu fa Yakuba te alu fe butun. Wo ro, alukaafoi
noon ye ko: «An ka kojuu men ke Yusufu la, ni an gboyara a ye don? A te wo julu sara an
na wa?» 16 Wo le ro, alu ka kela lawa Yusufu ma ko: «Sani i fa ye sa, a ka kuma do fo. 17 A
kan ko an ye a foiye. Ko ijaandi, i ye i koroceilu la hake ni alu la juluman yafa alu ma, alu
ka men ke i la. An fakan de wo ri. Wo ro, an ye i madiyala, i ye yafa an ma an na kojuuilu
ro, ande menilu ye i fa Maari la jonilu ri.» Kela wo fora Yusufu ye tuma men na, a kasira.

18 A koroceilu jere nara alu majii a koro duu ma, ka a fo a ye ko: «An de ye i la jonilu le
ri.» 19 Yusufu ka a fo alu ye ko: «Ai kana silan. N ye Alla no le ro wa? 20 Men kera n na, ai
ka wo ke kojuu ke kanma, koni Alla ka wo ke kopuma le ke kanma, kosa moo siyaman di
kisi n bolola yan bi. 21 Wo ro, ai kana silan. N di n janto ai ro, ai ni ai denilu bee.» Yusufu
kumara alu ye kaninteya la, ka alu jusu suma.

Yusufu la saya
22 Nba, Yusufu ni a fa la mooilu tora Misiran. Yusufu si bee ladenni kera san keme ni
san tan de ri. 23 A ka a tolomirailu yen, a dence Efirayimu ni a dence Manase mamarenilu

llionin. Manase dence Makiri,” wo ka denilu soron tuma men na, alu nara a la Yusufu sen
an.

24Lon do ro, Yusufu ka a fo a badenmailu ye ko: «N satola le, koni Alla ri a janto ai ro ka
ai ta ka bo jamana nin do ka wa ai ri lahidi jamana ro, baa a ka kali an benba Iburahima
ni an benba Isiyaka ni an fa Yakuba ye ko jamana wo ri ke alu ta ri.» 25 Yusufukaafoa
badenmailu ye ko: «Ai ye i kali n ye ko Alla wa na ai demen ka ai labo Misiran yan, ko ai
ri wa n koloilu ri.»

26 Yusufu sara Misiran ka a teren a soron tun da san keme ni san tan bo. Misirankailu
ka a su raben ka baara ke sa a kana toli. Wo banda men ke, alu ka a mamininminin ka a
la su balankari kondo Misiran.

*
50:23 Yusufu le ka Makiri la den nabalo

Poli 1a bataki lawa quatikailu ma
Kalatikailu

Kumakan men ye Kitabu seniman nin kondo
Kitabu seniman ye sebeni Poli le bolo ka a lawa lemeninya mooilu ma men ye Kalati.

Wo bee sebeni kitabu Keladenilu la Kewali kondo suran 13 a ni suran 14.
Nba, Isa la baara damira waati, lemeninya moo siyaman tere ye Yahudiyailu le ri.

("Yahudiyailu" ni "Isirayeli" wo beg ye too kelen de ri). Yahudiyailu men lemeninyara

Isa ma ie ka lon ko Moo Suwandini le, nabilu kumara a la koro. Alu ma Isa la karan lon
ikomi dina kura le. Alu la miriya ye, Isa la karanya ma, a ye ie la dina le dafa la, ikomi

Alla ka fo pa men ma. Ka a ma soron, alu lemeninyara, koni alu ma ie la dina sariya sila

si bila, Nabi Musa la Tawureta a ni Nabi Dawuda la Yabuur. Ie ma si bila. Alu ka lonni mi
soron Isa fe, ie ka fanan la wo kan.
Konorofili si te wo ro ka a masoron Alla la kuma kan tere ye wala Yahidiyailu le ma. Koni

Isa la karandenilu ka a la kuma kan nase siya gbere mooilu ma waati men na, konorofili ka
siya gbere mooilu mira. Siya gbere moo men lemeninyara Isa ma, alu ma son Yahudiyailu
la namun tala ka a la ie ka lonin kan, ie ka men soron Isa la, ka a masoron Isa la karan ka
woilu wasa.

Ka a masoron wo fe, Yahudiya lemeninyamooilu ma kuma kune siya gbere mooilu fe, ka
a masoron ninilu ma kojii ke. Yahudiya lemeninyamooilu ka a fo ko lemeninyamoo men
ma kojii ke ma kisiba bere soron. Poli ka a men tuma men ai le ye kuma wo fola, a ka ie
soso ka a fo ko ni an di kisi soron Isa la saraka sababu la, an mako sa kojii la kosa an di kisi
soron. A ma a fo ko kojii ke a ma pi. A ka fo ko kojii ke ti an kisila; an ti se kisila sila si fe.
Isa kelen pe la saraka le ri se wo kela.

Sosoli la men ye Yahudiya lemeninyamooilu ni siya gbere lemeninyamooilu tema wo
ri se hankili dila an ma. Sariya doilu ye dina ro an di se woilu bonyala, koni a ti se an
kisila. Namun doilu ye ye an di se bilala namun sila woilu kan. An ti se jatela ikomi a diya
boyani ko an di kisi soron. A ka gbelen dooni ka bee nafo, koni Alla la kitabu seniman wo
di se hankili dila an ma ka a nayen.

Kebi Poli ka bataki lawa Kalati lemeninyamooilu ma, a ri se an karanna ka bila
lemeninya a ro. Lemeninyamooilu la sariya folo le kaninteya ri. Nin Seniman ye
lemeninya mooilujusu ro, wo fanan ye sila yirakala ie la ka lo Alla ma. Wo le tono ye
ala, ni wo te Setana ri bo fere su bee la ka ai la lemeninya tinan, ka ai 1o sila gbere ma men
ye kojuu sila ri. Alla ye an tanka wo ma. Aminal

1Sebe nin farani nde Poli le la, nde men ye keladen di. Mooilu ma n suwandi baara wo
kanma. Moo si ma n kelaya. €en, n kera keladen de ri ka fara Isa Nenematomonin de la, a
ni an Fa Alla men ka a lawuli ka a bo saya ro. 2Nde ni an badenma menilu bee ye n torofe
yan, an ye sebe nin nawala lemeniyamooilu la dekuruilu le ma, menilu ye Kalati jamana
ro. 3 An Fa Alla a ni Maari Isa Nenematomonin ye pumaya ke ai ye, ka jususuma di ai ma.
4Isa Nenematomonin de ka a jere ke saraka ri an na kojuuilu koson, sa a ri an bo dununa
juu nin fanka koro, baa an Fa Alla sawo tere ye wo ro. 5 A too ye gbiliya kadawu. Amina!

Kibaro numa kelenpe le ye ye

6N da kabannakoya kojuuya ka a masoron Alla men ka ai kili ka fara Nenematomonin
na numaya la, ai ra ai kodon wo la jona jona, ka wa kela gbere ko. 7 Koni kela gbere te
wo ri de! Moo doilu le ye ai kondafilila ten. Alu ye a fe ka Nenematomonin na kibaro
numa yeleman. & Koni an ka kibaro juma men nase ai ma, ni fen fen ka kela gbere lase
ai ma, men ni foloman wo te kelen di, danka ye wo tii kan, hali ni a kera andeilu ri, wala
sankoloro meleka do ri. ° An ka men f5 ai ye koroman, n di wo fo iko ko ai sonda kibaro
numa men ma, ni moo mod ka kela gbere lase ai ma, men ni foloman wo te kelen di, danka
ye wo tii kan kadawul!

10 A ye di? N ye a nininna ka n jere diya mooilu ye wa, wala Alla ye wa? N ye a pininna
ka mooilu hene wa? Wo kuma te! Ni n tere ye a fe ka mooilu hene folo, n tun tena kela
Nenematomonin na baaraden di.

Alla ka Poli bila a la baara la pa men ma

11N badenmailu, n ye a fe ai ye a lon ko n ka kibaro pjuma men nase ai ma, wo ma fara
moo la. 12N ma a soron moo si la. Moo ma n karan a la fanan. Koni Isa Nenematomonin
jere le ka a yiraka n na.

13N tere ye taamala Yahudiyailu la dina sila kan na men ma folofolo, ai ra wo men. N
tere ye Alla la jama torola foo ka a dan natamin kojuuya. N tere ye a nininna ka a ratinan
fewu. 14N jere siya mooilu tema, n tere ye wala nefe Yahudiyailu la dina sila kan ka tamin
n kanyanoon ma fan ba kan, baa n benbailu la landailu tun ka gbelen n ma kosebe.

15 Koni ka a teren n ma soron folo, Alla ka n suwandi ka n bila a dan na. A ka n kili ka
fara a la pumaya la. A diyara a ye tuma men na 1¢ka a Dence yiraka n na sa n di a la ko

fo siya gbere mooilu ye, n ma hankili ninin moo si la. 17 N ma wa Jerusalemu ka hankili
ninin keladen foloilu la. N wara Arabu jamana ro i koro. Wo ko ro, n ka n koseyi ka wa
Damasi so kondo.

18 San sawa taminni ko, n wara Jerusalemu, sa n ni Kefasi™ ri kuma an noon fe. N ka
tele tan ni loolu ke a torofe. 19 Koni n na ma la keladen toilu si kan, fo Maari Isa dooce

Yakuba.
20 Nde ye men sebela ka a di ai ma, wuya te wo ri. N ye wo lasereyala Alla nana. 21 Wo

ko ro, n wara Siri ni Silisi jamanailu ro.

22 Koni lemeniyamooailu la dekuru menilu sidini Nenematomonin ma Jude jamana ro,
woilu tun ma nde yen, alu tun ma n lon. 23 Alu ka a men ten de doron ko: «Men tere ye an
torola folofolo, wo ye lemeniya ko lasela mooilu ma sisen, a tere ye a nininna ka lemeniya
ko men tinan folofolo.» ¢ Wo kera sababu ri alu ka Alla tando nde la ko koson.

2

Keladen toilu sonda Poli ro

1 Nba, san tan ni naanin taminni ko, nde ni Barinabasi wara Jerusalemu iko tuun. N
wara Tite fanan di. 2N na wa kun kera men di Alla le ka a fo n ye ko n ye wa. N seni ye,
n ye kibaro numa men nasela siya gbereilu ma, n ka wo yiraka moobailu la ie la poonyen
do ka a nafo ie ye. N ka wo ke ka a masoron n tun te a fe n na baara ye ke baara fuu
ri, n tun ka men ke koroman na, a ni n tere ye men kan wo waati la. 3 Ni wo te, hali n
taamanoon Tite men ye Kerekika ri, alu ma a diyagboya ko a ye kojiike. 4 Kuma wo kera
ka a masoron wuyafola doilu tun ka alu jere ke ikomin lemeniyamooilu, ka alu doon ka
don an tema. Baa Isa Nenematomonin ka an kanhoroya na men ma, alu tere ye a fe ka wo
lakorosi bundu le ro. Alu tere ye a fe ka an ke jonilu ri iko tuun. 5Koni an ma son ie ro hali
waatini, sa kibaro numa ri to ai jusu ro, kibaro puma men ye tuna ri.

6 Koni mooilu tere ye menilu jatela nemooailu ri, woilu ma fosi la n na kibaro juma kan,
n ye men nasela mooilu ma. Ni mooilu ye ie jatela nemooilu le ri, wo te n pana foyi ri, baa
Alla te moo bola moo ro. 7 Koni alu jere ka a payen ko Alla de ka baara karifa nde la ko
n ye kibaro puma lase kojiikebalilu ma, ikomin a ka baara karifa Piyeri la pa men ma ko

a ye a lase kojiikelailu® ma. 8 Baa Alla ka Piyeri ke kojiikelailu la keladen di na men ma,
a ka nde fanan ke siya gbereilu la keladen di wo na le ma. ° Yakuba ni Kefasi ni Yuhana
menilu tere ye jatela nemoobailu ri, woilu jere ka a payen ko Alla le ka numaya ke n ye ka
n kelaya. Wo le ro, alu ka ie bolo don Barinabasi ni nde bolo, ka a yiraka an na ko an bee
ye baarakenoonilu le ri. An benda a ma ko andeilu ye wa kibaro numa lase siya gbereilu
ma, woilu fanan ye wa wo lase kojiikelailu ma. 10 Alu ka ko kelen ninin an fe ko an ye an
hankili to fantanilu ro. N fanan tere ye n dajala ka wo ke tuma bee.

* 1118 Kefasi simon Piyeri, konin. ™ 27 kojiikelailu kojike ko men ye sebe nin do wo kuma ye
fola Yahudiyailu la ko le ro.

Poli ka Piyeri jalaki Antiyoci

11 Nba, Kefasi nara Antiyoci so kondo tuma men na, n ka a soso gbe ni gbe ro, baa a ka
ko men ke, wo ma ben fewu. 12Ka a masoron sani Yakuba la keladenilu ye na, Kefasi ni ye
mooilu tere ye damunun kela kelen di, badenma menilu ye siya gbereilu ri. Koni Yakuba
la keladenilu nara tuma men na, a ka a jere mabo siya gbere woilu la. A ma son a ni woilu
ye damunun ke kelen di wo ko, baa a silanda mooilu ye, menilu kan ko siya gbereilu ka
kan ka kojiike. 13 Badenma noon ma menilu tere ye Yahudiyailu ri, wo toilu ka ie bila
Piyeri ko a la filankafuya ro. Wo kera sababu ri hali Barinabasi ka a bila ie ko. 1#N ka a
yen tuma men na ko alu te taamala ka telen kibaro puma sila kan, men ye tuna ri, n ka
a fo Kefasi ye ai bee nana ko: «A ye di? Ile men ye Yahudiya ri, ni ile ka Yahudiyailu la
landailu bila ka i ke ikomin siya gbereilu, nfen de koson i ye siya gbereilu diyagboyala ko
alu ye Yahudiyailu la landa latelen?»

Mooilu ye kisila lemeniya le ro

15 An ye Yahudiya jerewolo le ri. An te kojuukelailu ri siyailu tema. 16 Koni an ka a lon
ko moo si ti se kela moo telenni ri ka fara Nabi Musa la sariya labatoli la. €¢n, telenbaya
ye kela ka a fara lemeniya ma Isa Nenematomonin ma gbansan. Wo le koson, an fanan
lemeniyani Isa Nenematomonin ma. Moo ri ke moo teleni ri ka fara lemeniya ma Isa
Nenematomonin ma, Nabi Musa la sariya labatoli te. Baa moo si te kela moo telenni ri ka
fara Nabi Musa la sariya labato na ma.

17 Nba, ni an ye telenbaya nininna gbe ro Nenematomonin laden do, an ye a yirakala
wo na kelen de ma ko an ye haketii le ri ikomin siya gbere mooilu, wo ye a yirakala ye ko
Nenematomonin ye an sebe donna haketa ma wo ro wa? Wo kuma te! 18N ka sariya men
to ye, ni n ka n koseyi wo ma iko, n ye a yirakala ko n ye sariyatinannale ri. 1 Woro, sariya
labatoli nde jere sani sariya ro, wo ro n ye nenemaya ro Alla ye. Nde ni Nenematomonin
gbongbonda jiri kan kelen di. 20 Nde sa n ninna butun, Nenematomonin de ye a ninna n
fari ro. N ye dununaratee men kela faribanku nin do sisen, n ye wo kela lemeniya le ro
Alla Dence ye, men ka n kanin ka a jere nin di n koson. 2N ti son ka n ban Alla la pumaya
ro. Baa ni moo ri se kela moo telenni ri ka fara sariya labatoli la, Nenematomonin sani le
wo ro gbansan!

3

Alla ye moo jatela moo telenni ri ka fara lemeniya le la

1 Ai Kalatikailu, ai ye komooailu ri! Yon de ka ai lafili? Isa Nenematomonin ka saya men
ke gbongbon jiri kan, nde ka wo yiraka ai la ka a gbe. 2N ye a fe ka ai manininka nininkali
kelen ma: Ai ka Nin Seniman soron di? Ai ka wo soron ka a masoron sariya labatoli le ma
wa, wala ka a masoron lemeniyala kibaro puma le ro, ai ka men namen? 3 Nfenna ai kera
komooilu di wo ro? Ai no sila men taama damirala Nin Seniman na sebaaya ro. A ye di?
Ai ye a fe ka a laban a jere le sebaaya ro wa? 4 Ai ka ko siyaman munun ai ma. Wo kera ko
fuu ri wa? Ni wo kera fuu! 5 Alla men ye Nin Seniman dila ai ma ka kabannakoilu ke ai
tema, a ye wo kela ka a masoron ai ye Nabi Musa la sariya labatola wa, wala ka a masoron
ai lemeniya kibaro numa ma, ai ka men namen wa?

¢ Nba, Iburahima don? «Iburahima lara Alla la pa men ma; wo le koson, Alla ka a jate
moo telenni ri,» 7wo ro ai ye a lon ko men wa lemeniya wo le Iburahima den de ri. 8 A
sebeni Alla la kitabu kondo folofolo ko Alla ri siya toilu ke a jere pakoro moo telenilu ri ka
fara ie la lemeniya le la. Wo le koson, a sebeni ko a ka kibaro numa lase Iburahima ma folo
ko: «Siyailu bee ri Alla la pumaya soron ile le fe.» 9 Awa, moo moo wa lala Alla la ikomin
Iburahima lara Alla la na men ma, wo bee ri Alla la pumaya soron.

10 Moo menilu ra alu la landaya la sariya labatoli kan, woilu bee dankani. Baa a sebeni
Alla la kitabu kondo ko: «Moo menilu te Alla la sariya sebenilu bee labatola, wo tiilu bee
dankanin de.» 11 A gbeni le ko moo si tena kela Alla pakoro moo telenni ri ka fara sariya
labatoli la. Baa: «Moo telenni a ye dununa rateela landanya le ro.» 12Koni ka Alla la sariya

labato, a ni ka lemeniya Alla ma, woilu te kelen di muume. Baa: «Moo men ka sariyailu
bee labato, wo ri ke ie la dununalatee kun di.»

13 Nenematomonin ka an kunka danka le la, men ye mooilu kan sariya koson. Danka
wo ye a kan an na no ro. Baa a sebeni ko: «Moo moo dunni jiri la, wo tii dankani.» 14 Isa
Nenematomonin ka wo ke sa Iburahima la duwawu ri se siya gbereilu ma, a ni an bee ri
Nin Seniman soron landanya le ro.

Nabi Musa la sariya ni Alla la teriya

15N badenmailu, n di misali di ka a ben an na landailu le ma. Ni moo do ka teriya sidi
ka ban, moo si kana teriya wo lasa, moo si kana do la teriya wo kan. 16 Awa, Alla ka teriya
sidi Iburahima ni a bonson na. A ma sebe ko «a bonsonilu» ikomin bonson siyaman de ko.
€en, a sebeni ko «i bonson.» Wo kora le ko «i bonson» kelen de ri, men ye Nenematomonin
di. 17N ye a fe ka men fo, wo le pin di: Sariya men nara san keme naanin ni san bisawa
Alla la teriya koman ti se ka Alla la lahidi ban. Koni sariya wo ti se ka Alla la teriya lasa ka
Alla la lahidi bo a no ro. 18 Baa ni ceta ye soronna sariya labatoli le ro, a te soronna lahidi
ro butun. Koni Alla ka wo di Iburahima ma lahidi wo sababu ro.

Sariya sitkun ye men di

19Nba, sariya kun ye mun di?A siira, sa an di sariya tinan koilu lon haan lahidi den wa
soron waati men, lahidi men sidini. Melekailu ka sariya wo di ka a fara kumalataaminna
le 1a 20 Ni kumataaminina ye ye, moo kelenna ko te wo ri. Koni lahidi la ko ro, Alla kelen
pe le wo ri.

21 A ye di wo ro? Nabi Musa la sariya ye Alla la lahidilu sosola le wa? Wo kuma te! Ni
sariya dira mooilu ma, men tun di se nenemaya dila ie ma, mooilu tun di jate moo telenilu
ri ka fara sariya wo la. 22 Koni sebeli kuma wo le no an bilana kaso la an juulumun do, sa

Alla ri a la lahidi dafa lemeniyamooilu ye ka fara ie la lemeniya la Isa Nenematomonin
ma.
23 Sani lemeniya waati ye se, sariya tere ye an konogbenna ka an ke ikomin kasodenilu.

An tora ten haan ka lemeniya makono, men nato bola gbe ro. 24 Wo ro, sariya wo kera
ikomin an na koroasiba foo Nenematomonin na waati, sa an di jate moo telenilu ri ka fara
lemeniya la. 25 Lemeniya nala sisen, an te korosiba wo bolo butun.

26 Baa ai bee ra ke Alla denilu ri ka fara lemeniya la, lemeniya men ye ai badila

Isa Nenematomonin ma. 27 Ai men sunda jii ro Nenematomonin too ro, ai badini
Nenematomonin ma.

28 Wo le koson, faranfasi te Yahudiyailu ni siya gbereilu tema butun, wala jonilu ni
horonilu tema, wala ce ni muso tema. Baa ai bee ka kan Isa Nenematomonin ma. 29 Ni
ai ye Isa Nenematomonin ta le ri, ai fanan ye Iburahima bonsonilu le ri. Cetalaleile ri
ikomin lahidi men taani.

1Nba, n ye a fe ka men fo, wo le nin di: den de ye a fa cetala ri. A fa la fen bee ri ke
a ta ri. Hali wo, a denninya waati, a ni jon bee ka kan. 2Ka a to denninya ro, a tere ye

a denmamiralailu ni a denmakololailu la fanka le koro foo ka wa se a fa la waati lateeni
ma. 3 Andeilu fanan tere ten de. An tere ye denninya ro tuma men na, an tere ye dununa

koilu fanka le koro, ka ke woilu la jonilu ri. 4 Koni Alla la waati lateeni sera tuma men na,
aka a dence lana. Muso le ka a soron. A soronda Nabi Musa la sariya koro, > sa a ri mooilu
kunka, menilu ye sariya koro. Wo ro, an kera mooilu ri, Alla ye menilu mirala ikomin a

denilu.
6 Jon, ikomin ai ye Alla denilu ri, a ka a Dence Nin nana an ma. Nin Seniman wo ye a

kela, an ye Alla kilila ko: «an Baba, an Fal» 7 Wo le ro, i te jon di butun, i ye Alla den de
ri sisen. Ikomin i ye Alla den di, a ra men daben a denilu bee ye, i fanan di wo soron ale
baraka ro.
Poli haminni Kalatikailu la ko ro
8 Folofolo, ka a teren ai tun ma Alla lon folo, ai tere ye jinailu la jonya le ro. Woilu tun
te batofen sebeeilu ri. Koni sisen ai ka Alla lon; tuna le Alla ka ai lon. Ai ye a fe ka wa

dunupna ko barakatanilu le ko iko wo ro wa, wo menilu te foyi nala ai ma? Ai ye a fe kake
woilu la jonilu ri kokura wa? 10 Ai ye lon doilu jatela lon bailu ri ka woilu bonya, a ni karo

doilu a ni waati doilu a ni san doilu. 1! Aa! N da hamin ai la ko la, ko n ka baara men ke
ka ai mademen, wo bee ri ke baara fuu ri.
12N badenmailu, n ye ai madiyala ko ai ye ai jere ke ikomin nde ye na men ma, baa n

ka n jere ke ikomin ai ye na men ma. Ai ma kojuu si ke n na. 13 Ai ka a lon ko jankaro le ka
a ke n sera ai wara ka kibaro juma lase ai ma folofolo. 14 N na jankaro ka ai toro kosebe,
koni ai ma n dooya, ai ma ai kodon n na. Ai ka n mira konuma, ikomin ai tun di Alla la
meleka wala Isa Nenematomonin jere mirala na men ma. 15 Ai sewani tere kosebe. Sewa
wo wani mi? N ye sereya di ko ni a se tere ai ye wo lon, ai tun di ai paden bo ka a di n ma.
16 Ai ye n jatela ai juu ri baa n ka tuna fo ai ye wa?

17 Karanmoo wuya folailu ye alu rajala kosebe ai la ko ro, koni alu te wo kela kun numan
na. Baa alu ye a fe le ka n ni ai fara ka an bo an noon na, sa ai ri ai raja ka wa ie ko. 18 Ni ai
ka ai raja konuma kela tuma bee, wo ka ni. Ai kana wo ke nnana gbansan. 1N denilu, n ye
torola ai la ko ro kokura ikomin muso men ye tin ma. N di toro ten haan Nenematomonin
ye don ai ro tuma men na. 20 A loo ye n na sisen ka ke ai tema, sa n di se kumala ai ye na
gbere ma. Baa n da kondafili ai la ko ro.

Saran ni Hajara la ko

21 Nba, ai menilu ye a fe ka to Nabi Musa la sariya le koro, ai ye n jabi: Sariya wo ka
men fo, ai ma wo lon wa? 22 Nba a sebeni ko Iburahima ka dence fila soron. Jonmuso ka
kelen soron a ye, horonmuso ka a to kelen soron a ye. 23 Jonmuso den soronda ikomin ce
ni muso ye den soronna na men ma tuma bee. Koni horonmuso den soronda ka a ke lahidi
den de ri, Alla tun ka lahidi men ta Iburahima ye.

24 Misaliya gbere fanan ye tariku wo ro. Nba, muso fila woilu ye teriya suu fila yirakala.
Teriya men sidira Sinayi koyinke kan, Hajara ye wo le yirakala. Ale ye den menilu
soronna, woilu ye jonilu le ri. 25 Hajara le ye Sinayi koyinke misali ri, men ye Arabu
jamana ro. Hajara le ye Jerusalemu misali fanan, men ye ye bi. Baa Jerusalemu wo ni
ala mooilu ye jonya le ro. 26 Koni Alla la Jerusalemu men ye sanma, wo horoyani le ri. Ale
le ye ikomin an na. 27 Baa a sebeni Alla la kitabu kondo ko:

«Ile muso densaronbali, ile men te den soronna,
i ye sewa ka naalen kosebe!

Jon, ile men ma tin toro lon,
i ye i sewakan ba labo!

Baa muso men da bila,
wo denilu ri siyaya ka tamin muso cetii ta kan.»

28 Wo le ro, n badenmailu, ai ye lahidi denilu de ri, ikomin Isiyaka. 2°Jonmuso den
soronda ikomin ce ni muso ye den soronna na men ma tuma bee. Horonmuso den soronda
ikomin ce ni muso ye den soronna na men ma, koni den farara Nin Seniman na. Nba, wo
tuma jonmuso den ka horonmuso den wo toro. Hali bi a ye ten de. 30 Koni a sebeni Alla
la kitabu kondo di? A sebeni ko: «Jonmuso ni a dence gben, baa horonmuso dence ri a fa
ceta. Jonmuso dence sen te a ro muume.» 31 Wo le koson, n badenmailu, an te jonmuso
denilu ri; an ye horonmuso denilu le ri.

5

Nenematomonin ka an horoya

1 Nenematomonin ka an horoya, sa an di ke moo horoyani jere jere ri. Wo le ro, ai ye ai
rajala. Ai kana son mooilu ye ai bila sariya jonya ro kokura.

2 Ai ye ai tolo malo! Nde Poli kan ko ni ai sonda mooilu ye ai kojiike, Nenematomonin
ka baara men ke ai ye, wo te foyi na ai ma. 3N ye a fola iko ko moo moo wa son mooilu ye a
kojiike ten, fo wo tii ye Nabi Musa la sariya bee labato; diyagboya le wo ri. 4 Ai meniluye a
nininna ka ke moo telen ri ka fara Nabi Musa la sariya la, ai ra ai jere fara Nenematomonin
na. Ai ra ai kodon Alla la pumaya la.

5 Koni andeilu, an jii ye a kan ko Alla ri an jate moo telenni ri. Nin Seniman ye
an demenna ka wo le makono ka fara an na lemeniya la. © Baa ni moo sidini Isa
Nenematomonin ma, kojiike te foyi ri butun, kojiikebaliya fanan te foyi ri butun. Men ye
ko ba ri, wo ye lemeniya le ri, lemeniya men ye moo lola kewalilu kela kaninteya koson.

7 Ai tere ye ai borila kopuma! Yon ka ai la sila tee, ka ai mabali tuna labatola? 8 Mabalili
wo ma bo ale ro, men ka ai kili. ® «Leben fitinin di buru siyaman nawuli ka a funun.» 1°Nba,
n lani ai la ko ai la miriya a ni n na miriya a ri kanya, baa an bee sidini Maari ma. Koni
moo men ye ai hankili naaminna, wo tii ri a sara soron, a kera moo suu suu ri.

11N badenmailu, ni n ye mooilu kawandila folo ko alu ye kojiike, nfenna mooilu ye n
torola? Ni n ye mooilu kawandila ten, Nenematomonin faa ko gbongbon jiri kan, wo tun
tena gbala moo si la. 12 Moo menilu ye ai lamaala, woilu ka kan ka ie jere ceya diya tee!

Lemeniyamooilu ka kan ka taama pa men ma

13N badenmailu, Alla ka ai kili sa ai ri ke moo horoyanilu ri. Koni ai kana horoya ko wo
ke sababu ri ka ai farikolo diyana koilu ke. €en! Ai ye ai noon demen, kaninteya koson.
14Baa Alla la sariya bee ye soronna nin kuma kelen de kondo ko: «I ye i moonoon kanin
ikomin i jere.» 15Ni ai ka ai noon cin ka ai noon rafarafara, ai ri ai jere tinan.

16 N ye a fola ai ye ko ai ye taama ka a ben Nin Seniman na sila ma, wo ro nata juu
menilu ye ai fari ro, woilu te ai 1o kojuu kela habadan. 17 Baa nata juu menilu ye ai fari ro,
woilu ye Nin Seniman sosola. Nin Seniman fanan ye woilu sosola. Alu ye ie noon kelela.
Wo ro, ai ye a fe ka men ke, ai ti se wo kela. 18 Koni ni ai ye taamala ka a ben Nin Seniman
na sila ma, ai te Nabi Musa la sariya fanka koro butun.

19 Farikolo ye baarada men kela, wo le nin di, bee ka a lon: jatoya ni ko nooni ke
ni malobaliya koilu 20 ni joo soli ni subaaya ni lagboyane ni sosoli ni keleya ni jusu
mangboya ni natabaya ni benbaliya ni kanintema le fara ie noonna, 2! ni nata ni dolomin
ni manamana ko dan natamin mooilu, a ni wo noon gbere. N ye ai laloninna sisen ikomin
n ka ai lalonin na men folo ko moo menilu ye ko suu woilu kela, woilu te ninyoro soron
Alla la mansaya ro.

22 Koni Nin Seniman ye a den men kela moo jusu kondo, wo le nin di: kaninteya ni
sewa ni jususuma ni mupunnin ni mood demennin ni pumaya ni landaya 23 ni sabari a ni
senjerela. Sariya si te ko suu woilu kanma. 24 Moo menilu ye Isa Nenematomonin ta ri, alu
ra ie sawonan koilu ni ie nata juu bailu bee gbongbon jiri kan. 2>Ni an da penemaya kura
soron Nin Seniman na, an ka kan ka an taama ka a ben a la sila ma. 26 An kana jeredabaya
ke, an kana sosoli lawuli an ni an noon tema, an kana an noon keleya.

6

Lemeniyamooilu ka kan ka i poon demen

1N badenmailu, ni ai ka moo do yen kojuu kela, ai menilu ye taamala ka a ben Nin
Seniman sawo ma, ai ye wo tii lali jususuma ro, ka a demen a koseyila sila puma kan.
Koni i ye i janto i jere ro, sa i fanan kana maneen ka kojuu wo poon ke. 2 Ai ye i noon
demen ai la doninilu tala sa ai ri Nenematomonin na sariya labato a na ma. 3Ni moo men
ye a mirila ko ale ye moo ba ri, ka a teren a te foyi ri, wo tii ye a jere le lafilila. 4 Moo
kelen kelenna bee ye a jere la kewalilu fesefese a ni ka a jere bonya. Amakote alakaala
kewalilu la moo gbere ta ma. 5Baa bee ka kan ka a jere la kunko ta.

6 Karanden men da Alla la kuma kan soron ka a karan, wo tii ka kan ka a la karanmoo
so a la bolofen pumailu ro.

7 Ai kana ai jere lafili. Moo ti se monedona Alla ro wala ka a mayele. Baa mooilu wa si
suu suu foyi sene ro, alu ri suman suu wo soron. 8 don, moo men wa son a jere farikolo nata
juuilu ma ka kojuu ke, wo tii ri saya soron. Koni moo men wa son Nin Seniman diyana
koilu ma ka konuma ke, wo tii ri nenemaya banbali soron.  An kana kori kopnuma ke
ro, baa ni an ma jiitee ka a boloka, an di a tono soron a waati la. 10 Wo le koson, an wa

fere soron tuma men na, an ka kan ka kopuma ke mooilu bee ye, ka tere te an badenma
lemeniyamooilu ma.

Kuma laban
11 Nba, ai ye sebeden kunba pinilu ragbe. Nde ye woilu sebela n jere bolo le 1a ka a lawa

ai ma. 12 Moo menilu ye a fe ka ai diyagboya ko ai ye kojiike, alu bee ye a pnininna ka diya
moodilu ye tuun, baa alu te a fe mooilu ye ie toro Nenematomonin faa gbongbon jiri kan
wo koson. 13 Baa moo menilu kojiike la, woilu jere te Nabi Musa la sariya labatola. Koni
alu ye a fe ai ye kojiike sa alu ri se alu jerebonyala ko alu ka a ke kojiike no ra ke ai fari
ma. 14 Nde koni, n tena n jerebonyala ko si ma, fo an na Maari Isa Nenematomonin faa ko
gbongbon jiri kan. A la saya koson gbongbon jiri wo kan, dunupa koilu ye n nana ikomin
fen menilu faani. N fanan ye dununa nana ikomin fen men faani. 15 Kojiike te foyi ri.
Kojiikebaliya fanan te foyi ri, foo a ke danfen kura ri.

16 Menilu ye sila wo taamala a ni Isirayeli mooilu™ fanan, Alla ye jususuma di wo bee
ma, ka hina ie la.

17 Nba, sisen moo si kana n toro butun, baa toroya no menilu ye n fari ma, n ka woilu
soron Isa le koson.

18 N badenmailu, an Maari Isa Nenematomonin na pumaya ye to ai fe. Amina.

6:16 alasirayeli mooilu wo koro ye le moo menilu lemeniyani Maari Isa ma ko ale le ye an
kisiba ri.

Yakuba

Kuma Kan Men ye Kitabu Nin Kondo

Kitabu pnin ye bataki le ri men farani Yakuba la. A ka nin sebe Yahudiya lemeniyamooilu
le ma men ye jensenni jamana gbereilu kondo londanya la. Waati wo la, lemeniyamooailu
tere ye toroya ro. Hali jamana pemooilu tere ye ie torola. Allala Nin Senaman jiira Yakuba
ma, a ka kuma nin dafo damira a ni ka a sebe, ka lemeniyamooilu fanka don sila men ye
tuna ri, ka wa Alla ma.

Kitabu nin ye lalili siyaman de dila lemeniyamooilu ma. A ye an karanna Alla too fo pala
an dagbolo la a ni ka Alla sariyailu bonya, wo ye ko fila le ri men te kelen di. Lemeniya
ti foyi ri ni i ma Alla la sariya sila latelen. Kitabu nin ye jusukolo le karanna a ni ka sila
numa laka an noon fe. A ti se farala.

Kitabu nin ye moo lalila na gbere ma men ye an jusukolo lola sila bere mira la. An ma
kan ka moo bo moo ro. A ye an manininkala ka an ye an noon demen, an ye an noon bonya,
an ye diya an noon ye. A ye an manininkala an ye an nenkun mira, ka kumaba foto ye.
An ye an munun an na toroyailu ma. An kana ke moo monema ri. An kana dunupna nata
diya an ye. An ye an karifa Alla la, an na ko bee ro.

Alla ye an bee demen an ye a la sariya bee latelen ikomin a ka kan ka ke pa men ma.
Allama wo kera. Amina.

Yakuba la foli ro
1Sebe nin farani Yakuba le la, men ye Alla la jon de a ni Maari Isa men Nenematomonin

najon de ri. N ye a lawala *Isirayeli la kabila tan ni fila ma, menilu jensenni dunupa fan
bee ro. N ye ai tuwala.

Alu ye sewa toroya ro

2N badenmailu, toroya suu suu wa ai soron, ai ye wo mira ka a ke ai sewa ko ba ri, 3baa
ai ka a lon ko ai la landaya wa korobo, wo ri ke sababu ri do ri la ai la mupunnin kan.
4 Ai ye toroya bee mupun foo ka a ban, sa ai ri ke moo dafaninilu ri fewu. Foyi te ai jen
butun. 5 Koni ni famunyali ka ai do jen, a ye Alla matara. Wo ri famunyali di a ma, baa
Alla ye moo bee sola ka a wasa. A te alu jalakila fo ka alu so. ¢ Koni moo wo wa Alla tara,
fo a ye ala landaya la Alla ro, a kana sika. Moo men ye sikasikala, wo tii ye ikomin kooji
jikuru ba, fono ye men namaala kojuuya. 7 Wo tii kana a miri ko a ri fen soron Maari bolo.
8 Filankafu le. A te tola kan kelen si kan ala ko si ro.

Fantan ni nanfulutii
9 Lemeniyamoo men ye fantan di, wo ka kan ka waso bake, baa a ka bonya soron Alla
la. 10 Men ye nanfulutii ri, wo fanan ka kan ka waso bake, baa a ka dooya soron. Moo wo
ri sa ka wa ikomin bin feren ye jala ka wa na men ma. 11 Ni tele bora ka a wuye ba labo,
bin di ja, a fereilu bee ri tunun. A dariya bee ri ban fewu. Nanfulutii fanan banto ten de
ka bo ala ko ketailu tema.

Alla te moo maneenna
12 Kunnadiya moo men ye a mupnunna ala toroya ro, wo moo wa ban korabola Alla bolo

a ri nenemaya banbali soron, Alla ka men lahidi ta a kanintemailu ye. 13 Kojuu ke loo wa
moo mira a toroya waati ro tuma men na, a kana a fo ko Alla le ye a maneenna, baa kojuu
ke loo te Alla mirala. Alla fanan te moo si maneenna ten. 14 Moo bee ye manegenna a jere
la nata juu la ka a mira ikomin miralifen. 15> Kojuu loo wa an mira tuma men na ari an ke
kojuu kela ri, a ni kojuu wa fanka soron tuma men na, a ri an faa.

* 111 kuma nin ma fo ko moo wo ye soronna Isirayeli la kabila tan ni fila kelen de ma, a
fonin dununa moo bee le ye men lanin Maari Isa la.

16 Nba, n kaninbailu, ai kana son ai ye lafili. 17 Moo ri fen puma menilu soron, a ni
fen dafanilu, woilu bee ye bola Alla fe san ma, men ka san do kenebolanilu dan. A te
yelemanna ka bo a na ma. Dibi yoro si te a la. 18 A ka nenemaya kura latee ka a di an ma
ka fara ala kuma la, men ye tuna ri. Akawo ke, saarilodiya folo di an ma ala danninfenilu
bee tema.

Fo ka Alla la kuma labato

19 Ai ye hankili bila nin do, n kaninbailu, ai ka kan ka kaliya ka ai tolo malo ai noon na, ai
kana da lakaliya kuma fola, ai kana mone jona. 20Baa moo wa mone, a ti se telenbaya koilu
kela. 21 Wo le koson, ai ye konorojuuya bee to ye, ka kojuu bee boloka. Ai ye ai fanmajii
ka son Alla la kuma ma, a ka men don ai jusukun do. Kuma wo le ri se ka ai kisi.

22 Ai ye ai tolo malo Alla la kuma la ka a labato. Ai kana dan ai tolo malola a la. Ni wo
te, ai ri ai jere lafili. 23 Baa ni moo ka a tolo malo kuma wo la, koni a ma son wo labatola,
a ye ikomin mod men ye a jere pakoro ragbela dubalen na kosebe. 24 A wa ban a pakoro
ragbela ka wa, a pakoro ye na men ma, a ri nina wo ko i koro. 25 Sariya dafanin di se mooilu
horoyala. Moo men wa a raja a karanna tuma bee, Alla ri wo tii kunnadiya ala ko ketailu
ro. Wo ye moo le ri, men ye kuma wo labatola. A te son ka a tolo malo a la gbansan.

26 Ni moo ye a mirila ko a ye Alla la dina ro, ka a teren a ti se a nen kun marala, wo
tii ye a jere lafilila. A ye menilu jatela Alla la dina ri, woilu te foyi ri. 27 Ka faratanilu ni
cesamusoilu demen alu la toroya waati, a ni ka an jere mabo dununa ko noailu bee la, wo
ye Alla la dina seniman ba le ri an Fa Alla nakoro.

2

Alu kana moo do lafisaya moo do ma

1Nba, n badenmailu, ai ra lemeniya an na Maari Isa men Nenematomonin ma, gbiliya
ba ye men bolo, wo ro ai kana moo do lafisaya moo do ma. 2N di misaliya di ai ma. Ni lon
do ro, moo do ri na don ai kan ai la laden diya, koyina saninnaman ye a bolo la, faanin
numa ye a kan na, a ni wo waati kelen, fantan do fanan di don ai kan, faanin koron ye a
kan na, 3 tumado ai ri nabo faaninnumatii wo la, ka a bonya, ka a fo a ye ko a ye na a sii
siifen juma ro yan, koni ai ri a fo fantan ye ko a ye alo wo ri, niwo te,airiafoaye ko a
ye a sii duu ma ai sen koro. 4 A ye di wo ro? Ni ai ka a ke ten, ai ma moo do lafisaya do ri
ai tema wa? Ai ma na ke miriyajuutii ri ai la kititee diya ro wa?

5N badenma kaninbailu, ai tolo malo. Dununa mooilu ye menilu jatela fantanilu ri,
Alla le ka woilu suwandi sa alu ri lemeniya kosebe. Alla ka alu suwandi fanan, sa alu ri
se donna ala mansaya ro, a ka men lahidi ta a kanintemailu ye. ¢ Koni ai ye fantanilu
dooyala! Nanfulutiilu le te ai mirala karagbeleya la wa? Alu le te ai mirala ka wa ai ri
kititee diya ro wa? 7 Ai ye men ta ri, nanfulutii le te wo tanama kuma fo wa?

8 A sebeni Alla la kitabu kondo ko: «I ye i siinoon kanin ikomin i ye i jere kaninna na
men ma.» Alla la mansaya sariya le wo ri. Ni ai ka sariya wo labato, ai ye konuma kela.
9Koni ni ai ka moo bo moo ro, ai ra kojuu ke. Sariya ye a yirakala ko ai ye sariya tinanbailu
le ri wo ro. 19 Ni moo ka sariya kelenpe tinan ka a toilu bee latelen, a ye ikomin wo tii ra
sariya bee tinan. 11 Baa Alla kan ko: «I kana kaninke ke.» A kan fanan ko: «I kana moo
faa.» Awa, ni moo ka moo faa, wo tii ra ke sariya tinanba ri, hali ni a ma kaninke ke. 12 Alla
ri ai la kititee ka a ben sariya le ma, sariya men ye moo horoyala. Wo le koson, ai ye ai
kuma ni ai taama bee ke ka a ben miriya wo ma. 13 Hina ri se kititee ma.

Lemeniyamooilu ka kan ka kewalinumailu ke
14 Nba, n badenmailu, ni moo do ka fo ko lemeniya ye a bolo, ka a teren a te
kewalinumailu kela, a ye di wo ro? A tii ri se kisila wa? 15 Ni ai badenmace wala ai
badenmamuso mako ye feriyabo ni balo la don? 16 Tumado ai do ri a fo makotii wo ye
ko, «Alla ye here ke i ye, ko i ye wa i maja, ka damunun ke ka i fa,» koni ni a ka wo le fo
ka a teren a ma fosi di a ma ka a mako na, wo ye nfen de nala? 17 Wo na kelen de ma, ni

moo do kan ko a lemeniyani, ka a teren a te kewalinumailu kela, wo tii la lemeniya te foyi
nala a ma. A ye ikomin fen faanin de.

18 Tumado do ri a fo ko: «Lemeniya ye i bolo, koni nde ye kewalinumailu kela.» Nba, ile
men te kewalinumailu kela, i ye i la lemeniya yiraka n na ni kewalinumailu te. Nde fanan
di n na lemeniya yiraka i la n na kewalinumailu sababu la. 1°1 lani a la ko Alla kelenpe
le ye ye. Wo ka ni! Hali jinailu lani wo la. Woilu silanni Alla ye foo ka alu yereyere.
20 Mookuntan! I ye a fe n ye a yiraka i la wa ko lemeniya te foyi nala ni a ma moo lo
kewalinumailukela? 21 Alla ma an benba Iburahima jate moo telenni ri ala kewalinumailu
le koson wa? Baa a ka a dence Isiyaka la sarakadiya kan ka a ke Alla la sarakafen di. 221
ka a payen wa? A lemeniyara Alla ma ka kewalilu ke. A ka kewali menilu ke, woilu le ka
ala lemeniya dafa. 23 Wo le ro, men sebeni Alla la kitabu kondo, wo dafanin. A sebeni ko:
«Iburahima lara Alla la kuma la. Wo ro, Alla ka a jate moo telennin di.» Ka a la wo kan,
Alla ka Iburahima kili ko a terice. 24 Ai ka a nayen wo ro ko Alla ri moo jate moo telennin
di a tii la kewalilu koson, lemeniya ko gbansan te.

25 Wo na kelen de ma, Alla ka sunkurunba muso Rahabu jate moo telennin di ala
kewalinumailu le koson. Baa Isirayelika ce fila menilu wara jamana lakorosi, Rahabu ka
woilu ramira kopuma a wara, ka ban ka alu demen sila gbere soronna ka wa. 26 Nba, ni
nin te moo men faribanku ro, moo wo sanin de. Wo na kelen de ma, ni moo do kan ko a
lemeniyani, ka a teren a te kewalinumailu kela, wo tii la lemeniya ye ikomin fen faanin

de.
3

Fanka ye moo nen na

1N badenmailu, ai siyaman ma kan ka ke karanmooilu ri, baa ai ka a lon ko andeilu
menilu ye mooilu karanna, an na kiti ri gbeleya ka tamin moo toilu ta la. 2 An bee ye filila
na siyaman de ma. Ni moo men te filila a kuma ro fewu, wo tii ye moo dafanin de ri. A ye
senjerela moo le ri. 3 An wa karafe don so da ro sa a ri wa an sawonan diya ro, so la ko bee
ri ke andeilu le bolo. 4 Ai ye jikan kulunbailu mafele. Alu ka bon kosebe. Fono ba wa tee, a
ri alu ta ka wa alu ri. Koni kulun borilan fitini do ye alu la, men ye alu lawala kulunborila
sawonan diya bee ro. > Wo na kelen de ma, nen ye moo faribanku fen fitini do le ri. Koni
a ye waso ko bailu fola.

A ragbe! Ta fitina ri se tu ba mirala ka wo bee janin. ¢ Moo nen fanan ye ikomin ta.
Foyi te a la ni kojuu gbansan te! A ye moo faribanku yoro do le ri, men di moo faribanku
yoro toilu bee lanoo. A ye ikomin jahanama ta le ye a ro. A ri se moo la dununaratee bee
ratinanna. 7 Adamaden ye nimafen suu bee kolola: waa ro soboilu wo, konoilu wo, ji ro
fenilu wo, nimafen misenilu wo, menilu ye taamala duu ma. Adamaden da wo bee kolo,
8 koni moo si ti se a nen kolola! Fen juu le. Moo ti se a la. A keni ikomin a lafani baa le
la. 9Maari men ye an fa Alla ri, an ye wo tandola an nen de la, koni Alla ka moo menilu
dan ka alu ke a jere mununa ri, an ye woilu dankala nen kelen wo le la. 19 Da kelen de ri
duwawu ke a ri dankali fanan ke! N badenmailu, wo ma kan ka ke de! 11 A ye di? Ji duman
ni ji kunani fila bee ri se bola ji bo diya kelen do wa? 12 A ye di, n badenmailu? Toroju
ri se a denna olibiyedenilu la wa? Resenju ri se a denna torodenilu la wa? Wo kuma te!
Nba, ji duman tena bola ji bu yoro ro, kooji ye bola men do.

Famunyali men boni Alla ro

13Nba, moo ye ai tema wa, men ye moo famunyali hankilimari? Nido ye ye, wo tii ye ala
famunyali yiraka ala taama pjuma ro, a ni ala kewalilu ro, a ye menilu kela fanmajii men
boni famunyali ro. 14Koni ni keleya ye ai la kojuuya, a ni bensenkolonteya, ai kana ai jere
bonya ko ai ye moo famunyanilu le ri. Ni wo te, ai ri wuya fo ka tuna tinan. 1> Famunyali
suu wo ma bo Alla ro sankolo ro. A boni dununa le ro yan, a ni adamaden ni jina le ro.
16 Baa keleya ni bensenkolonteya ye yoro men do, sosoli fanan ka siya ye, a ni kewalijuu
suu bee. 17 Koni famunyali men boni Alla ro sankolo ro, wo folo ye a tii kela moo seniman
de ri, jususuma duman men ye. Wo tii ye moo sabarini de ri, men na ko ma gbelen. Wo

ye hinala mooilu la kosebe ka kopnumailu ke alu ye. A te moo bola moo ro. Filankafuya te

ala ko ro.
18 Moo men ye jususuma baara kela mooilu tema wo la dunuparatee ri ke telenbaya ri.

4

Ai ye ai madon Alla la

1Nba, kele ni sosoli menilu ye ai ni i noon te, woilu boni mi? Alu ma bo ai la nata juuilu
le ro wa, menilu ye kele kela ai la nenemaya ro tuma bee? 2 Fen loo ye ai la, koni ai te a
soronna. Wo ro, moo faa loo ye ai mirala. Ai nata lani fen do kan, koni ai ti se wo soronna.
Wo r, ai ye i noon sosoli, ka i poon kele. Ai ye men fe, wo te ai bolo, baa ai te a tarala Alla
la. 3 Ni wo te, ai wa a tara, ai te fen soronna, baa ai ye a tarala miriyajuuya le la. Ai ye
a tarala ai jere la nata juuilu le nafa kanma. 4 Ai ye ikomin kaninkelailu! Dunupa koilu
duman men ye, Alla la ko ma di wo tii ye. Ai ma wo lon wa? Nba, moo men ye a fe ka ke
dunupna koilu kaninba ri, wo tii ye a jere kela Alla juu le ri. >Men foni Alla la kitabu kondo,
ai ye ai mirila le ko wo foni le fuu wa? A kan ko: «Alla ka nin men bila an do, wo duman
a ye a na jere jere ma.»

6 Koni Alla ka baraka don an na ko ro haan ka tamin. Wo le koson, a foni Alla la kitabu
kondo ko:
«Alla ye jeredabailu kelela.
Koni a ye baraka donna moo fanmajiinilu ro.»

7Wo le ro, ai ye ai fanmajii Alla ye ka a kan mira. Ai ye ai ban Setana ro. Wo ro, a ri
a bori ka a mabo ai la. 8 Ai ye ai madon Alla la. Wo ro, Alla fanan di a madon ai la. Ai
kojuukelailu, ai ye ai bolo bo kojuu la fewu. Ai filankafuilu, ai ye ai jusukun seniya. ° Ai
ye jusumakasa, ka kasi, ka kule! Ai ye yele boloka ka a ke kasi ri. Ai ye sewa boloka, ka a
ke jusukasi ri. 10 Ai ye ai fanmajii Maari nakoro. Wo ro, a ri ai kun nawuli.

Lemeniyamooilu kana i poon mafo
11 Nba, n badenmailu, ai kana i noon toojuu fo. Moo men wa a badenma toojuu fo, ka a
badenma jii kojuukela ri, wo tii ye Alla la sariya le toojuu fola, ka sariya wo jii fen juu ri.
Ni moo don ka sariya jii fen juu ri, wo tii te sariya labatola fo ka a jere ke sariya jalakiba
ri. 12 A kelenpe le ye sariyasiiba ri. A kelenpe le ye kititeela ri. Ale le seni moo kisila, a
seni moo halakila fanan. Koni ai moo gbansan, nfenna ai ye ai moonoon jii kojuukela ri?

Lemeniyamooilu kana alu jeredabaya
13 Nba, ai ye ai tolo malo sisen. Ai kan ko: «An di wa so do kondo bi, ni wo te sini. An
di san kelen ke ye, ka julaya ke ka tono soron.» 14 Ai kan ten, koni ai ma wo lon men di ke
sini. A ye di? Aila dunuparatee ye nfen di? Ai ye ikomin duuru, men di bo ka waatini ke,
ka ban ka tunun. 15 Ai ka kan de ka a fo ko: «Ni Maari sonda, an kende ri to, an di ko pinilu
ke.» 16 Koni sisen, ai ye ai wasola ka jererabaya kumailu fo. Wo noon bee ma ni le! 17 Wo
1o, ni mod men ka a lon a ka kan ka kopuma men ke, koni a ma wo ke, wo tii ra juulumun

ke.
5

Nanfulutii pnaninkejuuilu

1Nba ai nanfulutii, ai ye ai tolo malo! Ai ye kasi ka kule, baa toroya ri na ai soron. 2 Aila
nanfulu ra tinan. Baabaanen da don ai la faaninilu ro. 3 Korikori ra ai la sanin ni ai la
wodigbe mira. Korikori wo ri ai jalaki. A ri ai fari halaki ikomin ta. Ai ra nanfulu laden
ai jere ye dununa laban waati nin do. 4 Ai pa lo! Baaraden menilu ka ai la senesumanilu
ka, ai ka woilu janfa. Ai ma son alu sara dila alu ma. Sara wo ye kulekan bola ai kanma.
Baaradenilu kulekan ra se Maari Sebeetii ma. 5 Ai ka ai la dunuparatee ke fen duman
gbansan de kan, ka ai diyana koilu gbansan de ke. Ai ra ai jere ke ikomin nisi tolonilu,
menilu ye alu kannatee lon makonola. ¢ Ai ra kiti labe moo telenni kan ka a faa, men te ai
sosoli.

Lemeniyamooilu ye alu munun

7Wo le ro, n badenmailu, ai ye ai munun foo Maari ye na. Ai ma senekelailu korosi wa?
Alu ye suman ka makonola, alu ri men soron alu la sene ra. Alu ri alu munun foo sanci ye
na, sanci folo ni sanci laban. 8 Ai fanan ye ai munun, ka jusu lasewa, baa Maari na lon da
sudunya.

9N badenmailu, ai kana ai makasi ai noon kan, sa Alla kana kiti labe ai kan. Kititeela
le a ri, men ma jan ai la. A rina i torofe sisen. 10N badenmailu, ai ye ai hankili to Maari
la kelalaselailu la kuma ro, menilu kumara a too ro. Woilu ka alu mupun i toroya koro na
men ma, ai ye ai munun na wo le ma. 11 Ai na lo! Moo menilu ka alu munun toroya ro, an
ye a fola ko wo tii kunnadiyani Alla bolo. Ayuba ka a munun na men ma, ai ka wo men.
Maari ka men ke a ye a laban do, ai ka wo fanan lon, baa Maari la kininkinin ka bon, a ni
ala kaninteya.

12 Nba, n badenmailu, n ye men magbeleyala ai ye, wo le nin: ai kana ai kali. don, ai
kana ai kali sankolo la, wala duukolo la. Ai kana ai kali foyi la. Ni ai sonda ko ma, ai ye a
fo doron ko oon. Ni ai ma son ko ma, ai ye a fo doron ko €en. Ai ye dan wo ma, sa kiti kana
be ai kan.

Fanka ye Alla tara ro

13 Nba, ni torobato ye ai tema, wo ye Alla tara. Ni moo sewanin ye ye, wo ye kaliman bo
Alla ye ka a tando. 4 Ni jankaroto ye alu ro, wo ye lemeniyamooilu la dekuru pemooilu
kili. Alu ye tulu ke a kun na Maari too ro, ka Alla tara a ye. 15 Ni moo ka ala landaya la Alla
ro ka a matara, jankaroto ri kendeya. Maari ri a lawuli. Ni jankaroto tun ka kojuu le ke,
Maari ri woilu yafa a ma. 16 Wo le ro, ai ra kojuu menilu ke, alu ye woilu fo i noon ye, ka
Alla tara ai noon ye, sa ai ri kendeya. Fanka ye telenba la tarali la a ye ko nala kosebe.

17 Nabi Eli fanan tere adamaden de ri ikomin andeilu, koni a ka a raja Alla matarala ko

sanci kana na. Wo ro, sanci ma na san sawa ni karo woora koro. 18 Wo taminni ko ro, a ka
Alla tara iko ko sanci ye na. Sanci nara. Duukolo jiri ni a sumanilu ka alu den.

19N badenmailu, tumads ai do ri fili ka tuna sila bila, koni lemeniyamoo do ri wo tii
laseyi ka a bila tuna sila kan iko. 20 Ni wo kera, ai ye la a la ko moo men ka kojuukela labo
ala fili sila kan, wo tii ra kojuukela ni kisi saya ma. A fanan di ke sababu ri, Alla ri kojuu
siyaman ba yafa kojuukela wo ma.

